
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 79 
 

ᕿᑎᖅᑰ, ᒪᐃ 9, 2013 
 

 

ᖁᑉᐱᕐᓂᓖᑦ 4437ᒥᒃ 4469ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᑲᑎᒪᔨᖏᑦ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 9, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑎ. ᑲᔪᓯᒋᐊᓚᐅᓐᖏᓐᓂᑦᑎᓐᓂ 

ᐅᓪᓗᒥ ᐃᒃᓯᕙᓂᐅᔪᒥ ᐊᐱᕆᔪᒪᔭᕋ ᒥᔅᑕ ᑰᓕ 

ᑐᒃᓯᐊᕐᓂᕐᒧᑦ ᒪᑐᐃᖅᓯᖁᓪᓗᒍ.  

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒎᓕᖅᑐᖅ) 

ᑖᒃᑯᐊ ᑲᑎᒪᔾᔪᑎᒃᓴᕗᑦ ᒪᓕᒡᓗᒋᑦ. 2. ᒥᓂᔅᑕᐃᑦ 

ᐅᓂᒃᑳᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 281 - 3(3): 

ᓇᓄᓕᕆᓂᕐᒧᑦ ᐸᕐᓇᐅᑎᓕᐅᕐᓂᖅ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᓐᓄᓴᑦᑎᐊᕙᒃᑯᑦ ᑲᖏᖅᑐᒑᐱᖕᒥᐅᑦ 

ᕿᑭᖅᑕᕐᔪᐊᕐᒥᐅᓪᓗ ᐊᒻᒪᓗᑦᑕᐅᖅ ᓄᓇᕗᒻᒥᐅᓕᒫᑦ 

ᑭᒡᒐᖅᑐᕋᓱᒃᐸᒃᑲᓗᐊᖅᐳᒍᑦ ᑕᒫᓂ. 

ᐅᖃᖅᑎᑦᑎᔨ, ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᒃᓴᖅ 

ᑖᒃᑯᐊ ᐱᓕᕆᕝᕕᒋᔭᕋ ᐊᕙᑎᓕᕆᔨᒃᑯᑦ ᑕᒪᑐᒥᖓ 

ᓯᕗᒃᑲᖅᑕᕐᒪᑕ ᓴᖅᑭᑎᑦᑎᕙᓪᓕᐊᓪᓗᑎᒃ ᓄᑖᖑᔪᒥᒃ 

ᓄᓇᕗᒻᒥ ᓇᓄᓕᕆᓂᕐᒧᑦ ᐸᕐᓇᐅᑕᐅᓯᒪᓂᐊᖅᑐᒥᒃ. 

ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᑖᒃᑯᓄᖓ ᐊᒻᒪᓗᑦᑕᐅᖅ 

ᑲᑐᔾᔨᖃᑎᒌᖑᔪᑦ, ᓲᕐᓗ ᓄᓇᕗᑦ ᑐᓐᖓᕕᒃᑯᑦ 

ᐊᒻᒪᑦᑕᐅᖅ ᑖᓐᓇ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᕐᕕᖓ 

ᑲᑐᔾᔨᖃᑎᒌᒃᑯᑦ ᑖᒃᓱᒥᖓ ᐸᕐᓇᐅᑕᐅᔪᒥᒃ 

ᐸᕐᓇᒃᓯᓪᓗᑎᒃ. ᑖᒃᑯᐊ ᐱᓕᕆᐊᖃᕐᓂᐊᖅᑐᑦ 

ᓇᓄᓕᕆᓂᖅ ᖃᓄᖅ ᑕᒫᓂ ᐊᐅᓚᑕᐅᓂᖓᓂᒃ 

ᖃᓄᕐᓗ ᐱᓕᕆᐊᖑᖕᒪᖔᑕ, ᐱᓕᕆᐊᖑᑦᑎᐊᕐᒪᖔᑦ 

ᑕᒫᓂ ᐊᒻᒪᑦᑕᐅᖅ ᖃᓄᖅ ᖃᐅᔨᓴᖅᑕᐅᓂᖏᑦ 

ᐊᐅᓚᑕᐅᖃᑦᑕᕐᒪᖔᑕ 

ᖃᐅᔨᓴᖅᑕᐅᑦᑎᐊᖃᑦᑕᕐᒪᖔᑕᓗ. ᑖᓐᓇ 

ᐸᕐᓇᐅᑕᐅᓯᒪᔪᖅ ᑐᕌᒐᖃᕐᓂᐊᖅᑐᖅ ᐊᔾᔨᒌᓐᖏᑦᑐᓂᒃ 

ᑕᒪᒃᑯᓄᖓ ᓄᓇᕗᒻᒥᐅᓄᑦ ᑐᕌᖓᓗᑎᒃ 

ᐃᓚᒋᔭᐅᓗᑎᒃ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᖅ 

ᓂᐅᕐᕈᑕᐅᖃᑦᑕᕐᓂᖏᓐᓂᑦ ᐋᖅᑭᒃᓯᒋᐊᕐᓂᕐᒥᒃ 

ᐊᒪᓗᑦᑕᐅᖅ ᑖᒃᑯᓂᖓ ᓂᕐᔪᑎᓂᒃ 

ᐱᑕᖃᐃᓐᓇᖅᑎᑦᑎᓇᓱᖕᓂᕐᒥᒃ ᐊᒻᒪᓗᑦᑕᐅᖅ 

ᐊᖑᓇᓱᒃᑕᐅᔪᓐᓇᓛᖁᓪᓗᒋᑦ ᑕᐃᒃᑯᓄᖓ 

ᑭᖑᕚᒃᓴᑦᑎᓐᓄᑦ.  
 

ᑕᐃᒫᒃ ᐃᖏᕐᕋᒋᐊᕐᓗᑕ ᑖᒃᑯᐊ ᐱᓕᕆᑦᑎᐊᕆᐊᖃᕋᑦᑕ 

ᓄᓇᕗᒻᒥᐅᖑᔪᒍᑦ ᖃᐅᔨᒪᓂᑦᑎᓐᓂᓪᓗ ᐃᓚᖃᕐᓗᓂ 

ᐊᑐᕐᓂᖏᓐᓂᒃ ᑕᑯᓐᓇᖅᑕᐅᔪᓐᓇᕐᓂᖏᓐᓂᒃ 

ᐊᒻᒪᑦᑕᐅᖅ ᖃᓄᖅ ᐊᐅᓚᑕᐅᑦᑎᐊᕈᓐᓇᕐᒪᖔᑕ 

ᓇᓄᐃᑦ ᓄᓇᕗᒻᒥᐅᓂ. ᑕᕝᕙ ᐱᓕᕆᓯᒪᒻᒪᕆᒃᐳᒍᑦ 

ᑕᒫᓂ ᓄᓇᕗᑦ ᓄᓇᓕᖏᓐᓂ ᐋᔩᖃᑎᖃᖅᑐᑕ 

ᑐᓴᖅᑎᑦᑎᒋᐊᖅᑐᑕᓗ ᑕᒫᓂ ᐅᑭᐊᒃᓵᖑᓛᖅᑐᒥ 

ᐊᑐᓛᖅᑐᒥ. ᑕᐃᒪ ᓂᕆᐅᑦᑎᐊᖅᐳᒍᑦ ᑭᒃᑯᑐᐃᓐᓇᕐᓂᒃ 

ᓄᓇᕗᒻᒦᓐᖔᖅᑐᓂᒃ ᑐᓴᒃᑲᓐᓂᕆᐊᒃᓴᖅ ᑕᒪᑐᒥᖓ 

ᓄᓇᓕᖕᓄᑦ ᐊᑐᓛᖅᑐᓂᒃ ᐸᕐᓇᑕᐅᕙᓪᓕᐊᔪᓂᒃ. 
 

ᐅᖃᖅᑎᑦᑎᔨ, ᓄᓇᕗᑦ ᓇᓄᓕᕆᓂᖓ ᐊᒻᒪᓗᑦᑕᐅᖅ 

ᓇᓄᕐᓂᒃ ᑲᒪᓂᖓᐃᓛᒃ ᓄᓇᕐᔪᐊᓕᒫᒥ 

ᑕᑯᓐᓇᖅᑕᐅᑦᑎᐊᖅᑰᕐᒪᑦ ᐊᒻᒪᑕᐅᖅ 

ᒪᓕᒃᑕᐅᔪᒪᕙᒃᖢᓂ ᖃᓄᖅ ᑕᒪᒃᑯᐊ ᐊᑐᑦᑎᐊᕐᓂᖏᑦ 

ᐊᒻᒪᓗᑦᑕᐅᖅ ᐊᓯᖏᑦ ᑕᒪᒃᑯᐊ ᓇᓄᓕᕆᕙᑦᑐᑦ ᖃᓄᖅ 

ᐊᐅᓚᑕᐅᑦᑎᐊᕐᒪᖔᑕ ᓄᓇᕗᒻᒧᑦ ᑕᑯᒋᐊᖃᑦᑕᖅᐳᑦ 

ᑲᔪᓯᑦᑎᐊᕐᓂᖓᓂᒃ ᐊᒻᒪᓗᑦᑕᐅᖅ ᖃᓄᖅ ᓂᕐᔪᑎᓂᒃ 

ᐱᓕᕆᖃᑎᒌᖕᓂᕗᑦ ᐱᕕᒡᔪᐊᖑᒻᒪᖔᑦ ᑖᒃᑯᓄᖓ 

ᓇᓄᕐᓄᑦ. ᑖᒃᑯᐊ ᓇᓄᓕᕆᓂᕐᒧᑦ ᐊᐅᓚᑦᑎᔾᔪᑎᒃᓴᑦ 

ᐸᕐᓇᐅᑕᐅᔪᑦ ᐊᑐᖅᓯᒪᔭᑦᑎᓐᓂ ᑕᒫᓂ 

ᐊᑐᕇᖅᓯᒪᔭᑦᑎᓐᓃᓛᒃ ᐊᑐᕐᓂᐊᖅᐳᑦ ᐊᒻᒪᓗᑦᑕᐅᖅ 

ᐃᓚᖏᑦ ᐃᓚᒋᐊᒃᑲᓐᓂᕐᓗᒋᑦ. ᑖᒃᑯᐊᓗ 12-ᔪᔪᑦ  

ᓇᓄᕐᓄᑦ ᐱᓇᓱᒡᕕᐅᔪᓐᓇᖃᑦᑕᖅᑐᓄᑦ ᐊᒡᒍᖅᓯᒪᔪᓄᑦ 

ᐱᔾᔪᑎᖃᕐᓗᑎᒃ ᑕᒫᓂ ᓄᓇᕗᒻᒥ. 
 

ᑖᓐᓇ ᐃᓚᒌᒡᓗᑕ ᑲᑐᔾᔨᖃᑎᒌᒡᓗᑕᐃᓛᒃ 

ᓇᓄᓕᕆᓂᕐᒧᑦ ᓄᓇᕗᒻᒥ ᑲᔪᓰᓐᓇᕐᓂᐊᖅᐳᖅ 

ᑖᒃᑯᓄᖓᓗ ᐃᓄᐃᑦ ᖃᐅᔨᒪᓂᖏᓐᓄᑦ ᐊᑐᕐᓗᓂ.  

ᐊᒻᒪᓗᑦᑕᐅᖅ ᑕᒪᒃᑯᓂᖓ ᖃᐅᔨᓴᖅᑎᐅᔪᓂᒃ 

ᐃᓕᓐᓂᐊᖅᓯᒪᓂᒃᑯᑦ ᒪᓕᑦᑐᓂᒃ ᐃᓚᖃᕐᓗᓂ 

ᐊᒻᒪᑦᑕᐅᖅ ᑖᒃᑯᐊ ᓇᓄᕐᓄᑦ ᐸᕐᓇᒃᑕᐃᑦ 

ᐊᐅᓚᑕᐅᔾᔪᑎᒃᓴᓄᑦ ᐸᕐᓇᐅᑕᐅᔪᑦ ᖃᓄᖅ 

ᐱᓕᕆᖃᑎᒌᖕᓂᕐᒥᒃ ᐊᑑᑎᖃᑦᑎᐊᕐᓂᐊᖅᐳᖅ 

ᑖᒃᑯᓄᖓ ᓇᓄᕐᓄᑦ ᐊᒻᒪᓗᑦᑕᐅᖅ ᐃᓄᖕᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓚᒌᒃᑐᓄᑦ 

ᐱᓕᕆᕝᕕᖕᒧᑦ, ᒥᔅ ᐃᐊᓪ. 

ᓂᕿᖃᑦᑎᐊᓂᕐᒧᑦ ᐸᕐᓇᐅᑎᒃ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᖁᕐᒦᒃ, ᐅᖃᖅᑎᑦᑎᔨ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ ᐃᖃᓗᓐᓂᒥᐅᓪᓗ. 

(ᑐᓵᔨᑎᒍᑦ) ᑕᐃᒪ ᑕᕝᕙᓂ ᒪᓕᒐᓕᐅᖅᑎᑦ 

ᖃᐅᔨᒪᖕᒪᑕ ᑖᒃᑯᐊ ᓄᑖᖑᔪᑦ ᐃᓚᒌᒃᑐᓄᑦ ᐱᓕᕆᕝᕕᒃ 

ᑲᒪᔨᐅᓂᐊᓕᕐᒪᑕ ᐱᒋᐊᖅᑎᑦᓯᕙᓐᓂᕐᒥᒃ ᐊᒻᒪᓗ 

ᐃᓚᐅᖃᑕᐅᕙᓪᓗᑎᒃ ᑕᕝᕙᓂ ᓄᓇᕗᒻᒥ 

ᓂᕿᖃᑦᑎᐊᕋᓱᐊᕐᓂᕐᒧᑦ ᑲᑐᔾᔨᖃᑎᒌᖏᓐᓂᒃ 

ᐊᒻᒪᑦᑕᐅᖅ ᐃᖃᔪᖅᑐᐃᕙᓐᓂᕐᒥᒃ ᐅᐸᓗᖓᐃᕆᓂᕐᒧᑦ 

ᓄᓇᕗᒻᒥ ᓂᕿᑦᑎᐊᖃᕋᓱᐊᕐᓂᕐᒧᑦ ᐸᕐᓇᐅᑎᒥᒃ. 

 

ᖁᕕᐊᓱᒃᐳᖓ ᑕᕝᕗᖓ ᒪᓕᒐᓕᐅᕐᕕᖕᒧᑦ 

ᐅᓂᒃᑳᕆᐊᒃᓴᖅ ᑖᒃᑯᐊ ᑲᑎᒪᓚᐅᖅᑎᓪᓗᒋᑦ ᓄᓇᕗᒻᒥ 

ᓂᕿᖃᑦᑎᐊᕋᓱᐊᕐᓂᕐᒧᑦ ᔮᓐᓄᐊᕆᒥ ᐅᑭᐅᕆᔭᑦᑎᓐᓂ 

ᓯᕗᓪᓕᐹᖅᓯᐅᑎᑦ ᑎᑎᕋᖅᓯᒪᔪᑦ ᐱᔭᕇᖅᑕᐅᓚᐅᕐᒪᑕ 

ᒫᑦᓯᐅᑎᓪᓗᒍ. ᑕᑯᓇᒃᑕᐅᓚᐅᖅᑐᖅ ᑕᒪᕐᒥᓕᒫᑦᑎᐊᖅ 

ᑲᑐᑎᔨᖃᑎᒌᓄᑦ ᐊᔾᔨᐅᖏᑦᑐᒃᑯᑦ 

ᑲᑎᒪᖃᑎᒌᒃᑎᓪᓗᒋᑦ ᑕᕝᕙᓂ ᐃᖃᓗᖕᓂ 

ᐄᐳᕆᐅᑎᓪᓗᒍ. 

 

ᑖᒃᑯᐊ ᓄᓇᕗᒻᒥ ᓂᕿᖃᑦᑎᐊᕋᓱᐊᕐᓂᕐᒧᑦ ᐸᕐᓇᐅᑎᑦ 

ᐃᓚᖃᖅᑐᖅ ᐊᑐᖅᑕᐅᔪᒪᔪᓂᒃ ᐊᒻᒪᓗ ᑖᓐᓇ 

ᑭᖑᓪᓕᖅᐹᒥ ᐊᖏᖅᑕᐅᓂᐊᖅᖢᓂ ᑕᕝᕙᓂ ᑭᖑᓪᓕᕐᒥ 

ᑲᑎᒪᓕᕐᒥᒃᐸᑕ ᓄᓇᕗᒻᒥ ᓂᕿᖃᑦᑎᐊᕋᓱᐊᕐᓂᕐᒧᑦ 

ᑲᑐᔾᔨᖃᑎᒌᖏᑦ ᑕᒫᓂ ᑕᖅᑭᕆᔭᑦᑎᓐᓂ. ᑖᓐᓇ 

ᐸᕐᓇᐅᑎᖓ ᐊᒻᒪ ᐊᑐᖅᑕᐅᔪᒪᔪᑦ ᑐᓂᔭᐅᓛᖅᑐᑦ 

ᑖᒃᑯᓄᖓ ᑲᑎᒪᖃᑕᐅᔪᓄᑦ ᓄᓇᕗᒻᒥ 

ᑲᑎᒪᖃᑎᒌᓕᖅᐸᑕ ᓲᕐᓗ 

ᐊᒃᖢᓗᐊᖅᑕᐃᓕᒪᑎᑦᑎᓇᓱᖕᓂᕐᒧᑦ ᑲᑎᒪᓛᑐᖅ ᔫᓂ 

10 – 12-ᒥᓗ. 

 

ᐅᖃᖅᑎ, ᑖᓐᓇ ᐸᕐᓇᐅᑎ ᑲᑎᑎᑦᑎᓂᐊᖅᑐᖅ 

ᐱᓕᕆᖃᑎᒌᒃᑐᓂᒃ ᒐᕙᒪᒃᑯᓐᓂᑦ ᐃᓄᐃᑦ  

ᑎᒥᖁᑎᖏᓐᓂᑦ ᑕᒫᓐᖓᑐᐃᓐᓈᖅᓯᒪᔪᓂᑦ ᐊᒻᒪ 

ᒐᕙᒪᒃᑯᓃᖔᖅᓯᒪᖏᑦᑐᓂᑦ ᐅᖃᐅᓯᐅᔪᓐᓇᖁᓪᓗᒋᑦ 

ᑖᒃᑯᐊ ᐱᓕᕆᐊᕆᔭᐅᔭᕆᐊᓕᑦ ᐊᑲᐅᓯᕚᓪᓕᖁᓪᓗᒍ 

ᓂᕿᖃᑦᑎᐊᕐᓂᖅ ᓄᓇᓕᑦᑎᓐᓂ. ᑖᒃᑯᐊ 

ᐱᓕᕆᐊᕆᔭᐅᓂᐊᖅᑐᑦ ᓂᖀᑦ ᐊᑭᖏᓐᓄᑦ ᐊᒻᒪᓗ 

ᐃᑲᔪᖅᑐᕐᓗᒋᑦ ᐊᖑᓇᓱᒃᑎᑦ ᐊᒻᒪᓗ ᐃᓄᓕᒫᑦ 

ᑐᑭᓯᕚᓪᓕᖅᑎᓪᓗᒋᑦ ᓂᕿᖃᑦᑎᐊᕋᓱᐊᕐᓂᕐᒥᒃ 

ᑮᓇᐅᔭᖅᑑᑎᒃᓴᓂᒃ ᐊᒻᒪᓗ ᓂᕿᓂᒃ ᐸᕐᓇᐃᓂᕐᒥᒃ 

ᐊᒻᒪᓗ ᓂᕿᓂᒃ ᐱᔪᓐᓇᕐᓗᑕ ᐊᒻᒪᓗ 

ᐃᑲᔪᕐᓂᖅᓴᐅᓗᒋᑦ ᑖᒃᑯᐊ ᓄᓇᓕᖕᓂ 

ᓂᕿᓕᕆᖃᑦᑕᖅᑐᑦ ᐊᒻᒪᓗ ᐅᓪᓛᕈᕐᒥᑖᖃᑦᑕᕐᓂᑦ. 

 

ᐅᖃᖅᑎ, ᓂᕆᐅᒃᐳᖓ ᑖᓐᓇ ᑭᖑᓪᓕᖅᐹᒥ 

ᐱᓂᐊᕋᓱᒋᓪᓗᒍ ᓄᓇᕘᒥ ᓂᕿᖃᑦᑎᐊᕋᓱᐊᕐᓂᕐᒧᑦ 

ᑲᑐᔾᔨᖃᑎᒌᑦ ᐸᕐᓇᐅᑎᖓᓂᒃ ᔫᓂᒥ. ᑕᐃᑲᓂ 

ᑖᒃᑯᐊ ᒪᓕᒐᓕᐅᖅᑎᑦ ᓇᓕᖅᑲᖏᓐᓂᒃ 

ᑐᓂᓯᓕᓛᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ 

ᐃᐊᓪ. 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ, ᒥᔅᑕ ᐋᕆᐊᒃ 

ᐅᐃᕖᑎᑐᑦ ᐱᔨᑦᑎᕋᐅᑎᓄᑦ ᐅᖄᓚᐅᑎᒃ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔨ. ᐄᐳᕈ 12-ᖑᑎᓪᓗ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᓪᓗ 

ᐅᖄᓚᐅᑎᒥᒃ ᐊᑭᖃᖏᑦᑐᒥᒃ ᓴᖅᑭᑦᑎᓛᕐᒪᑕ 

ᑕᒪᒃᑯᓄᖓ ᐅᐃᕖᓄᑦ ᐅᖄᓚᕕᐅᖃᑦᑕᕈᓐᓇᖅᑐᓂᒃ 

ᒐᕙᒪᑯᑦ ᐱᓕᕆᐊᖏᓐᓄᑦ. 5544 ᑖᓐᓇ ᑐᓴᒐᒃᓴᓂᑦ 

ᐊᑐᐃᓐᓇᐅᑎᑦᑎᖃᑦᑕᖅᑐᖅ ᐅᐃᕖᑎᑐᑦ, 

ᐊᔾᔨᒌᓐᖏᕈᓘᔭᖅᑐᓂᒃ ᒐᕙᒪᒃᑯᑦ 

ᐱᓕᕆᐊᖏᓐᓅᖓᔪᓂᒃ. 

 

ᐅᖃᖅᑎ, ᑖᓐᓇ 5544 ᐊᑭᑭᑦᑑᓪᓗᓂ 

ᐊᑐᖅᑕᐅᓇᓱᐊᖅᑐᖅ 

ᑐᓴᐅᒪᑦᑎᑎᔾᔪᑕᐅᖃᑦᑕᕐᓂᐊᖅᑐᖅ ᐅᐃᕖᑎᑐᑦ 

ᐊᒻᒪᓗᑦᑕᐅᖅ ᑖᒃᑯᐊ ᐊᐅᓚᑎᑕᐅᔪᑦ ᐅᐃᕖᑎᑐᑦ 

ᐅᖃᓪᓚᖃᑦᑕᖅᑐᓄᑦ ᐊᒻᒪᓗ ᑖᒃᑯᓂᖓ 

ᐃᓕᖅᑯᓯᓕᕆᔨᒃᑯᓐᓃᓐᖔᖅᓯᒪᔪᓄᑦ. ᐊᒻᒪᑦᑕᐅᖅ 

ᑖᒃᑯᐊ ᐃᓕᖅᑯᓯᕐᒨᖓᔪᓂᒃ ᑐᕌᒐᖃᕋᓱᐊᖅᑐᖅ 

ᑖᒃᑯᐊ ᒪᓕᒡᓗᒋᑦ ᓄᓇᕗᒻᒥ ᐃᓕᓴᕆᔭᐅᓯᒪᔪᑦ  

ᐅᖃᐅᓯᑦ ᐊᑐᖅᖢᒋᑦ. ᑖᒃᑯᐊ ᐃᓄᒃᑎᑐᑦ 

ᐅᖃᓪᓚᒃᑐᖃᕐᓂᐊᕌᖓᑦ ᑕᐃᒃᑯᐊ ᓄᓇᕘᒥ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑦ 

ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᑦ. 

 

ᐅᖃᖅᑎ, ᑕᒪᓐᓇ ᐱᓇᓱᒃᑕᐅᔪᖅ ᐱᒻᒪᕆᖕᒥᒃ 

ᓇᓗᓇᐃᖅᓯᒋᐊᓐᖓᖅᐳᖅ ᐱᕙᓪᓕᐊᓂᕐᒥᒃ 

ᐃᖏᕐᕋᑦᑎᐊᕐᓂᖓᑕ ᒐᕙᒪᒃᑯᑦ ᐱᔨᑦᑎᕈᑎᖏᓐᓂᒃ 

ᓄᓇᕗᒻᒥᐅᓄᑦ ᐅᖃᐅᓯᕐᒥᓂᒃ ᐃᓕᑕᕆᔭᐅᓯᒪᔪᓂᒃ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖏᑦ ᓄᓇᕗᑦ ᓯᓚᑦᑐᓴᕐᕕᒻᒥᒃ 

ᐃᓱᓕᒃᓯᔪᐃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐅᓪᓗᒥ ᓇᖏᖅᓯᕗᖓ ᖁᔭᓐᓇᒦᕈᒪᓪᓗᒋᑦ ᓄᓇᕗᑦ 

ᓯᓚᑦᑐᖅᓴᕐᕕᖓᓂ ᐱᔭᕇᖅᓯᓚᐅᖅᑐᑦ 

ᐊᒡᓚᕝᕕᓕᕆᓂᕐᒧᑦ ᐃᓕᑕᕆᔭᐅᔾᔪᑎᒥᒃ ᓴᓂᑭᓗᐊᕐᒥ.  

 

ᐅᖃᖅᑎ, ᐊᒡᓚᕝᕕᓕᕆᓂᕐᒧᑦ ᐃᓕᓴᐅᑎᒃᓴᐅᔪᖅ 

ᐃᖏᕐᕋᓂᖃᓲᖑᔪᖅ ᐅᑭᐅᓄᑦ ᒪᕐᕉᖕᓄᑦ 24−ᓂᒃ 

ᐃᓕᓴᐅᑎᖃᖅᖢᑎᒃ. 6−ᖑᔪᑦ ᑖᒃᑯᓇᓐᖓᑦ 7−ᓂᑦ 

ᐱᔭᕇᖅᓯᕋᑖᓚᐅᕐᒪᑕ ᐄᐱᕆᒥ ᐊᓂᒍᓵᖅᑐᒥ. 

ᑕᒪᓐᓇ ᑕᑯᑎᑦᓯᒥᔪᖅ 86 ᐳᓴᖓᓂᒃ 

ᑲᔪᓯᑦᓯᐊᖅᓯᒪᑎᒋᓂᖓᓂᒃ. ᐅᐱᒋᕙᒃᑲ 

ᓯᓚᑦᑐᖅᓴᕐᕕᖕᒥ ᐃᓕᓴᐃᔨᐅᔪᖅ 

ᐃᓗᖏᖅᓱᖅᓯᒪᓂᖓᓄᑦ ᐊᒃᓱᕈᖅᓯᒪᓂᖓᓄᓪᓗ 

ᑖᒃᑯᐊ ᐃᓕᓐᓂᐊᖅᑎᑦ ᐃᑲᔪᖅᑕᐅᖁᓪᓗᒋᑦ 

ᐱᓇᓱᒃᑕᒥᖕᓄᑦ ᓯᕗᒧᐊᒍᓐᓇᖅᓯᖁᓪᓗᒋᑦ. 

 

ᐅᖃᖅᑎ, ᐱᔭᕇᖅᓯᓚᐅᕐᓂᕐᒥᓂᑦ, ᑎᓴᒪᑦ 

ᐱᔭᕇᖅᓯᓚᐅᖅᑐᑦ ᑲᔪᓯᒋᐊᒃᑲᓐᓂᕈᒪᓯᒪᕗᑦ 

ᐃᓕᓐᓂᐊᖅᑕᒥᖕᓂᒃ ᐊᒻᒪᓗ ᐃᓕᓐᓂᐊᕋᒃᓴᓂᒃ 

ᐆᒃᑐᖅᓯᒪᓕᖅᖢᑎᒃ ᓴᓂᑭᓗᐊᒥ ᓯᓚᑖᓂᓗ. 

ᐃᓚᖓᑦ ᐱᔭᕇᖅᓯᓯᒪᔪᖅ ᓄᓇᓕᖕᒥ 

ᐃᖅᑲᓇᐃᔮᖅᑖᕋᓱᒃᓯᒪᓕᖅᑐᓂ, ᐊᒻᒪᓗ ᐃᓚᖓᑦ 

ᐃᖅᑲᓇᐃᔭᑲᐃᓐᓇᖅᐸᒃᑐᑦ 

ᓇᓕᖅᑲᖏᓐᓃᖃᓯᐅᑦᑐᓂ ᒪᑐᐃᖅᑐᖃᖅᐸᑦ 

ᐃᓱᒪᒋᖃᓯᐅᑎᔭᐅᓛᕐᒪᑦ ᐃᖅᑲᓇᐃᔮᒧᑦ.  

 

ᐅᖃᖅᑎ, ᖁᔭᓐᓇᒦᕈᒪᕙᒃᑲ ᓱᐊᐱᒃ ᐃᒥᖅᑯᑕᐃᓚᒃ, 

ᐃᓕᓴᐱ ᓄᕙᓕᓐᖓ, ᐋᓐ ᒪᕇ ᐊᕐᕋᒍᑕᐃᓐᓇᖅ, 

ᔮᓂ ᒫᓂᖕ, ᓯᐊᔭ ᑐᑲᓗᒃ, ᐊᒻᒪ ᕗᕌᒃ ᐊᐅᓪᓚ 

ᑲᔪᓯᑦᑎᐊᓚᐅᕐᓂᖏᓐᓄᑦ. 

 

ᐅᖃᖅᑎ, ᐊᕐᕌᒍᒃᐸᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐃᓕᓴᕐᕕᖓ ᓴᓂᑭᓗᐊᕐᒥ ᐃᓕᓴᐅᑎᑦᓴᖃᓛᕈᒪᕗᑦ 

ᐃᓐᓇᕐᓄᑦ ᐃᓕᓴᐅᑎᓂᒃ ᒥᖅᑯᓕᖕᓂᓗ 

ᐆᒃᑑᑎᓕᐅᕐᓂᕐᒥᒃ ᐱᕙᓪᓕᐊᕆᓂᕐᒥᓪᓗ 

ᐃᓕᓴᐅᑎᑦᓴᒥᒃ. ᑲᔪᓯᑦᑎᐊᖁᒻᒪᕆᒃᐸᒃᑲ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᑦᓯᒃᑐᒧᑦ, ᒥᔅᑕ ᐃᐊᓕᐊᑦ. 

ᐃᓱᒪᓕᕆᓂᕐᒧᑦ ᐱᓇᓱᐊᕈᓯᒃ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᓇᖏᖅᓯᕗᖓ ᐅᓪᓗᒥ 

ᓂᐱᖃᖃᑕᐅᔪᒪᓪᓗᖓ ᓂᓪᓕᐅᔾᔭᐅᖃᑦᑕᓕᖁᓪᓗᒍ 

ᐃᓅᓱᒃᑐᑦ ᖃᓄᐃᑉᐸᖕᓂᖏᓐᓂᒃ ᐃᓱᒪᒃᑯᑦ 

ᓄᓇᕗᒻᒥ. ᐊᑕᐅᓯᐅᖏᑦᑐᑦ ᒪᓕᒐᓕᐅᖅᑎᑦ ᐅᓪᓗᓂᒃ 

ᒪᕐᕉᓐᓂᒃ ᐊᑐᖃᑦᑕᕐᒪᑕ ᐆᔭᐅᔭᒥᒃ 

ᐃᓕᑕᖅᓯᔪᒪᓪᓗᑎᒃ ᐃᓱᒪᓕᕆᓂᐅᑉ 

ᐱᓇᓱᐊᕈᓯᖓᓐᓂᒃ ᐊᒻᒪᓗ ᐱᓇᓱᐊᒐᐅᓚᐅᖅᑐᓂᒃ 

ᑕᒪᓐᓇ ᐃᓕᑕᕆᔭᐅᓕᖁᓪᓗᒍ.  

 

ᐅᖃᖅᑎ, ᐅᓄᖅᑑᓂᖏᑦ ᐃᓅᓯᕐᒥᓂᒃ ᑭᐱᓯᕙᑦᑐᐃᑦ 

ᓄᓇᕗᒻᒥ ᓈᒻᒪᖏᒻᒪᑦ. ᐊᓯᖏᓐᓂ ᐊᕕᒃᑐᖅᓯᒪᔪᓂ 

ᓄᓇᓕᖕᓂ ᓯᕗᓕᖅᑎᐅᔪᐃᑦ 

ᑐᐊᕕᕐᓇᖅᑑᓂᕋᐃᖁᔨᓯᒪᓕᖅᑐᑦ 

ᓵᓐᖓᒋᐊᖁᔨᓪᓗᑎᒃ ᑭᑐᓂᒃ ᐊᑐᐊᓂᒃᓯᒪᓕᖅᑕᑦᑕ  



ᕿᑎᖅᑰ, ᒪᐃ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᐸᓗᐊᓂᒃ. ᑕᒪᓐᓇ 

ᖃᓄᖅᑑᕈᑎᒋᓇᓱᐃᓐᓇᕆᐊᖃᖅᑕᕗᑦ 

ᐱᕙᓪᓕᐊᓂᐅᑐᐃᓐᓇᖅᑐᖅ ᓇᐅᒃᑯᓗᒃᑖᖅ 

ᐊᔪᕐᓇᖏᑦᑕᕌᖓᑦ.  

 

ᐅᖃᖅᑎ, ᓄᓇᕗᑦ ᐱᑕᖃᓐᖏᓗᐊᕐᒪᑦ 

ᐃᓕᓐᓂᐊᖅᓯᒪᓪᓚᕆᒃᑐᓂᒃ ᐃᖅᑲᓇᐃᔭᖅᑎᓂᒃ 

ᓇᓗᓇᐃᖅᓯᔪᓐᓇᖅᑐᓂᒃ ᓱᖅᑯᐃᖅᓯᔪᓐᓇᖅᑐᓂᓪᓗ 

ᐃᓱᒪᒃᑯᑦ ᐋᓐᓂᐊᖃᖅᑐᓂᒃ. 

ᐱᓇᓱᒡᔪᑎᑦᓴᖃᓐᖏᓗᐊᖅᖢᑕ ᐋᖅᑭᒃᑕᐅᒍᑎᒃᓴᓂᒃ 

ᐃᓱᒪᒃᑯᑦ ᐋᓐᓂᐊᖑᕙᑦᑐᓂᒃ, 

ᐅᐸᒡᕕᖃᐅᓐᖏᓗᐊᖅᖢᑕᓗ ᐊᑐᓂ 

ᐋᖅᑭᒃᐸᓪᓕᐊᕝᕕᐅᔪᓐᓇᖅᑐᓂᒃ ᐃᓱᒪᒃᑯᑦ 

ᐋᓐᓂᐊᖃᖅᑐᓂᒃ. ᓄᓇᕗᒻᒥᐅᑦ ᓲᖑᔪᓂᒃ 

ᐋᓐᓂᐊᖃᖅᑐᑦ ᐃᓱᒪᒥᒍᑦ ᐊᐅᓪᓚᕆᐊᖃᖅᐸᒃᖢᑎᒃ 

ᓄᓇᕗᑦ ᓯᓚᑖᓄᑦ ᐋᖅᑭᒃᑕᐅᓂᒃᓴᒥᓄᑦ 

ᓱᖅᑯᐃᖅᑕᐅᓂᑦᓴᒥᓄᓪᓗ ᐊᒻᒪᓗ ᓈᒻᒪᒃᑐᒥᒃ 

ᐃᖢᐊᖅᓴᐅᑎᑐᕆᐊᓕᖕᒥᓂᒃ 

ᓱᖅᑯᐃᖅᑕᐅᔪᓐᓇᖃᑦᑕᖁᓪᓗᒋᑦ. 

 

ᐅᖃᖅᑎ, ᐃᓚᒌᑦ ᐸᖅᑭᒋᐊᖃᖅᐸᑦᑐᑦ ᖃᑕᕐᖑᑎᒥᑕ 

ᓇᓪᓕᐊᖕᓂᒃ ᐋᓐᓂᐊᖃᖅᑐᒥᒃ ᐃᓱᒪᒥᒍᑦ 

ᑐᓐᖓᕕᑦᓴᖃᑦᑎᐊᖏᒻᒪᑕ ᐃᑲᔪᕈᓐᓇᖅᑐᓂᒃ 

ᐊᑐᐃᓐᓇᔪᓐᓇᖅᑐᓂᒡᓗ. ᐱᑕᖃᒡᒐᕐᒪᓪᓘᓐᓃᑦ 

ᐃᑲᔪᐃᓐᓇᕈᑎᒃᓴᐅᔪᓐᓇᖅᑐᓂᒃ. ᑕᒪᓐᓇ 

ᖃᓄᐃᓕᖓᒍᑕᐅᔪᖅ ᐅᖁᒪᐃᓗᐊᓯᕙᒻᒪᑦ ᑖᒃᑯᓄᖓ 

ᐱᓗᐊᖅᖢᒋᑦ ᓱᕈᓯᑦ. 

 

ᐅᖃᖅᑎ, ᐋᓐᓂᐊᖅᑐᓕᕆᔨᐅᔪᑦ ᓄᓇᓕᑦᑎᓐᓂ 

ᐃᓱᒪᓕᕆᔨᔪᑦ ᐊᓯᖏᓐᓄᓪᓗ ᐃᓱᒪᓕᕆᓂᕐᒥᒃ 

ᐱᓕᕆᐊᖃᖅᑐᓄᑦ ᐃᑲᕐᕋᒐᓴᖕᓄᑦ ᐱᓕᕆᒋᐊᖃᓯᕙᒻᒪᑕ 

ᖃᓄᖅᑑᕈᑎᖃᕋᓱᒃᖢᑎᒃ ᐃᓱᒪᓕᕆᓂᕐᒧᑦ ᐊᒃᑐᐊᔪᓂᒃ. 

ᐃᓱᒪᓕᕆᔨᖃᓐᖏᑦᑕᕌᖓᓪᓗ ᓄᓇᓕᖕᒥ 

ᐋᓐᓂᐊᓯᐅᖅᑎᑦ ᑕᒪᒃᑯᓇᓐᖓᑦ ᐱᓕᕆᒋᐊᖃᓯᕙᒃᖢᑎᒃ 

ᐊᓯᖏᑦ ᐱᔭᑦᓴᓂᒃ ᐱᒐᓗᐊᕆᓪᓗᑎᒃ.  

 

ᐅᖃᖅᑎ, ᐊᓪᓛᑦ ᐅᕙᒍᑦ ᒪᓕᒐᓕᐅᖅᑎᐅᔪᑎᒍᑦ 

ᐱᓇᓱᖃᑕᐅᒍᓐᓇᕆᕗᒍᑦ. ᓄᓇᕗᒻᒥ ᒪᓕᒐᐅᔪᖅ 

ᐃᓱᒪᓕᕆᓂᕐᒧᑦ ᕿᒥᕐᕈᔭᐅᔭᕆᐊᖃᖅᑐᖅ 

ᓄᑖᓐᖑᖅᑎᑕᐅᒋᐊᕐᓗᓂᓗ ᐊᒻᒪ ᐊᓯᔾᔨᖅᑕᐅᓗᓂ 

ᐊᖑᒪᑦᑎᐊᕐᓂᖅᓴᐅᖁᓪᓗᒍ ᑭᓐᖑᖅᑕᐅᔪᓂᒃ ᓄᓇᕗᒻᒥ. 

ᐅᒡᒍᓇᖅᐳᓪᓕ ᒐᕙᒪᒃᑯᑦ ᐸᕐᓇᐅᑎᒋᓕᖅᑕᖓ 2013-

2016−ᒧᑦ ᑭᑐᒥᒃ ᓄᐃᑦᓯᓯᒪᖏᒻᒪᑦ 

ᐋᖅᑭᒋᐊᕈᑎᒃᓴᐅᔪᓐᓇᖅᑐᒧᑦ ᓄᓇᕗᑦ ᒪᓕᒐᖓᓂᒃ 

ᐃᓱᒪᓕᕆᓂᕐᒧᑦ ᐅᑭᐅᓂᒃ ᐊᒡᒋᕐᓂᐊᓕᓵᖅᑐᓂ. 

 

ᐅᖃᖅᑎ, ᑕᒪᑦᑕ ᓯᖁᒥᒋᐊᖃᕋᑦᑎᒍᑦ 

ᓂᐱᖃᓐᖏᓐᓂᐅᔪᖅ ᐃᓱᒪᓕᕆᓂᕐᒧᑦ  

ᐃᓱᒫᓘᑕᐅᔪᓂᒃ ᓄᓇᕗᑦᒥ. ᑕᒪᑦᑕ 

ᐱᓇᓱᒋᐊᖃᖅᑐᒍᑦ ᓇᖕᒥᓂᖅ ᑐᓴᐅᒪᑎᒋᐊᖅᐸᒡᓗᑕ 

ᐃᑲᔪᖅᑐᐃᖁᓪᓗᑕᓗ ᐊᒻᒪᓗ ᖃᓄᐃᓕᐅᖁᓪᓗᑕ 

ᐱᔪᓐᓇᖅᑕᑦᑎᓐᓂᒃ ᐃᖅᑲᓇᐃᔮᑎᒍᑦ ᓄᓇᓕᖕᓂ 

ᓄᖅᑲᐅᒥᖁᓪᓗᒍ ᖁᓚᓕᕐᓂᐅᓯᒪᔪᖅ, 

ᐱᕙᓪᓕᐊᓕᖁᓪᓗᑕᓗ 

ᓯᕗᓂᑦᓴᖃᑦᑎᐊᕐᓂᖅᓴᐅᓂᕐᒧᑦ ᓄᓇᕗᒻᒥᐅᓗᒃᑖᓄᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 

ᐸᓐᓂᖅᑑᒥ ᓄᑖᖅ ᐅᒥᐊᕋᓛᓄᑦ ᑐᓚᑦᑕᕐᕕᒃ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ. ᐅᖃᖅᑎᑦᓯᔨ ᐅᓪᓗᒥ ᓇᖏᖅᓯᔪᖓ 

ᑐᓴᖅᑎᑦᓯᒍᒪᓪᓗᖓ ᑕᕝᕙᓂ ᒪᓕᒐᓕᐅᕐᕕᖕᒥ 

ᓂᕈᐊᖅᑕᐅᓯᒪᕕᐅᖃᑎᓐᓂᒃ ᒪᓕᒐᓕᐅᖅᑎᐅᑎᓪᓗᑕ. 

ᑖᑦᓱᒪ ᐸᓐᓂᖅᑑᑉ ᑐᓚᑦᑕᕐᕕᖓᓂᒃ 

ᐱᔭᕇᕐᓂᐅᓛᖅᑐᒥᒃ ᑕᒫᓂ ᐊᐅᔭᒥ. ᑐᓚᑦᑕᕐᕕᒃ 

ᒫᓐᓇ ᓴᓇᔭᐅᔪᖅ ᓴᓇᔭᐅᒋᐊᓛᓕᕐᒥᔪᖅ ᒫᓐᓇᕈᓗᒃ 

ᐊᒻᒪᓗ ᑕᒫᓂ ᐊᐅᔭᒥ ᐱᔭᕇᕐᕕᒃᓴᖃᕐᖓᑦ.  

 

ᐅᖃᖅᑎᑦᑎᔨ, ᓱᖅᑯᐃᓱᒃᑲᕕᑦ ᑕᕝᕙᓂ ᐊᕐᕌᒍᒥ 

2008-09 ᒐᕙᒪᑐᖃᒃᑯᑦ ᑭᐅᔭᐅᔪᓐᓃᓚᐅᖅᓯᒪᒻᒪᑕ 

ᑖᔅᓱᒥᖓ ᓴᓇᔭᐅᖁᔭᐅᖏᓐᓇᐸᑦᑐᒥᒃ 

ᐊᑐᖅᑕᐅᔪᒪᓪᓚᕆᑦᑐᒥᓪᓗ ᓄᓇᑦᑎᓐᓂ ᐸᓐᓂᖅᑑᒥ 

ᑐᓚᑦᑕᕐᕕᒻᒥᒃ ᓴᓇᒋᐊᕈᑎᔅᓴᓂᒃ 

ᖃᐃᑦᑎᔪᖃᓚᐅᖅᓯᒪᒻᒪᑦ. ᐅᓪᓗᒥ ᖁᕕᐊᓱᑉᐳᖓ 

ᐊᒻᒪᓗ ᑐᓴᖅᑎᒍᒪᓪᓗᓯ ᑖᓐᓇ ᓴᓇᔭᐅᓂᕆᔭᖓ 

ᑐᓚᑦᑕᕐᕕᐅᑉ ᒫᓐᓇ ᓱᓕ ᒫᓐᓇᒧᑦ 

ᓇᓗᓇᐃᖅᑕᐅᓯᒪᓕᕐᒪᑦ ᐱᔭᕇᕐᕕᔅᓴᖃᕐᓂᐊᕐᖓᑦ 

ᐊᐅᔭᖅ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᐸᖕᓂᖅᑑᕐᒥᐅᑦ 

ᐊᒃᓱᓪᓛᓗᒃ ᐊᑯᓂᒍᓱᑦᑐᑦ ᑖᓐᓇ ᑐᓚᒃᑕᕐᕕᒃᓴᖅ 

ᒪᑐᐃᖅᑕᐅᓛᕆᐊᖓᓂᒃ. ᑕᐃᒪᓐᓇ 

ᓂᓪᓕᐅᑎᒋᓚᐅᕋᒃᑯ ᐃᑉᐸᒃᓴᖅ ᑖᓐᓇ 

ᐃᖃᓗᒐᓱᐊᕐᓂᖅ ᐱᒻᒪᕆᐊᓘᖕᒪᑦ ᓄᓇᑦᑎᓐᓂ 

ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᑖᓐᓇ ᓄᑖᖑᔪᖅ 

ᑐᓚᒃᑕᕐᕕᒃᓴᐅᔪᖅ ᐊᒃᓱᓪᓛᓗᒃ 

ᐱᐅᓯᕚᓪᓕᖅᑎᑦᑎᓂᐊᕐᒪᑦ ᑕᒫᓂ ᐊᒻᒪᓗ ᑖᓐᓇ 

ᐱᕈᖅᐹᓪᓕᖅᑎᑦᑎᓂᐊᓪᓚᕆᒃᑐᓂ 

ᐃᖃᓗᓕᕆᓂᑦᑎᓐᓂᒃ.  

ᐅᖃᖅᑎ, ᐃᖅᑲᐅᒪᓂᐊᕋᕕᑦ ᑖᓐᓇ ᑲᓇᑕᐅᑉ 

ᐊᖓᔪᖅᑳᖓ ᑕᐃᑯᖓ ᐸᖕᓂᖅᑑᒨᓚᐅᖅᓯᒪᖕᒪᑦ 

2009-ᒥ ᑖᔅᓱᒥᖓ ᐅᓂᒃᑲᐅᓯᖃᕆᐊᖅᑐᖅᑐᓂ 

ᒪᑐᐃᖅᑕᐅᓛᕐᓂᖓᓂᒃ. ᑖᒃᑯᐊ ᑭᒡᒐᖅᑐᖅᑐᒋᑦ 

ᐸᖕᓂᖅᑑᕐᒥᐅᑦ ᖁᕕᐊᓱᒃᐳᖓ ᑖᓐᓇ ᖃᐃᖁᓪᓗᒍ 

ᑲᓇᑕᒥ ᐊᖓᔪᖅᑳᒻᒪᕆᒋᔭᕗᑦ ᐊᒻᒪᓗ 

ᒪᓕᒐᓕᐅᖅᑎᕗᑦ, ᒪᓕᒐᓕᒐᓕᐅᖅᑎᕐᔪᐊᕗᑦ ᐊᒻᒪᓗ 

ᓴᓇᑐᕗᑦ ᐊᒻᒪᓗ ᒪᓕᒐᓕᐅᖅᑎᓕᒫᑦ ᑕᐃᑯᖓ 

ᖃᐃᖁᓪᓗᒋᑦ ᑖᓐᓇ ᒪᑐᐃᖅᑕᐅᓕᖅᐸᑦ 

ᑐᓚᒃᑕᕐᕕᒃᓴᖅ ᓄᑖᖅ ᐊᕐᕌᒎᓂᐊᖅᑐᒥ. ᖁᔭᓐᓇᒦᒃ, 

ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

3. ᒪᓕᒐᓕᐅᖅᑎᑦ ᐅᓂᒃᑳᖏᑦ. ᒥᔅᑕ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 476 - 3(3): ᑯᐃᓐ 

ᓇᓪᓕᐅᓂᖅᓯᐅᕐᓂᖓᓄᑦ ᑐᓂᔭᐅᔪᐃᑦ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᐃᓐᓇ 

ᑐᓚᑦᑕᕐᕕᒃᑖᖅᐸᓪᓕᐊᔪᖅ ᑐᓱᒋᕙᕋ 

ᓂᕈᐊᖅᑕᐅᓯᒪᕖᒃᑲ ᑕᐃᔭᐅᓯᒪᒻᒥᔫᒐᓗᐊᒃ. 

ᐅᖃᖅᑎᑦᑎᔨ, ᑕᐃᒪ ᐅᐱᒍᓱᒍᒪᒻᒥᒐᒪ ᑯᐃᓐ 

ᓇᓪᓕᐅᓂᖅᓯᐅᕐᓂᕐᒥᒃ ᐃᓕᓴᕆᔭᐅᓯᒪᔪᓂᒃ 

ᓂᕈᐊᖅᑕᐅᓯᒪᕕᓐᓃᑦᑐᓂᒃ ᑐᓂᔭᐅᓚᐅᖅᑐᓂᒃ. 

 

ᓗᐊᓯ ᐊᐅᓚᕿᐊᖅ ᕿᑭᖅᑕᕐᔪᐊᕐᒥᐅᑕᖅ, ᑖᓐᓇ 

ᐱᓕᕆᖃᑦᑕᖅᓯᒪᔪᒻᒪᕆᐅᒻᒥᒻᒪᑦ ᓄᓇᒥᓐᓂ 

ᒪᐃᔭᐅᖃᑦᑕᖅᓯᒪᓪᓗᓂᓗ ᐊᒻᒪᑦᑕᐅᖅ ᕿᑭᖅᑖᓗᒻᒧᑦ 

ᑐᕌᖓᔪᓂᒃ ᓄᓇᕗᒻᒧᓪᓗ. 

 

ᐊᐃᒡᒐ ᕼᐊᐃᓐᓄ ᑲᖏᖅᑐᒑᐱᒻᒥᐅᑕᖅ ᑖᓐᓇᑦᑕᐅᖅ 

ᒪᐃᔭᐅᖃᑦᑕᖅᓯᒪᓪᓗᓂ ᐃᓕᓴᐃᔨᐅᑐᖃᐅᔭᖅᑐᓂᓗ 

ᐊᒻᒪᑦᑕᐅᖅ ᓴᓇᓐᖑᐊᖅᑎᐅᕙᑦᑐᓂ; 

 

ᑖᒥ ᐃᓄᐊᕋᖅ ᑲᖏᖅᑐᒑᐱᒻᒥᐅᑕᖅ ᑖᓐᓇ 

ᒪᓕᒐᓕᐅᖅᑎᐅᓚᐅᖅᓯᒪᒻᒥᔪᖅ ᓄᓇᑦᑎᐊᒥ 

ᐊᒻᒪᑦᑕᐅᖅ ᓄᓇᑦᑎᓐᓂ ᒪᐃᔭᐅᖃᑦᑕᖅᓯᒪᓪᓗᓂ 

ᐊᒻᒪᑦᑕᐅᖅ ᐊᓯᖏᓐᓂᒃ 

ᐃᑲᔪᖃᑦᑕᖅᓯᒪᒻᒪᕆᒃᑭᓪᓗᓂ ᓄᓇᑦᑎᓐᓂ; 

 

ᓕᕙᐃ ᓄᑕᕋᓛᖅ ᕿᑭᖅᑕᕐᔪᐊᕐᒥᐅᑕᖅ ᑖᓐᓇ 

ᐊᑦᑕᕐᓇᖅᑐᒦᑎᑦᑕᐃᓕᒪᓂᕐᒥᒃ ᒪᒃᑯᒃᑐᓂᒃ  

ᓄᓇᖅᑲᑎᒥᓐᓂᒃ ᑭᒃᑯᑐᐃᓐᓇᕐᓂᓪᓗ 

ᐊᔪᕆᖅᓯᐅᔾᔨᓇᓱᐃᓐᓇᖃᑦᑕᖅᑐᖅ ᐊᕐᕌᒍᓂ 

ᐊᒥᓲᓕᖅᑐᓂᒃ ᐊᒻᒪᓗᑦᑕᐅᖅ ᑲᑎᒪᔨᐅᖃᑦᑕᕆᓪᓗᓂ 

ᐆᒪᔪᓕᕆᔨᒃᑯᓐᓄᑦ ᕼᐋᒻᓚᒃᑯᓄᓪᓗ ᕿᑭᖅᑕᕐᔪᐊᕐᒥ; 

 

ᕋᐃᒋᓕ ᐱᐅᓐᖏᑦᑐᖅ ᑲᖏᖅᑐᒑᐱᒻᒥᐅᑕᖅ ᑖᓐᓇ 

ᐱᓕᕆᔪᒻᒪᕆᐊᓘᒻᒥᔪᖅ ᓄᓇᑦᑎᓐᓂ 

ᒪᒥᓴᓕᕆᔨᒃᑯᓄᓪᓗ ᐅᑉᐱᕐᓂᓕᕆᓂᕐᒧᓪᓗ ᐊᒻᒪᓗ 

ᐃᓕᓐᓂᐊᖅᑎᑦᑎᖃᑦᑕᕐᓂᕐᒧᑦ ᖃᓄᖅ 

ᐃᓅᓯᖃᑦᑎᐊᕐᓂᕐᒥᒃ ᓄᓇᑦᑎᓐᓂ.  

 

ᑖᒃᑯᐊ ᐅᐱᒋᔪᒪᒻᒪᕆᒃᑲᒃᑭᑦ ᑐᓂᓯᔭᐅᓚᐅᖅᑐᑦ 

ᑖᔅᓱᒥᖓ ᐃᓕᓴᕆᐅᔾᔪᒻᒥᒃ ᑯᐃᓐᒦᓐᖔᖅᑐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

3. ᒪᓕᒐᓕᐅᖅᑎᑦ ᐅᓂᒃᑳᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ, ᒥᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 477 - 3(3): 

ᐃᓕᖅᑯᓯᖅ ᐱᓕᕆᓂᐊᕐᓂᕐᒧᑦ 

ᐊᑦᑕᓇᖅᑐᒦᑦᑐᑦ ᐃᓅᓱᒃᑐᐃᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᑲᖏᖅᖠᓂᕐᒥᐅᑦ 

ᑕᐃᒃᑯᐊᓗ ᒫᓐᓇ ᑕᑉᐹᓂ ᖃᒪᑦᑐᐊᕐᒥᓗ. 

ᑲᖏᖅᖠᓂᕐᒥ ᐊᒃᓱᕉᓴᒃᑐᖃᒐᓚᖕᒪᑦ ᑕᐃᒃᑯᐊ 

ᐃᖅᑲᐅᒪᑦᑎᐊᖅᐸᕗᑦ.  

 

ᐊᒻᒪᓗ ᒫᓐᓇ ᓂᑯᕕᔾᔪᑎᒋᔭᕋ ᐅᖃᖅᑎ, ᐃᑉᐸᒃᓴᖅ 

ᐊᒻᒪᓗ ᑕᒡᒐᓂ ᑲᑎᒪᓕᕋᑦᑕ ᐃᓱᒫᓗᒃᑐᐃᓐᓇᐅᒐᑦᑕ 

ᑕᒪᓐᓇ ᐃᓅᖃᑎᕗᑦ ᐊᑦᑕᕐᓇᖅᑐᒦᖃᑦᑕᕐᓂᖏᑦ 

ᖃᐅᑕᒫᑦ, ᐃᓛᒃᑯᑐᐃᓐᓇᐅᒍᓐᓃᕐᒪᑦ ᑭᓯᐊᓂ 

ᓄᓇᕗᑦ ᒐᕙᒪᒃᑯᑦ ᑖᒃᑯᑐᐊᖑᒐᓚᒃᖢᑎᒡᓗ 

ᑲᒪᔭᕆᐊᓕᑦ ᐊᑦᑕᕐᓇᖅᑐᒦᑦᑐᓂᒃ ᐃᓅᓯᐅᑉ ᒥᒃᓵᓄᑦ. 

ᐃᓅᓯᐅᑉ ᒥᒃᓵᓄᑦ ᐊᑦᑕᕐᓇᖅᑐᖃᖅᐸᑦ ᓄᓇᓕᖕᓂ 

ᐱᒋᐊᕆᐊᓕᒃ. ᒐᕙᒪᒃᑯᑦ ᑖᒃᑯᐊ ᒪᓕᒐᖏᑦ 

ᐋᖅᑭᒃᓯᒪᔫᒐᓗᐊᑦ ᑭᓯᐊᓂ ᐃᑲᔫᑎᒃᓴᓂᒃ ᒐᕙᒪᒃᑯᑦ 

ᑐᓂᓯᒃᑲᓐᓂᕆᐊᓕᑦ ᐅᕙᒃᑯᓪᓕ ᒪᓕᒐᖏᑦ 

ᒪᓕᑦᑎᐊᕐᓗᒋᑦ ᓇᓗᓇᕈᓐᓃᕐᓗᒋᑦ ᐊᑐᓂ 

ᓄᓇᓕᖕᓄᑦ ᑐᕌᖅᑐᑦ.  

 

ᐱᐅᓂᖅᓴᐅᖅᑰᖅᑐᕐᓘᓐᓃᑦ ᑐᐊᕕᕐᓇᖅᑐᓕᕆᔪᑎᑐᑦ 

ᓄᓇᓕᖕᓂ ᐱᑕᖃᕆᐊᖃᕐᒪᑦ ᑕᐃᒪᑦᑐᒥᒃ  

ᐱᑕᖃᕆᐊᓕᒃ ᓄᓇᓕᖕᓂᑦ 

ᐊᑦᑕᕐᓇᖅᑐᒦᖃᑦᑕᖅᑐᖃᖅᐸᑦ ᐅᑯᐊ ᑕᕝᕙ 

ᐊᑐᖅᑕᐅᔪᓐᓇᖅᑐᑦ. ᐅᑯᐊ ᑕᕝᕙ 

ᐃᑲᔪᖅᑎᒋᔪᓐᓇᖅᑕᕗᑦ ᐱᑕᖃᖅᖢᓂᓗ, 

ᑎᓕᒍᑦᑎᒍᑦ. ᑮᓇᐅᔭᖃᖏᒻᒪᑕ ᐃᓚᖏᑦ ᑎᒥᐅᔪᑦ. 

Protocol ᑐᑭᖃᕐᒪᑦ ᐃᒪᓐᓇᐃᑦᑐᒥᒃ 

ᐅᖃᓗᒡᕕᐅᒃᐸᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᓇ 

ᓄᓇᓕᖕᓂ ᑲᒪᔨᐅᕙ ᐃᓄᓕᕆᔨᒃᑯᑦ ᐅᖃᓗᒡᕕᐅᒃᐸᑦ 

ᑭᓇ ᑲᒪᔨᐅᕙ ᐸᓕᓰᒃᑯᑦ ᐊᑦᑕᕐᓇᖅᑐᒦᑦᑐᒧᑦ 

ᐅᖃᓗᒡᕕᐅᒍᑎᒃ ᖃᓄᐃᓕᐅᕐᓂᐊᖅᐸᑦ ᑕᒪᑐᒥᖓ 

ᑐᓴᕈᑎᒥᒃ? ᐃᓚᖏᑦ ᑐᐊᕕᕐᓇᖅᑑᓲᑦ. 

 

ᑖᒃᑯᐊ ᐅᖃᖅᑎ, ᐅᖃᕈᒪᔪᖓ ᒪᓕᒐᕗᑦ 

ᐹᓂᖅᓯᓗᐊᕐᓂᖏᓐᓄᑦ ᓄᓇᓕᒻᒥᐅᓄᓪᓘᓐᓃᑦ 

ᖃᐅᔨᒪᔭᐅᒍᓐᓃᕐᒪᑕ ᐃᑯᖓ ᐅᖓᓯᒃᑐᒦᑦᑐᐊᓗᖕᒧᑦ 

ᑭᓯᐊᓂ ᐅᖃᓗᒐᓱᒃᖢᑎᒃ ᓲᖑᓕᖅᑐᑦ 

ᐃᖃᔪᖅᑕᐅᔭᕆᐊᒃᓴᖅ. ᓄᓇᓕᖕᓄᑦ 

ᑎᑭᐅᑎᔾᔫᒥᒋᐊᖃᖅᑰᖅᑕᕗᑦ ᐊᑦᑕᕐᓇᖅᑐᒧᑦ 

ᑐᕌᖅᑐᑦ ᐃᓅᓯᕐᒧᑦ. ᐱᓕᕆᖃᑎᒌᒋᐊᖃᕐᒪᑕ 

ᖃᓂᕐᕋᖅᑎᐅᔪᑦ ᒐᕙᒪᒃᑯᓐᓂ ᓄᓇᓕᖕᓂ, 

ᐃᓱᒪᓕᕆᓂᐅᑉ ᒥᒃᓵᓄᑦ ᐅᖃᖅᑕᕋᓗᐊᖏᑦ 

ᒪᓕᒐᐃᑦ. ᑭᓯᐊᓂ ᒪᓕᒐᐃᓐᓇᐅᒍᓐᓃᕐᒪᑕ. 

ᑕᐃᒪᐃᓐᓂᖓᓄᑦ ᖃᓂᕐᕋᖅᑎᑕᓕᒃ ᒐᕙᒪᒃᑯᑦ 

ᓴᓇᔪᐃᑦ ᐃᓚᖏᑦ ᓄᓇᓕᖕᓂ 

ᐱᓕᕆᑦᑎᐊᖅᖢᑎᒡᓗ, ᑐᒃᓯᐊᕐᕕᖕᒥᓗ ᑲᒪᔨᐅᔪᑦ, 

ᑕᐃᒃᑯᐊᓗ ᐃᓚᖏᑦ ᐅᖃᖅᑎᐅᖃᑦᑕᖅᑐᑦ 

ᐃᓄᓕᕆᓂᖅ ᐃᓚᖏᑦ ᐱᑕᖃᖅᖢᓂ, 

ᑕᐃᒪᐃᑦᑐᖅᑕᖃᕈᓐᓇᖅᖢᓂᓗ ᑎᓕᔭᐅᒃᑲᓐᓂᖅᐸᑕ. 

 

ᐅᖃᖅᑎ, ᐅᖃᖃᑎᒌᒃᑲᓐᓂᓚᐅᖅᑕ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ, ᒥᔅᑕ ᑰᓕ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᒻᒧᑦ. ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 478 - 3(3): 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᒡᓗᓕᕆᓂᖅ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᓯᔨ. ᐅᑉᓗᒥ 

ᓇᖏᖅᑐᖓ 2010-ᒥ ᔫᓐᒥ 

ᒪᓕᒐᓕᐅᖅᑎᖑᖅᓯᒪᓕᕋᒪ ᓯᕗᓪᓕᐅᑦᓱᒻᒪᕆᒻᒥᒃ  

ᑐᓂᔭᐅᓯᒪᓕᕋᒪ ᓴᓇᒐᒃᓴᒥᒃ ᒐᕙᒪᐃᑦ 

ᐃᒡᓗᖁᑎᒃᓴᐃᓐᓄᑦ, ᒐᕙᒪᓄᑦ ᓴᓇᔪᓄᑦ 

ᐃᒡᓗᖁᑎᒃᓴᐃᓂᒃ. ᓴᓇᑦᑎᐊᕆᐊᖃᕐᓂᕋ ᒪᓕᒃᖢᒍ 

ᐃᒡᓗᓕᕆᔨᐅᑉ ᒥᓂᔅᑕᖓᓄᑦ ᑐᕌᖅᑎᓪᓗᒍ.  

 

ᐃᓕᓴᐃᔨᓐᖒᖅ ᐃᒡᓗᑭᓕᐅᓕᕐᓂᐊᓕᕐᒪᑕ ᑕᓗᕐᔪᐊᓂ 

ᐃᓕᓴᐃᔨᑦ ᐊᑕᓂᐊᑦ ᑎᑎᕋᕐᒪᑦ. ᐅᓪᓗᒥᒧᑦ ᑎᑭᓪᓗᒍ 

ᑖᒻᓇ ᐊᐱᖅᑯᑎᒋᖃᑦᑕᕋᒃᑯ ᖃᑯ, ᒐᕙᒪᓐᓂ 

ᓴᓇᓇᓴᖅᑐᑦ ᑕᐃᑲᓂᓪᓚᕆᒃ ᑕᓗᕐᔪᐊᓂ 

ᐃᒡᓗᒃᓴᖃᓂᐊᖅᐸᑦ, ᐃᒡᓗᒃᓴᖃᖏᒻᒪᑕ. ᑖᒻᓇ 

ᐃᑉᐸᔅᓵᓂ ᔮᓐ ᓂᓐᖓᖅ ᒪᓕᒐᓕᐅᖅᑎᐅᖃᑎᒐ 

ᐅᖄᓪᓚᒻᒪᑦ ᓇᐅᔮᕐᒥᐅᑕᓂᒃ 

ᐆᒻᒪᑎᒥᐅᑕᖃᖁᔨᓪᓗᓂ. ᐅᕙᖓᓕ ᑕᐃᓐᓇ 

ᐃᒡᓗᓕᕆᔨᓄᑦ ᒥᓂᔅᑑᔪᖅ ᓂᐱᓐᖓᖁᓪᓗᒍ ᑕᕝᕙᓂ 

ᐊᒥᒐᖅᓯᕙᓪᓛᒻᒪᑕ ᒥᓂᔅᑑᔪᕕᓂᑦ ᐃᒡᓗᓕᕆᔨᒧᑦ 

ᓱᒥᓐᖓᐅᕙᓪᓕᐊᖅᑰᕋᑕᓗ ᑐᖅᓯᑐᖅᑕᑎᓐᓄᑦ. ᐊᑕᐃ 

ᓂᐱᓐᖓᒋᑦ ᑕᕝᕗᖓ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ, ᒥᔅᑕ ᐅᒡᔪᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᑦᑎᓐᓄᓗᑦ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᓴᕆᔭᐅᓂᖏᑦ 

ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᖕᒧᑦ. 6. ᐅᖃᐅᓯᒃᑯᑦ 

ᐊᐃᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ 

ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 616 - 3(3): ᓄᓇᕗᑦ ᒐᕙᒪᒃᑯᖓᑦ 

ᐅᓂᒃᑳᓕᐊᖓᑦ ᑲᓇᑕᒥ ᐊᑭᑦᑐᕋᐅᑎᓂᕐᒧᑦ 

ᐊᑐᐊᒐᕐᒥᒃ ᕿᒥᕐᕈᔨᒃᑯᓐᓄᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑖᓐᓇ ᐊᐱᖅᑯᑎᒋᔭᕋ ᑖᒃᑯᓄᖓ ᒥᓂᔅᑕᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᑕᑉᑑᓇ. 

 

ᔮᓐᓄᐊᕆ 2008-ᖑᑎᓪᓗᒍ ᑖᒃᑯᐊ ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᑐᓂᓯᓚᐅᕐᒪᑦ ᑖᒃᑯᓄᖓ 

ᑲᓇᑕᒥ ᐊᑭᑦᑐᕋᐅᑎᖃᑦᑕᕐᓂᕐᒧᑦ 

ᐊᑐᐊᒐᓕᕆᓂᕐᒧᓪᓗ ᕿᒥᕐᕈᔨᐅᔪᓄᑦ ᑲᓇᑕᐅᑉ 

ᓯᓚᑖᓐᓃᓐᖔᖅᑐᓄᑦ ᓇᖕᒥᓂᕆᔭᐅᔪᓄᑦ 

ᑭᒡᓕᖃᖅᑎᑦᓯᓂᕐᒥᒃ ᑖᒃᑯᓇᓂ ᑲᓇᑕᒥ 

ᑮᓇᐅᔭᓕᐅᕈᑕᐅᓇᓱᒍᓐᓇᖅᑐᓄᑦ ᐱᖁᔭᕐᒥᒃ 

ᓄᖑᔪᐃᑦᑐᓂᒃ ᐅᔭᕋᓐᓂᐊᓐᓂᕐᒧᑦ ᐊᒻᒪᓗ 

ᓄᖑᔪᐃᑦᑐᓂᒥᒃ ᐆᒪᖅᑯᑎᓕᐅᕐᕕᖃᓐᓂᕐᒧᑦ. 

ᐅᖃᖅᑎ ᑖᒃᑯᐊ ᑐᓂᔭᐅᓚᐅᖅᑐᐃᑦ ᐊᔾᔨᖏᑦ  



ᕿᑎᖅᑰ, ᒪᐃ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐃᓐᓇᐅᕗᑦ ᑭᒃᑯᓕᒫᓄᑦ ᖃᕆᑕᐅᔭᖓᓐᓂ 

Indusrty Canada-ᑯᑦ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ 2008ᒥ 

ᑐᓂᓚᐅᖅᓯᒪᔭᖏᓐᓂ ᒐᕙᒪᑐᖃᒃᑯᑦ 

ᕿᒥᕐᕈᔨᖏᓐᓄᑦ ᐊᑭᑦᑐᕋᐅᑎᓕᕆᓂᕐᒧᑦ 

ᐅᖃᖅᓯᒪᖕᒪᑕ, ᐅᖃᓕᒫᖅᖢᒍ: ᓄᓇᕗᑦ 

ᒐᕙᒪᒃᑯᖏᑦ ᑐᓂᓯᕗᑦ ᑖᒃᑯᓂᖓ ᑲᓇᑕᒥ 

ᐊᑭᑦᑐᕋᐅᑎᖃᑦᑕᕐᓂᕐᒧᑦ ᐊᑐᐊᒐᓕᕆᓂᕐᒧᓪᓗ 

ᕿᒥᕐᕈᔨᓄᑦ ᐊᑐᓕᖁᔨᓪᓗᑎᒃ ᑖᒃᑯᐊ 

ᐲᖅᑕᐅᖁᓪᓗᒋᑦ ᑕᒪᕐᒥᓕᒫᑦᑎᐊᖅ 

ᑲᓇᑕᒥᐅᑕᐅᓐᖏᑦᑐᑦ ᓇᖕᒥᓂᖃᕈᓐᓇᕐᓂᖏᓐᓄᑦ 

ᑭᒡᓕᖃᖅᑎᑦᓯᓂᐅᔪᓂᒃ ᓄᖑᔪᐃᑦᑐᓂᒃ 

ᐅᔭᕋᓐᓂᐊᕐᓂᕐᒥᒃ ᐃᓗᓕᖏᓐᓃᑦᑐᓂᒃ ᑲᓇᑕᒥ 

ᑮᓇᐅᔭᓕᐅᕈᑎᖃᕋᓱᖕᓂᕐᒧᑦ ᐱᖁᔭᐅᔪᒥ. ᑖᓐᓇᖃᐃ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒪᓕᒐᓂᐅᕐᕕᖕᒧᑦ 

ᓄᓇᕗᑦ ᒐᕙᒪᒃᑯᑦ ᑕᐃᒪᓐᓇᐃᒻᒪᖔᑕ ᓱᓕ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑖᔅᓱᒧᖓ 

ᐊᐱᕆᕋᑖᕐᒪᑦ. ᐅᖃᖅᑎ, ᑖᒃᑯᐊ ᑎᑎᖅᑲᐃᑦ 2008-

ᒥ ᓴᖅᑭᓚᐅᖅᓯᒪᔭᖏᑦ ᑕᐃᔅᓱᒪᓂ 

ᐃᖏᕐᕋᔪᓕᕆᓂᒥᕐᒧᑦ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕᐅᑉ.  

 

ᐅᖃᖅᑎ, ᑖᒃᑯᐊ ᓄᖑᔪᐃᑦᑐᐃᑦ ᓴᓇᔭᐅᓂᐊᓕᕐᒪᑦ 

ᑖᓐᓇ ᓂᑲᓇᖅᑑᑎᑕᐅᓲᖑᖕᒪᑦ ᐊᒻᒪᓗ ᖃᐅᔨᒪᒐᔅᓯ, 

ᑖᒃᑯᐊ ᑲᓇᑕᓕᐅᓕᒫᑦ ᖃᐅᔨᒪᖕᒪᑕ ᑖᓐᓇ 

ᐅᖃᐅᓯᐅᑎᓪᓗᒍ ᓄᖑᔪᐃᑦᑐᓕᕆᓂᖅ ᐊᒃᓱᓪᓛᓗᒃ 

ᓴᖅᑭᑦᑎᔪᒪᓗᐊᖃᑦᑕᖏᓐᓇᑦᑕ ᑕᐃᒪᓐᓇᐃᑦᑐᒥᒃ 

ᓄᖑᔪᐃᑦᑐᒥᒃ ᐊᒻᒪᓗ ᑖᒃᑯᐊ 

ᖄᖅᑕᔫᓕᐊᖑᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

 

ᑖᒃᑯᐊ ᒐᕙᒪᒃᑯᑦ, ᐄ, ᐊᑐᐊᒐᖃᖅᑐᒍᑦ 

ᓄᖑᔪᐃᑦᑐᓕᕆᓂᕐᒧᑦ ᑖᓐᓇ ᓴᖅᑭᓚᐅᖅᓯᒪᔭᕗᑦ 

ᐊᕐᕌᓂ ᐊᒻᒪᓗ ᐃᓄᑐᐃᓐᓇᐃᑦ ᑕᖅᑳᓃᑦᑐᑦ 

ᑕᑯᓇᒍᓐᓇᖅᑐᑦ ᑖᒃᑯᓂᖓ ᐊᑐᐊᒐᕐᓂᒃ ᐊᒻᒪᓗ  

ᑕᐃᒃᑯᐊ ᖄᖅᑕᔫᖃᖅᑎᑦᑎᑦᑕᐃᓕᒪᓂᕐᒧᑦ 

ᑲᑎᒪᔨᖏᑦᑕᐅᖅ.  

 

ᑕᐃᒪ ᐅᔾᔨᕈᓱᒃᑲᔅᓯ ᑖᒃᑯᐊ ᐊᔾᔨᒌᓐᖏᕈᓘᔭᕐᒪᑕ 

ᐊᑐᖅᑕᐅᓲᑦ ᐃᓛᒃᑯᑦ ᑕᑯᓇᒃᑕᐅᓲᖑᖕᒪᑕ 

ᐅᔭᕋᖕᓂᐊᕈᒪᔪᖃᕌᖓᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᒃ, ᑖᓐᓇ ᑭᐅᕋᑖᕐᒪᐅᒃ. ᒥᓂᔅᑕ ᑖᓐᓇ 

ᓇᓗᓇᐃᖅᓯᖅᑲᐅᖕᒪᑦ ᑖᒃᑯᐊ ᑎᑎᕋᖅᓯᒪᔪᑎᒍᑦ. ᐄ, 

ᑖᓐᓇ ᓂᑲᓇᖅᑑᖕᒪᑦ ᐅᖃᐅᓯᐅᓪᓗᓂ ᐊᒻᒪᓗ 

ᐃᓛᒃᑯᑦ ᐱᓕᕆᔭᐅᕙᑦᑐᑎᒡᓗ ᐊᒻᒪᓗ ᑖᓐᓇ 

ᐱᒻᒪᕆᐊᓘᓪᓗᓂ ᑕᐃᑲᓂ ᖃᒪᓂᑦᑐᐊᕐᒥᐅᓄᑦ 

ᑲᓇᑕᒥᐅᓄᓪᓗ . 

 

ᐱᐅᓂᖏᓪᓗ ᐱᐅᓐᖏᓐᓂᖏᓪᓗ 

ᐅᓄᖅᑐᒻᒪᕆᐅᖕᒪᑕ. ᑖᓐᓇ 

ᐅᔭᕋᖕᓂᐊᖅᑐᖃᕐᓂᐊᖅᑎᓪᓗᒍ ᓄᖑᔪᐃᑦᑐᒥᒃ 

ᐅᖃᐅᓯᕆᓗᐊᔾᔮᓐᖏᑕᕋ, ᑭᓯᐊᓂᓕ ᐅᖃᖅᑎ, ᑖᓐᓇ 

ᒥᓂᔅᑕ ᐊᐱᕆᔪᒪᔭᕋ ᐅᓪᓗᒥ ᒪᓕᒐᓕᐅᕐᕕᖕᒧᑦ 

ᑐᓴᖅᑎᑦᑎᔪᓐᓇᖅᐸ ᖃᓄᖅ ᒐᕙᒪᑐᖃᒃᑯᑦ 

ᑭᐅᓚᐅᕐᒪᖔᑕ ᓄᓇᕗᑦ ᒐᕙᒪᒃᑯᑦ 

ᑎᑎᕋᖅᓯᒪᔭᖏᓐᓄᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ - 

ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. ᐅᖃᖅᑎ, 

ᑖᒃᑯᐊ ᐱᓯᒪᓐᖏᓐᓇᒃᑭᑦ ᑐᓴᒐᒃᓴᐃᑦ 

ᓇᓚᐅᑦᑖᕆᐊᖃᓐᖏᑦᑐᖓᓗ ᓲᕐᓗ 49 ᐳᓴᓐ 

ᑕᐃᑲᓃᓐᓇᓱᒋᔭᕋ ᓱᓕ ᐱᔭᕆᐊᖃᕐᓂᖓᓅᖓᔪᖅ.  

ᐄ, ᑖᒃᑯᐊ ᑎᑎᖅᑲᐃᑦ ᖃᓄᖅ ᑭᐅᔭᐅᓚᐅᕐᒪᖔᑕ 

ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᒃ ᑭᐅᖃᑦᑕᕐᒪᑦ ᑕᕝᕙᓐᖓᑦ ᒥᓂᔅᑕᒥᑦ. 

ᑖᓐᓇ ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐅᓪᓗᒥ ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᐊᓯᖏᑦ ᑐᓂᓯᓯᒪᕙᑦ 

ᒐᕙᒪᑐᖃᒃᑯᓐᓄᑦ ᑖᒃᑯᐊ ᓇᖕᒥᓂᖃᖃᑦᑕᕐᓂᖏᑦ 

ᑲᓇᑕᒥᐅᑕᐅᓐᖏᑦᑐᑦ ᑕᒃᑯᓄᖓ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐅᔭᕋᖕᓂᐊᕐᓂᕐᒧᑦ, 

ᐅᖅᓱᐊᓗᓕᕆᓂᕐᒨᖓᔪᓄᓪᓗ ᓇᖕᒥᓂᖃᖅᑐᖃᖅᐸ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐃᖏᕐᕋᔪᓕᕆᓂᕐᒧᑦ, 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᑖᓐᓇ ᐊᐱᕆᕋᑖᕐᒪᑦ. 

ᓄᓇᕗᑦ ᐱᒋᐊᕋᑖᕐᓂᑰᖕᒪᑦ ᐊᒻᒪᓗ 

ᑮᓇᐅᔭᓕᐅᕋᓱᐊᕐᓂᕗᑦ 

ᐊᖏᒡᓕᕙᓪᓕᐊᑐᐃᓐᓇᖅᑐᓂᒃ ᐊᒻᒪᑦᑕᐅᖅ 

ᐊᔪᕐᓇᕐᓂᓐᖏᑐᐊᕌᖓ ᑮᓇᐅᔭᓕᐅᕋᓱᐊᖃᑦᑕᕋᑦᑕ 

ᑕᕝᕙᓂ ᓄᓇᕗᒻᒥ.  

 

ᐅᖃᖅᑎ, ᑖᒃᑯᐊ ᐊᑲᐅᓐᖏᔾᔪᑎᒋᔭᖏᑦ ᑕᐃᒪᓐᓇ 

ᐊᔪᕐᓇᕈᑎᓂᒃ ᐱᑕᖃᖅᑐᓂ, ᑲᓇᑕ 

ᐊᖏᓂᖅᐹᖑᖃᑕᐅᓪᓗᓂ ᓄᖑᔪᐃᑦᑐᓂᒃ 

ᐅᔭᕋᖕᓂᐊᖃᑦᑕᖅᖢᑎᒃ ᐊᒻᒪᓗ ᑕᐃᒪ ᒥᑭᑦᑑᓪᓗᓂ 

ᑮᓇᐅᔭᓕᐅᕋᓱᐊᖅᑎᓪᓗᑕ ᓄᓇᕗᑦ ᒥᑭᑦᑐᓂ, ᐄ, 

ᑖᓐᓇ ᐱᐅᓐᖏᑦᑑᒐᓗᐊᖅ 

ᑮᓇᐅᔭᓕᐅᕋᓱᐊᕈᑎᑦᑎᓐᓄᑦ. ᑖᒃᑯᐊ ᒫᓐᓇᓕ 

ᐃᓱᒪᓯᒪᔪᑦ ᓲᕐᓗ ᑲᔪᓰᓐᓇᕈᒪᓪᓗᖓ ᑕᒪᑐᒪ ᒥᒃᓵᓄᑦ 

ᑖᒃᑯᐊ ᒐᕙᒪᑐᖃᒃᑯᑦ ᑕᑯᓇᑦᑎᐊᖁᓪᓗᒋᑦ 

ᑲᓇᑕᒥᐅᑕᐅᖏᑦᑐᑦ ᓇᖕᒥᓂᖃᖃᑦᑕᕐᓂᖏᑦ, 

ᐅᔭᕋᖕᓂᐊᕐᓂᕐᒧᓪᓘᓐᓃᑦ ᐱᓗᐊᖅᑐᒥᒃ. ᐄ, ᐅᕙᒍᑦ 

ᑕᐃᒪᓐᓇ ᐊᔭᐅᕈᑎᒌᓐᓇᕐᓂᐊᖅᖢᑎᒍᑦ. 

 

ᐅᖃᖅᑎ, ᑕᐃᒪ ᒪᓕᒐᓕᐅᖅᑎ ᖃᐅᔨᒪᑦᑎᐊᕐᒪᑦ 

ᑕᐅᕙᓂ ᑮᓇᐅᔭᓕᐅᕋᓱᐊᕐᓂᕐᒧᑦ ᐅᔭᕋᖕᓂᐊᕐᓂᕐᒧᑦ 

ᐱᑕᖃᓗᐊᖏᒻᒪᑦ ᓱᓕ. ᐅᖃᖅᑎ, ᐃᒪᓐᓇ 

ᑐᑭᖃᖏᑉᐳᖅ ᓲᕐᓗ ᐊᑭᖃᖏᒻᒪᑦ. 

ᐃᓱᒪᖅᓱᖅᑎᑦᑎᑐᐃᓐᓇᖏᓐᓇᑦᑕ. ᐋᖅᑭᒃᓯᒪᔪᓂᒃ 

ᒪᓕᒃᑕᐅᔭᕆᐊᓕᖕᓂᒃ ᐱᑕᖃᖅᑐᖅ ᓄᓇᕗᒻᒥᐅᓄᑦ 

ᑕᐃᓐᓇ ᐊᖏᖃᑎᒌᒍᑎ ᐊᑐᖅᖢᒍ. ᑖᒃᑯᐊ ᐃᓄᐃᑦ 

ᑎᒥᖁᑎᖏᑦ ᓄᓇᕗᒻᒥᐅᓪᓗ ᐊᒃᓱᓪᓛᓗᒃ 

ᐅᔾᔨᕈᓱᑦᑎᐊᓲᖑᔪᑦ ᑖᒃᑯᓂᖓ 

ᒪᓕᒃᑕᐅᔭᕆᐊᖃᖅᑐᖁᑎᑦᑎᓐᓂᒃ. 

 

ᐅᖃᖅᑎ, ᑖᓐᓇ ᓂᓪᓕᐅᑎᒋᖃᑦᑕᖅᓯᒪᒐᒃᑯ 

ᑕᒪᕐᒥᓕᒫᑦᑎᐊᖅ ᑐᓂᔭᐅᔪᑦ ᐃᓱᒫᓘᑕᐅᔪᑦ ᓲᕐᓗ 

ᖃᕋᓴᐅᔭᒃᑯᑦ ᑐᕌᕐᕕᖓᑎᒍᑦ ᐱᑕᖃᓲᖑᔪᑦ, 

ᓄᓇᕗᒻᒥ ᐊᕙᑎᓕᕆᔨᒃᑯᓪᓗ.  

 

ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ ᒪᓕᒐᓕᐅᖅᑎ. 

ᐃᓛᒃᑯᑦ ᑕᒪᕐᒥᓕᒫᑦᑎᐊᖅ ᑕᑯᓐᓇᓲᕆᒐᑦᑎᒍᑦ 

ᐅᔭᕋᖕᓂᐊᖅᑐᖃᕋᓱᓕᕌᖓᑦ 

ᑮᓇᐅᔭᓕᐅᕋᓱᐊᕈᑎᒃᓴᓂᒃ ᐱᓕᕆᔪᖃᓕᕌᖓᑦ 

ᐃᓛᒃᑯᑦ ᑕᑯᓇᒃᑕᐅᓲᖑᖕᒪᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

6. ᐊᐱᖅᑯᑎᑦ ᐅᖃᐅᓯᒃᑯᑦ. ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᓯᐅᓪ 

 

ᐊᐱᖅᑯᑦ 617 - 3(3): ᐳᕙᓪᓗᑦᑐᓕᕆᓂᕐᒧᑦ 

ᐋᓐᓂᐊᓯᐅᖅᑎᐅᓂᕐᒧᑦ ᐃᓇᖏᖅᑎ 

ᑭᓐᖓᕐᓄᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᒧᑦ.  

 

ᐅᖃᓗᒡᕕᐅᓚᐅᕋᒪ ᐃᑉᐸᒃᓴᖅ, ᐃᒪᓐᓇ 

ᐳᕙᓪᓗᓂᕐᒧᑦ ᐋᓐᓂᐊᖅᑐᓕᕆᔨᑕᖃᖏᒻᒪᑦ ᑭᓐᖓᓂ  

ᐅᕝᕙᓘᓐᓃᑦ ᑎᑭᑉᐸᓪᓕᐊᓕᓵᖅᑲ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᓯᐊᓪ ᐊᐱᕆᖕᒪᑦ. 

ᑕᐃᒃᑯᐊ ᐊᒥᓱᒻᒪᕆᐊᓘᖕᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᖅᑲᓇᐃᔮᒃᓴᐃᑦ. 

ᑖᓐᓇ ᐃᖅᑲᓇᐃᔮᒃᓴᖅ ᑮᓇᐅᔭᖃᖅᑎᑕᐅᓯᒪᔪᖅ 

2012-13-ᒥᓗ ᑮᓇᐅᔭᖁᑎᒃᓴᕆᔭᐅᓚᐅᖅᑐᓂᒃ 

ᐃᖅᑲᓇᐃᔭᓚᐅᐱᓪᓚᖕᓂᐊᕐᓗᓂ 

ᓄᖅᑲᖅᑎᑕᐅᓯᒪᖏᑦᑑᒐᓗᐊᖅ. ᖃᐅᔨᒪᓂᕋ 

ᒪᓕᒡᓗᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒫᒃ 

ᒥᔅᑕ ᓂᓐᖓᖅ ᐅᖃᓚᐅᕐᒪᑦ ᐃᑉᐸᒃᓴᖅ ᑖᓐᓇ 

ᐳᕙᓪᓗᖕᓂᖅ ᐱᒻᒪᕆᐊᓘᖕᒪᑦ ᓄᓇᕗᒻᒥ 

ᐱᑕᖃᖅᑐᒻᒪᕆᐊᓘᓪᓗᓂ ᕿᑭᖅᑖᓗᖕᒥ 

ᐱᓗᐊᖅᑐᒥᒃ. ᐱᓗᐊᖅᑐᒥᒡᓗ ᑭᓐᖓᓂ. 

ᐊᐱᕆᒍᒪᔭᕋ ᒥᓂᔅᑕ ᖃᖓ ᐳᕙᓪᓗᖕᓂᕐᒧᑦ 

ᐋᓐᓂᐊᖅᑐᓕᕆᔨᑕᖃᕐᓂᐊᖅᐸ ᑭᓐᖓᓂ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐄ, ᒥᔅᑕ ᓯᐊᓪ ᓱᓕᑦᑎᐊᖅᑐᖅ ᑕᒪᓐᓇ 

ᐳᕙᓪᓗᖕᓂᖅ ᐱᒻᒪᕆᐊᓘᖕᒪᑦ ᑕᒫᓂ ᕿᑭᖅᑖᓗᖕᒥ 

ᐱᓗᐊᖅᑐᒥᒃ ᐅᖃᐅᓯᕆᓚᐅᕋᑦᑎᒍᑦ ᐃᑉᐸᒃᓴᖅ. 

ᑕᐃᒪ ᒥᔅᑕ ᓯᐊᓪ ᐅᖃᐅᑎᒍᒪᔭᕋ ᑖᓐᓇ ᒥᓂᔅᑕᐅᑉ 

ᑐᖏᓕᕋ ᐊᐱᕆᓂᐊᖅᐸᕋ ᑕᒪᓐᓇ 

ᖃᓄᐃᑕᐅᕙᓪᓕᐊᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

6. ᐊᐱᖅᑯᑎᑦ ᐅᖃᐅᓯᒃᑯᑦ. ᓇᑦᑎᓕᖕᒥᐅᑕᖅ, ᒥᔅ 

ᐅᒡᔪᒃ. 

 

ᐊᐱᖅᑯᑦ 618 - 3(3): ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᓕᕆᓂᖅ 

(ᐅᒡᔪᒃ) 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

(ᑐᓵᔨᑎᒎᓕᖅᑐᖅ) ᑕᐃᒪ ᐊᐱᖅᑯᑎᒐ ᒥᓂᔅᑕᒧᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ ᑐᕌᖅᑎᓂᐊᖅᑕᕋ.  

 

ᐅᖃᖅᑎ, ᖃᐅᔨᑎᑕᐅᓯᒪᒐᒪ ᒫᓐᓇᐅᔪᖅ 14-ᖑᒻᒪᑕ 

ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᑦ 

ᐃᓐᓄᒃᑕᐅᒋᐊᖃᑦᑐᑦ ᐃᖅᑲᓇᐃᔭᕋᔭᖅᑐᑦ ᐱᓕᕆᔨᑦ 

ᐃᒡᓗᖃᑦᑎᑦᑎᖏᒻᒪᑕ ᑕᓗᕐᔪᐊᕐᓂ. ᑕᐃᒪᓐᓇ 

ᐊᒥᓱᓐᖑᐸᓪᓕᐊᓇᓱᐊᖅᑎᑦᑎᓂᐊᕋᓱᐊᖅᑐᓯ, 

ᖃᓄᐃᓕᐅᖅᐱᓯᓕ ᑕᓗᕐᔪᐊᓂ ᐃᖅᑲᓇᐃᔭᖅᑎᑦ 

ᐃᒡᓗᑖᕈᓐᓇᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᖅᑯᑎᒋᖕᒪᒍ 

ᑕᒪᓐᓇ. ᐃᖅᑲᓇᐃᔭᖅᑎᑦ ᐃᒡᓗᖃᑦᓯᐊᖏᒻᒪᑕ 

ᓄᓇᕗᒻᒥ ᑕᓗᕐᔪᐊᕐᒥᓗ. ᑕᐃᒪ ᒫᓐᓇ 

ᐋᖅᑭᒐᓱᒃᑕᕋᓗᐊᖅᐳᑦ ᑕᒪᒃᑯᐊ 

ᐃᒡᓗᑖᖅᑎᑦᑎᒐᓱᖕᓂᖅ ᐃᖅᑲᓇᐃᔭᖅᑎᓂᒃ.  

 

ᑕᒪᒃᑯᐊ ᐃᓕᓴᐃᔨᓪᓗ ᐃᒡᓗᑖᖁᓪᓗᒋᑦ, ᑕᓪᓕᒪᓄᑦ 

ᐃᓂᒋᔭᐅᒍᓐᓇᖅᑐᒥᒃ, ᑕᓪᓕᒪᓂᒃ ᑲᑎᓐᖓᔪᓂᒃ 

ᓴᓇᒍᒪᒐᑦᑕ ᑕᓗᕐᔪᐊᓂ 

ᐱᐊᓂᒃᑕᐅᕙᓪᓕᐊᓕᖅᑑᒐᓗᐊᑦ 

ᓴᓇᕙᓪᓕᐊᓂᐊᕐᒪᑕ, ᐊᐅᔭᐅᓂᐊᖅᑐᒥ ᑕᓗᕐᔪᐊᒥ 

ᑕᐃᒪᓐᓇ ᑕᓪᓕᒪᓄᑦ ᐃᓂᒋᔭᐅᒍᓐᓇᖅᑐᒥᒃ 

ᑲᑎᓐᖓᔪᒥᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᑕᓪᓕᒪᓂᒃ ᐃᒡᓗᒃᓴᓂᒃ ᓴᓇᓂᐊᖅᑐᒋᒻᒪᒋᑦ 

ᑐᑭᕼᐃᑦᑎᐊᖅᑐᖓ ᑭᓯᐊᓂᓪᓗ ᖁᓕᓂᓪᓗ 

ᑎᓴᒪᓂᓪᓗ ᐃᒡᓗᑭᓪᓕᐅᒻᒪᑕ ᓴᓇᔪᒃᓴᑦ ᒐᕙᒪᓄᑦ, 

ᖁᓚᓇᐅᖏᓐᖔᖅᑐᓂᒃ ᓈᒻᒪᖏᒻᒪᑕ ᑖᑉᑯᐊᑦ. 

 

(ᑐᓵᔨᑎᒍᑦ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᖏᑦ 

2013-2016 ᐸᕐᓇᒍᑎᒋᓯᒪᔭᖏᑦ ᐱᓕᕆᓂᕐᒧᑦ 

ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐃᒃᓯᕚᖃᑎᒌᖕᒪᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, 

ᒐᕙᒪᐅᖃᑎᒌᓕᕆᔨᒃᑯᑦ ᑲᑎᒪᔨᕋᓛᖏᓐᓂᒡᓗ 

ᕿᒥᕐᕈᓪᓗᑎᒃ. ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑐᓄᑦ ᐃᒡᓗᓕᒃᓴᐅᓂᐊᖅᑐᓂᒃ 

ᐊᑐᐊᒐᕐᓂᒃ ᑕᒪᓐᓇ 

ᐊᑲᐅᓯᕚᓪᓕᖅᑎᑕᐅᔪᓐᓇᖅᐸᓪᓕᐊᖁᓪᓗᒍ 

ᑕᒪᒃᑯᓂᖓ ᐃᒡᓗᖃᖅᑎᑦᓯᓂᕐᒧᑦ ᐊᐅᓚᑦᓯᔨᓄᑦ. 

ᑖᒃᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᒫᑦᓯ 31, 2013-

ᖑᓂᐊᖅᑐᒥ ᐋᖅᑭᒃᓱᐃᓂᐊᕐᓗᑎᒃ." 

 

ᒥᓂᔅᑕ ᑐᓴᖅᑎᑦᑎᒍᓐᓇᖅᐸ "ᑖᒃᑯᐊ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᑦ ᐱᓕᕆᖃᑎᖃᕐᓂᖏᓐᓄᑦ 

ᑮᓇᐅᔭᓕᕆᔨᒃᑯᓐᓂᒃ ᑕᐃᒪᓐᓇ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᖃᓕᖅᑎᓪᓗᒋᑦ 

ᓄᓇᕗᒻᒥ ᐃᖅᑲᓇᐃᔭᖅᑎᑦ ᐃᒡᓗᒃᓴᕆᒐᔭᖅᑕᖏᓐᓂᒃ 

ᐊᑐᐊᒐᕐᓂᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᔅᑕ ᑕᑉᑑᓇ..  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ 

ᐊᐱᖅᑯᑎᖃᕐᒪᑦ ᑖᔅᓱᒥᖓ. ᐅᖃᖅᑎ, ᑕᒪᒃᑯᐊ 

ᖃᐅᔨᒪᓗᐊᕌᓗᓐᖏᑕᒃᑲ ᒫᓐᓇᐅᔪᖅ ᖃᓄᑎᒋ 

ᐅᖃᓪᓚᖃᑎᒌᒃᓯᒪᓕᕐᒪᖔᑕ ᐃᖅᑲᓇᐃᔭᖅᑎᕗᑦ. 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑮᓇᐅᔭᓕᕆᔨᒃᑯᓐᓂᓪᓗ 

ᐊᒻᒪᓗ ᐃᒡᓗᓕᕆᔨᕐᔪᐊᒃᑯᓐᓂᒃ. 

ᖃᐅᔨᒪᓪᓚᕆᖏᑦᑐᖓ ᖃᓄᑎᒋ ᑕᒪᓐᓇ 

ᐊᑯᓂᐅᑎᒋᔪᖅ ᐱᓕᕆᐊᕆᔭᐅᓂᐊᕐᒪᖔᑦ.  

ᑐᑭᓯᓯᒪᓕᑐᐊᕈᒃᑯ ᐊᑐᐃᓐᓇᐅᑎᓐᓂᐊᖅᐸᕋ 

ᒪᓕᒐᓕᐅᖅᑎᒧᑦ. 

 

ᑕᐃᒪᓐᓇ ᐊᑐᐊᒐᓕᐅᕐᓂᖅ, 

ᐊᑐᐊᒐᓕᐅᕌᓂᒃᑲᓗᐊᕈᑦᑕ ᐃᒡᓗᑭᒃᓴᐃᓇᕐᓂᐊᖅᑐᓐ. 

ᑭᒃᑯᑐᐃᓐᓇᐃᑦ ᐃᒡᓗᒃᓴᖏᓐᓂᓪᓗ ᐃᖅᑲᓇᐃᔭᖅᑎᑦ 

ᐃᒡᓗᒃᓴᖏᓐᓂᒡᓗ. ᑭᓯᐊᓂ 

ᐊᐅᓪᓛᖅᑎᐊᑎᒐᓱᖕᓂᐊᖅᐸᕗᑦ ᑕᐃᒪᓐᓇ ᓄᓇᕗᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᑦ 

ᐃᒡᓗᒃᓴᖃᖅᑎᑕᐅᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᓯᔨ. ᖁᔭᓇᖅᑯᕐᓗ 

ᑭᐅᖃᑦᑕᕐᒪᑦ. ᑕᐃᒃᑯᐊ ᒐᕙᒪᒃᑯᓐᓄᑦ 

ᐃᒡᓗᑖᕋᓱᐊᖅᑐᑦ ᓈᓴᐅᑎᖃᖃᑦᑕᕐᒪᑕ 

ᓯᕗᓪᓕᐅᑦᓱᒻᒪᕆᑦ, ᑐᒡᓖᓪᓗ ᐱᖓᔪᐊᓪᓗ. ᑖᒃᑯᐊ 

ᑕᓪᓕᒪᓂᒃ ᐃᒡᓗᓂᒃ ᐊᑕᔪᑎᔪᓂᒃ. ᓱᒃᑯᓐᓄᑦ 

ᑐᕌᖓᓂᐊᖅᐸ ᑕᓗᕐᔪᐊᓂ ᓇᓕᐊᓐᓃᒻᒪᖔᖅ 

ᖃᐅᔨᒪᖏᓐᓇᒃᑯ ᑎᒍᔭᐅᓯᒪᔪᒥᓂᖅᑐᓕᕆᔨ 

ᓴᓇᐅᒐᖅᑖᖅᑎᑕᐅᒐᓗᐊᕐᒪᑦ ᒐᕙᒪᒃᑯᓐᓄᑦ 

ᐃᒡᓗᒃᓴᖃᖏᒻᒪᑦ. ᑖᓐᓇ ᓇᓪᓕᐊ ᓈᓴᐅᑎᑦ ᑖᒃᑯᐊ 

ᑕᐅᑐᑦᑕᐅᕙᑦ? ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ. ᒥᔅᑕ ᑕᑉᑑᓇ..  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᒥᓂᔅᑕᐅᓪᓗᖓ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑕᐃᒪᓐᓇ ᐃᓚᐅᑎᑦᑎᖃᑦᑕᖏᓐᓇᒪ ᓇᓪᓕᐊᖏᑦ 

ᓯᕗᓪᓕᖅᐸᐅᓂᐊᕐᒪᖔᑕ ᐃᖅᑲᓇᐃᔭᖅᑎᑦ 

ᐃᒡᓗᒃᓴᓄᑦ. ᑕᕝᕙᓂ ᐋᖅᑭᐅᒪᒍᑎᒋᔭᔅᓯᓐᓂ 

ᐃᒡᓗᓕᕆᔨᒃᑯᓐᓂ ᐊᐅᓚᑦᑎᔨᖃᕋᑦᑕ 

ᐋᖅᑭᒃᓱᐃᖃᑦᑕᖅᑐᓂᒃ ᓇᓪᓕᐊᖏᑦ ᑖᒃᑯᐊ 

ᐃᖅᑲᓇᐃᔭᖅᑎᑦ ᐃᒡᓗᑖᖅᑎᑕᐅᓂᐊᕐᒪᖔᑕ 

ᓯᕗᓪᓕᖅᐸᐅᓗᑎᒃ. ᑕᐃᒪᓐᓇ 

ᐅᖃᓪᓚᖃᑎᒌᖃᑦᑕᖅᑐᑦ ᐃᓱᒪᓕᐅᖃᑦᑕᖅᑐᓪᓗ 

ᑕᐃᒪᓐᓇ ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ ᓇᓪᓕᐊᖏᑦ  

ᐃᒡᓗᖃᓐᖏᑯᑖᖕᓂᖏᓐᓄᑦ ᒪᓕᒃᖢᒋᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ.. 

6. ᐊᐱᖅᑯᑎᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓪᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 619 - 3(3): ᐃᓄᓕᒫᖅᓯᐅᑎᓂᑦ 

ᐃᒡᓗᑭᒃᓴᕐᓂᖅ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᖅᑮᒃ ᒪᕐᕉᒃ 

ᐅᖓᑖᓄᒐᓚᐅᖅᑰᓕᕐᒪᑦ ᐊᔭᐃᑦ, ᒐᕙᒪᑐᖃᒃᑯᑦ 

ᑮᓇᐅᔭᖅᑑᑎᒃᓴᖓᑦ ᓴᖅᑭᓚᐅᖅᑎᓪᓗᒍ, ᐅᖃᖅᑎ. 

 

ᑖᓐᓇ ᐊᐱᖅᑯᑎᒋᔪᒪᔭᕋ ᑕᒡᕗᖓ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᑲᒪᒋᔭᖃᖅᑐᒧᑦ.  

 

ᐅᖃᖅᑎ, ᖃᐅᔨᒪᒐᑦᑕ ᓄᓇᕗᒻᒥ 

ᐃᒡᓗᒃᓴᖅᑐᓪᓚᕆᐅᖏᓐᓇᕐᒪᑕ ᓱᓕ. 

ᓱᖁᓯᖅᓯᒪᓗᐊᖏᒻᒪᕆᖕᒪᑕ ᑖᒃᑯᐊ ᐃᒡᓗᑦ 

ᐊᒥᒐᕐᓂᖏᑦ. ᓇᓗᓇᐃᖅᑕᐅᓯᒪᓪᓗᑎᒡᓗ.  

 

ᑭᓯᐊᓂ ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᑖᓐᓇ 

ᑕᐃᓚᐅᕐᒪᒍ Budget-ᖑᓚᐅᖅᑐᖅ $100 ᒥᓕᐊᓂᒃ 

ᐊᑐᐃᓐᓇᕈᐃᓚᐅᕐᒪᑕ ᒐᕙᒪᑐᖃᒃᑯᑦ ᓄᓇᕗᑦᒧᑦ 

ᑐᕌᕋᔭᖅᖢᓂ. ᓄᓇᕗᒻᒥᐅᑦ ᖃᐅᔨᒪᑦᑎᐊᖁᓪᓗᒋᑦ, 

ᒥᓂᔅᑕᖃᐃ ᐅᓂᒃᑳᕈᓐᓇᖅᓯᕗᖅ ᖃᓄᓪᓚᑦᑖᖅ ᑖᓐᓇ 

$100 ᒥᓕᐊᓐ ᓄᓇᕗᒻᒧᑦ ᑐᕌᖅᑐᖅ 

ᓇᓗᓇᐃᖅᓯᒪᓕᕐᒪᖔᑦ ᖃᓄᕐᓗ ᖃᑦᓯᓂᒡᓘᓐᓃᑦ 

ᐃᒡᓗᓂᒃ ᓴᓇᔾᔪᑕᐅᓂᐊᕐᒪᖔᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ ᐊᒻᒪᓗᒃᑕᐅᖅ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᖅᑯᑎᖓᓄᑦ. ᐄ, ᑕᐃᒪ $100 ᒥᓕᐊᓐᓂᒃ 

ᖁᔭᓐᓇᒦᕈᑎᒋᔭᖅᐳᑦ $30 ᒥᓕᐊᓐ ᐊᕐᕌᒍᒥ ᑕᕝᕙᓂ 

ᐊᑐᖅᑐᒥ ᐊᒻᒪᓗ ᐊᕐᕌᒎᓛᖅᑐᒥ $70 ᒥᓕᐊᓂᒃ.  

 

ᐅᖃᖅᑎ, ᑖᓐᓇ ᑲᑎᒪᔨ ᐅᖃᖅᑲᐅᖕᒪᑦ 

ᐃᒡᓗᑭᒃᓴᓗᐊᕐᒪᑕ ᓄᓇᕗᒻᒥᐅᑦ. 

ᐱᓕᕆᕙᓪᓕᐊᒍᑕᐅᓯᒪᓕᖅᑐᖅ ᑕᒪᓐᓇ, ᓲᕐᓗ 

ᐃᒡᓗᑖᒃᓴᖅᑖᖅᑎᑕᐅᕙᓪᓕᐊᓕᕈᓐᓇᖁᓪᓗᒋᑦ 

ᓄᓇᕗᒻᒥᐅᑕᐅᔪᑦ. ᑕᐃᒪᓐᓇ 

ᐃᒡᓗᑖᖅᐸᓪᓕᐊᑎᑕᐅᖃᑦᑕᕐᒪᑕ ᑎᑎᖅᑲᐃᑦ 

ᒪᓕᒃᑕᐅᓪᓗᑎᒃ ᓄᓇᓕᖕᓂ ᐃᒡᓗᓕᕆᔨᕐᑯᑦ 

ᑎᑎᕋᖅᓯᒪᔭᖏᑦ. ᐃᒡᓗᑭᒃᓴᕐᕕᐅᔪᓂ ᓄᓇᓕᖕᓂ 

ᐃᓚᐅᓪᓗᑎᒃ ᑖᒃᑯᐊ ᐊᖓᔪᖅᑳᖃᕐᕕᒃᐳᑦ ᐱᖓᓱᓂᒃ 

ᓄᓇᓕᕐᔪᐊᓂ ᓄᓇᕗᒻᒥ. ᑖᒃᑯᐊ 

ᑐᓂᐅᖅᑲᖅᑕᐅᓂᐊᖅᑐᑦ ᐃᒡᓗᒃᓴᐃᑦ 

ᓴᓇᔭᐅᕙᓪᓕᐊᓂᐊᖅᑐᑦ ᑕᒪᒃᑯᓄᖓ ᓄᓇᓕᖕᓄᑦ 

ᐃᒡᓗᖃᕆᐊᖃᓪᓚᑖᖅᑐᓄᑦ.  

 

ᑖᒃᑯᐊ ᑐᑭᓯᒋᐊᕈᑏᑦ $100 ᒥᓕᐊᓐ, 

ᓇᓗᓇᐃᔭᖅᓯᐊᖅᓯᒪᔪᓂᒃ ᐱᑕᖃᖏᓐᓇᑦᑕ. 

ᓴᖅᑭᖅᑐᖃᕐᓂᐊᖅᑑᒐᓗᐊᖅ ᑖᒃᑯᓂᖓ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ. ᑕᐃᒪᓐᓇ $100 ᒥᓕᐊᓐ 

ᓲᓕ ᐊᖏᖅᑕᐅᒋᐊᖃᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᔫᓂᒥ ᐱᓂᐊᖅᑕᒃᓴᕆᔭᕋᓗᐊᖅᐳᑦ ᒥᓂᔅᑕᖏᓐᓂᑦ 

ᑕᐃᑲᓐᖓᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᕝᕙᓐᖓᑦ 

ᐱᒋᐊᕐᓗᒍ ᑕᐃᒪ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

ᖃᐅᔨᕙᓪᓕᐊᓂᐊᖅᑐᒍᑦ ᐊᖏᖅᑕᐅᓯᒪᓕᖅᐸᑦ 

$100 ᒥᓕᐊᓐ ᐃᒡᓗᑖᕈᑎᒃᓴᐃᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪ 

ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᓯᑐᐊᖅᐸᑕ 

ᑮᓇᐅᔭᖅᑖᕈᑎᒋᔭᐅᓂᐊᖅᑐᑦ ᑐᓂᔭᐅᓂᐊᕐᓂᖏᓐᓄᑦ 

ᑲᓇᑕᐅᑉ ᒐᕙᒪᒃᑯᖏᑦ ᑲᑎᒪᓕᖅᐸᑕ.  

 

ᐃᒪᓐᓇᐃᓕᐅᕋᓱᒃᑐᖓ, ᑖᒃᑯᐊ $100 ᒥᓕᐊᓐ 

ᑮᓇᐅᔭᑦ ᐃᒡᓗᓄᑦ ᐊᑐᖅᑕᐅᓂᐊᖅᑐᖅ, 

ᐃᒡᓗᓕᐅᕈᑕᐅᓂᐊᖅᑐᑦ ᓄᓇᕘᒥ. ᖃᐅᔨᒪᖅᑰᕋᑦᑕ 

ᐊᒻᒪᓗ ᖃᐅᔨᒪᕙᒌᖅᑐᒃᓴᐅᒐᑦᑕ ᐊᑐᖅᓯᒪᔭᕗᑦ 

ᒪᓕᒡᓗᒋᑦ ᓇᓪᓕᐊᖏᑦ ᑕᐃᒪ ᐊᑐᖅᑕᐅᓂᐊᖅᐸᑦ. 

ᐊᔾᔨᐸᓗᒋᓂᐊᖅᐸᖏᑦ 2004-ᖑᓚᐅᖅᑐᒥ  



ᕿᑎᖅᑰ, ᒪᐃ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᓚᐅᖅᑐᑦ ᐃᒡᓗᒃᓴᐃᑦ 

ᑐᓂᐅᖅᑲᖅᑕᐅᓚᐅᖅᓯᒪᓂᖏᑦ 

ᓴᓇᔭᐅᑐᐃᓐᓇᕐᓂᖏᓐᓄᑦ.  

 

ᑕᒪᓐᓇ ᑖᓐᓇ ᐊᐱᖅᑯᑎᒐ ᒥᓂᔅᑕᒧᑦ ᖃᓄᖅ ᑖᒃᑯᐊ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᕿᒥᕐᕈᓂᖃᖅᐸᑦ 

ᑖᓐᓇ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᒡᓗᒃᓴᓄᑦ 

ᐊᑐᖅᑕᐅᓂᐊᖅᑐᑦ ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᕆᖕᒪᑦ. ᐄᓛᒃ, ᑕᐃᒪᓐᓇ ᑮᓇᐅᔭᑦ 

ᐅᖃᐅᓯᕆᔭᐅᓂᖏᑦ 250-ᓂᒎᖅ 

ᐃᒡᓗᒃᓴᓕᐅᕐᓂᐊᕐᒪᑕ. ᑕᐃᒫᑲᓴᐅᓂᐊᖅᑐᖅ.  

 

ᑕᐃᒪ ᑲᑎᒪᔨ ᖃᐅᔨᒪᖕᒪᑦ ᑕᒪᒃᑯᐊ 

ᑳᑦᑐᕌᒃᑎᑦᓯᓂᕐᒧᑦ ᐊᑲᐅᓐᖏᓕᐅᕈᑎᖃᓚᐅᖅᓯᒪᒐᑦᑕ 

ᑕᒪᒃᑯᐊ ᑮᓇᐅᔭᑦ ᒪᓕᒃᖢᒋᑦ ᐱᖃᑦᑕᖅᑕᕗᑦ. 

ᑕᐃᒪᓐᓇ ᐅᒥᐊᕐᔪᐊᒃᑯᑦ ᑎᑭᑎᑕᐅᓗᑎᒃ 

ᓇᑉᐸᖅᑎᑕᐅᕙᓪᓕᐊᓂᐊᕐᒪᑕ ᐊᒻᒪᓗ 

ᓴᓇᒐᓱᐊᕐᓂᐊᕋᑦᑕ ᐊᒥᓲᓛᖑᓇᓱᐊᖅᑐᓂᒃ 

ᐃᓱᐃᓪᓕᐅᕈᑎᒋᓚᐅᖅᓯᒪᔭᕗᑦ 

ᐊᑐᒃᑲᓐᓂᕈᒪᓐᖏᓇᑦᑎᒍᑦ.  

 

ᐅᖃᖅᑎ, ᑕᒪᒃᑯᐊ ᐃᒡᓗᐃᑦ ᓴᓇᔭᐅᕙᓪᓕᐊᓂᐊᕐᒪᑕ 

ᓄᓇᓕᖕᓂ ᐃᒡᓗᖃᕆᐊᖃᓪᓚᕆᒃᑐᓂᒃ 

ᓴᓇᔭᐅᖅᑳᕐᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᖓᓱᓂᒃ 

ᐊᐱᕆᔪᓐᓇᖅᓯᓇᓱᒋᖅᑲᐅᒐᓗᐊᕋᒪ.  

 

ᖁᔭᓐᓇᒦᒃ, ᑕᒪᓐᓇ ᐊᖏᖃᑎᒋᔭᕋ ᑖᓐᓇ ᒥᓂᔅᑕ 

ᐅᒥᐊᕐᔪᐊᒃᑯᑦ ᑎᑭᑎᑕᐅᓗᑎᒃ  

ᓴᓇᔭᐅᕙᓪᓕᐊᓂᐊᕐᒪᑕ. ᐃᒡᓗᓕᐅᖃᑦᑕᖅᑐᑦ 

ᖃᐅᔨᒪᑦᑎᐊᖅᑐᑦ ᐊᑐᖅᑕᐅᓂᐊᖅᑐᑦ 

ᓇᓗᓇᓐᖏᑦᑐᖅ ᐊᒻᒪ ᓴᓇᔭᐅᓂᐊᖅᖢᑎᒃ. 

ᐱᕕᒃᓴᖃᖅᑎᓪᓗᒋᑦ ᑭᓯᐊᓂ ᓴᓇᔭᐅᒋᐊᖃᕐᓂᐊᕐᒪᑕ 

ᑖᓐᓇ ᐃᓚᒋᐊᕈᑎᒐ ᐱᖓᔪᖓᓂ. 

 

ᑖᒃᑯᐊ ᒐᕙᒪᒃᑯᑦ ᐸᕐᓇᒍᑎᖃᖅᓯᒪᖕᒪᑕ ᖁᓕᓂᒃ 

ᐊᕐᕌᒍᓂᒃ ᐃᒡᓗᓕᐅᖅᐸᓪᓕᐊᓂᕐᒧᑦ ᐃᓄᐃᑦ 

ᐃᒡᓗᒃᓴᖏᓐᓂᒃ ᓄᓇᓕᖕᓂ ᑐᓐᖓᕕᒃᑯᑦ 

ᐊᒻᒪᓗᑦᑕᐅ ᒐᕙᒪᑐᖃᒃᑯᑦ ᐃᓚᐅᑎᑕᐅᓗᑎᒃ. 

ᒥᓂᔅᑕ ᖃᐅᔨᒪᕚ ᑕᐃᔅᓱᒪᓂ 

ᐃᓱᒪᓕᐅᕈᑎᒋᔭᐅᓚᐅᖅᓯᒪᔪᒥᒃ ᑕᒪᓐᓇ 

ᓄᑖᓐᖑᖅᑎᑕᐅᖅᓯᒪᓕᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᐊᑏᑦ 

ᑖᓐᓇ ᐃᓕᒃᑲᓐᓂᕈᓐᓇᖅᑕᐃᑦ 

ᐊᐱᕆᒃᑲᓐᓂᕈᒪᓐᓂᕈᕕᑦ. 

 

>>ᐃᓪᓚᖅᑐᑦ 

 

ᒪᓕᒐᕗᑦ ᐊᓯᔾᔨᖃᑦᑕᓕᕐᒪᑕ ᒪᕐᕈᐃᓐᓇᐅᓗᑎᒃ 

ᐊᐱᖅᑯᑎᒃᑲᓐᓂᑦ, ᐱᖓᓲᖏᑦᑐᑦ.  

 

ᐃᒡᓗᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐃᒡᓗᓕᕆᔨᕐᔪᐊᒃᑯᑦ 

ᐃᑲᔪᖅᑕᐅᓪᓗᑎᒃ ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔭᕐᕕᖕᓂᒃ ᒐᕙᒪᒃᑯᓐᓂ ᑕᒪᓐᓇ 

ᐸᕐᓇᐅᑕᐅᓯᒪᔪᖅ ᐊᒻᒪᓗ ᐊᑐᓕᖅᑎᑕᐅᓂᖓ ᒫᓐᓇ 

ᓱᓕ ᐱᓕᕆᐊᕆᕙᓪᓕᐊᔭᕗᑦ. 

ᖃᓄᖅᑑᕈᑕᐅᓂᐊᖅᑐᓂᒃ 

ᐸᕐᓇᐅᑎᓕᐅᖅᐸᓪᓕᐊᕗᒍᑦ ᐊᒻᒪ ᓂᕆᐅᓇᖅᑐᖅ 

ᐱᔭᕇᖅᑕᐅᒃᐸᑦ ᓴᖅᑭᑎᑦᑎᔪᒫᖅᑐᖓ 

ᒪᓕᒐᓕᐅᕐᕕᖕᒧᑦ ᐅᑭᐊᒃᓵᖑᓛᖅᑐᒥ. ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᑭᒡᒐᖅᑐᐃᔪᖅ 

ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 620 - 3(3): ᐸᓐᓂᖅᑑᒥ 

ᐃᖃᓗᓕᕆᔩᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᑖᓐᓇ 

ᐊᐱᖅᓱᕐᓂᐊᕐᓗᑎᒍᑦ ᓂᕈᐊᖅᓯᒪᓐᖏᑕᕋᓗᐊᕗᑦ 

ᑕᕝᕗᖓ ᓱᓕ ᒥᓂᔅᑕᐅᔪᒧᑦ. ᑭᐅᑦᓯᐊᖃᑦᑕᕋᕕᑦ 

ᐊᐱᖅᓱᖅᑕᐅᓕᖅᐸᓪᓕᐊᑐᐃᓐᓇᓕᕋᕕᑦ. (ᑐᓵᔨᑎᒍᑦ) 

ᐅᖃᖅᑎ, ᐅᓪᓗᒥ ᐊᐱᖅᓱᕈᒪᒐᒪ ᒥᓂᔅᑕᕆᔭᒧᑦ 

ᑲᒪᒋᔭᖃᖅᑐᖅ ᓄᓇᕗᒻᒥ ᑯᐊᐸᕇᓴᒃᑯᓐᓄᑦ. 

ᑲᔪᓯᒋᐊᕈᒪᔪᖓ ᐅᓪᓗᒥ ᓄᐃᖃᑦᑕᖅᓯᒪᔭᕐᓂᒃ 

ᐱᓇᓱᐊᕈᓯᑦᑎᓐᓂ.  

 

ᒥᓂᔅᑕ ᐅᔾᔨᕈᓱᖅᑰᕐᒪᑦ ᓄᓇᕗᒻᒥ ᐱᕙᓪᓕᐊᔭᐃᔨᒃᑯᑦ 

ᑎᒍᒥᐊᕐᒪᑕ 51 ᐳᓴᓐ ᐱᒋᔭᐅᔾᔪᑎᓂᑦ 

ᓂᕈᐊᕈᓐᓇᐅᑎᖃᖅᑐᓂᒃ ᐸᖕᓂᖅᑑᒥ 

ᐃᖃᓗᓕᕆᔨᒃᑯᓐᓂ. ᐊᒥᐊᒃᑯᖏᓪᓕ 49 ᐳᓴᓐ 

ᐱᒋᔭᐅᔾᔪᑎᑦ ᑎᒍᒥᐊᖅᑕᐅᕗᑦ ᐸᖕᓂᖅᑑᒥ 

ᐃᖃᓗᓕᕆᔨᒃᑯᓐᓄᑦ.  

 

ᓄᓇᕗᒻᒥ ᑯᐊᐸᕇᓴᒃᑯᑦ ᐊᐅᓚᓂᕐᒧᑦ 

ᐸᕐᓇᐅᑎᒋᓕᖅᑕᖓᑦ ᓇᓗᓇᐃᕈᑎᖃᖅᐳᖅ 

ᓯᕗᓪᓕᐅᑎᓂᖃᖃᓯᐅᑎᖕᒪᑦ ᐃᒪᐃᓕᖓᔪᒥᒃ, 

“ᓂᐅᕕᐅᑕᐅᖁᓪᓗᒋᑦ ᐊᒥᓲᓂᖅᓴᑦ 

ᐱᒋᔭᐅᔾᔪᑎᒋᔭᐅᔪᑦ ᐸᖕᓂᖅᑑᒥ 

ᐃᖃᓗᓕᕆᔨᒃᑯᓐᓄᑦ.” ᒥᓂᔅᑕ ᑐᓴᖅᑎᑦᑎᔪᓐᓇᖅᐸ 

ᐅᓪᓗᒥ ᑕᒪᓐᓇ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐱᕙᓪᓕᐊᔭᐃᔨᒃᑯᓐᓂᒃ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒡᓗ ᑭᒡᒐᖅᑐᐃᔪᖅ ᐸᖕᓂᖅᑑᒧᑦ 

ᐊᐱᖅᑯᑎᖓᓄᑦ. ᐅᖃᖅᑎ, ᑕᒪᓐᓇ ᐊᐱᖅᑯᑕᐅᔪᖅ 

ᐃᖅᑲᐅᒪᔭᕋᓗᐊᕋ, ᑭᓯᐊᓂ ᒫᓐᓇᕐᓂᓴᕐᓂᒃ 

ᑐᓴᒐᒃᓴᖃᕐᕕᒋᓐᖏᓐᓇᒃᑯ 

ᐊᖏᖃᑎᒌᒍᑕᐅᓇᓱᒃᑐᓂᒃ. 

 

ᐅᖃᖅᑎ, ᒪᓕᒐᓕᐅᖅᑎ ᖃᐅᔨᒪᕗᖅ ᑕᒪᒃᑯᐊ 

ᐊᖏᖃᑎᒌᒍᑕᐅᓇᓱᒃᑐᑦ ᐃᓛᓐᓂᒃᑯᑦ ᑲᔪᓯᕙᒻᒪᑕ 

ᑲᓐᖑᓇᖅᑎᑕᐅᓯᒪᓪᓗᑎᒃ. ᑕᒪᓐᓇᓗ 

ᑐᓴᕈᑎᖃᕐᕕᒋᓇᒍ ᐊᒻᒪ ᐱᑕᖃᓕᕈᒪ 

ᖃᓄᐃᓕᖓᓕᕐᒪᖔᖅ ᑕᒪᒃᑯᐊ 

ᐊᖏᖃᑎᒌᒍᑕᐅᓇᓱᒃᐸᓪᓕᐊᔪᑦ ᑐᓴᐅᒪᑎᑦᑐᒫᖅᐸᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᑦ. ᑖᒃᑯᐊ 

ᓂᕈᐊᖅᑕᐅᓯᒪᕕᓐᓃᑦᑐᑦ ᐃᒪᓐᓇ ᐃᓚᐅᒍᒪᖕᒪᑕ 

ᐱᕙᓪᓕᐊᓂᕆᔭᐅᒐᔭᖅᑐᒥᑦ ᑮᓇᐅᔭᓕᐅᕐᓂᕐᒧᑦ. 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᓄᓇᕗᑦ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒃᑯᑦ 

ᐊᒃᑕᖅᑕᐅᑎᖃᖅᑎᑕᐅᖕᒪᑕ ᐸᖕᓂᖅᑑᒥᑦ ᐊᒥᓲᓛᑦ 

ᑖᒃᑯᐊ ᐊᕙᑎᒥᐅᑕᓕᕆᔨᒃᑯᑦ ᓴᓇᔪᓐᓇᖁᓪᓗᒋᑦ 

ᑮᓇᐅᔭᓂᒃ ᐱᑕᖃᖅᑎᑦᑎᒍᓐᓇᖁᓪᓗᒋᑦ 

ᐃᑲᔪᖅᑕᐅᖁᓪᓗᒋᑦ ᓄᓇᕗᒻᒥᐅᑦ 

ᓂᐅᕕᖅᐸᓪᓕᐊᓂᖏᓐᓄᑦ ᑕᐃᒪᓐᓇ 

ᐃᑲᔪᖅᓯᐅᕈᑎᒃᓴᓄᑦ ᐃᖃᓗᒃᓯᐅᕐᓂᕐᒧᓪᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑑᓵᐱᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᔪᖅ 

ᐊᐱᖅᑯᑎᒋᔭᖓᓄᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑮᓇᐅᔭᖃᖅᑎᑦᑎᖕᒪᑕ 

ᑕᐃᒪᓐᓇ ᐃᑲᔪᖅᑕᐅᔾᔪᑎᒋᔭᐅᔪᓐᓇᕋᔭᖅᑐᓂᒃ 

ᖃᕆᑕᐅᔭᒃᑯᑦ ᐱᔭᐅᔪᓐᓇᖅᖢᑎᒡᓗ. ᐅᖃᖅᑏ, 

ᓄᓇᓕᖕᓂᒥᐅᑦ ᑕᐃᒪᓐᓇ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐅᐸᒍᓐᓇᓲᖑᖕᒪᑕ ᕼᐋᒻᓚᒃᑯᓐᓂᑦ ᐊᒡᓚᒡᕕᖃᖅᑐᓄᑦ. 

 

ᐄ, ᑕᐃᒪ ᐅᖃᓪᓚᖃᑎᒋᓂᐊᖅᐸᒃᑲ ᐅᑯᐊ 

ᐊᕙᑎᒥᐅᑕᓕᕆᔨᒃᑯᓐᓂ ᒥᓂᔅᑕᐅᔪᖅ  

ᐸᖕᓂᖅᑑᒥᐅᑕᐅᔪᑦ ᑕᐃᒪᓐᓇ 

ᐃᖃᓗᒃᓯᐅᖅᐸᓪᓕᐊᔪᓐᓇᕋᔭᖅᑕᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᒃᑯᐊ ᓯᓚᑎᑦᑎᓐᓂᑦ ᓂᐅᕕᖃᑦᑕᖅᑐᑦ 

ᐱᒻᒪᕆᐅᖕᒪᑕ ᑮᓇᐅᔭᓕᐅᕈᑎᒋᔭᐅᖃᑦᑕᖅᖢᑎᒡᓗ 

ᐃᖃᓗᒃᓯᐅᖅᑎᑦᑎᓐᓄᑦ. ᒥᓂᔅᑕ ᐅᖃᕈᓐᓇᖅᐹ 

ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᖁᐊᐳᕋᐃᓴᒃᑯᖏᑦ 

ᖃᓄᖅ ᐱᓕᕆᖃᑎᒌᑦ ᐱᓕᕆᖕᒪᖔᑕ 

ᓇᓗᓇᐃᔭᖅᓯᕙᓪᓕᐊᓪᓗᑎᒃ ᓄᓇᕗᑦ ᓯᓚᑖᓂ 

ᓂᐅᕕᕈᓐᓇᕋᔭᖅᑐᓂᒃ ᑕᒪᒃᑯᓂᖓ ᑕᕆᐅᕐᒥᐅᑕᓂᒃ 

ᐃᖃᓗᖕᓂᑦ ᐊᓯᖏᓐᓂᒡᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᖅᑏ ᑖᒃᑯᐊ ᓄᓇᕗᑦ 

ᐱᕙᓪᓕᐊᔪᓕᕆᓂᕐᒧᑦ ᖁᐊᐳᕋᐃᓴᒃᑯᑦ 

ᐱᓕᕆᐊᖃᕐᒪᑕ ᖃᐅᔨᒐᓱᐊᖅᖢᑎᒡᓗ ᖃᓄᖅ 

ᓂᐅᕕᖅᑕᐅᒃᑲᓐᓂᕈᓐᓇᕋᔭᕐᒪᖔᑕ ᓄᓇᕗᑦ 

ᓯᓚᑖᓃᓐᖔᖅᑐᓄᑦ ᐃᓚᐅᓯᒪᓪᓗᑎᒡᓗ ᑲᑎᒪᓂᕐᓂ 

ᓲᕐᓗ ᒥᐊᓕᒐᒃᑯᓐᓂ ᐹᔅᑕᒥ ᐃᒪᕐᒥᐅᑕᐃᑦ 

ᓂᕿᖏᓐᓄᐊᖓᔪᒧᑦ, ᐹᔅᑕᒥ. ᕿᒥᕐᕈᕙᓪᓕᐊᔪᑦ 

ᐸᕐᓇᓂᕐᒧᐊᖓᔪᓂᑦ ᑲᑎᒪᔨᑎᒍᑦ 

ᐊᓯᒃᓴᖅᑕᖃᕐᒪᖔᖅ 

ᐃᖃᓗᓕᕆᓂᕐᒧᑐᐃᓐᓇᐅᖏᑦᑐᖅ ᓴᓇᓐᖑᐊᒐᕐᓄᑦ 

ᒥᖅᓱᒐᓐᓄᓪᓗ ᐱᓇᓱᒃᑕᐅᔪᓐᓇᖅᑐᓂᑦ ᓄᓇᓕᓐᓂ 

ᒥᑭᓂᖅᓴᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 6. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 621 - 3(3): ᑳᓐᑐᕌᑦ ᑭᒍᓯᕆᔾᔪᑎᓄᑦ 

ᑐᓐᓂᕆᔭᐅᓂᖏᑦ (ᐃᓄᒃ) 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᓐᓄᓴᒃᑯᑦ ᒥᑦᑎᒪᑕᓕᖕᒥᐅᑦ 

ᓄᓇᕗᒻᒥᐅᖑᖃᑎᒃᑲᓗ. (ᑐᓵᔨᑎᒍᑦ) ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒃᑲ (ᑐᓵᔨᑎᒎᕈᓐᓃᖅᑐᖅ) ᑭᒍᓯᓕᕆᓂᐅᑉ 

ᒥᒃᓵᓄᑦ ᕿᑭᖅᑖᓗᖕᒥ.  

 

(ᑐᓵᔨᑎᒍᑦ) ᔮᓐᓄᐋᕆ 7-ᖑᑎᓪᓗᒍ ᐊᕐᕌᒍᒥ ᐃᒪᓐᓇ 

ᑐᒃᓯᕋᓚᐅᕐᒪᑕ ᑭᒍᓯᕆᔨᐅᒐᔭᖅᑐᓂᑦ ᕿᑭᖅᑖᓗᖕᒥ 

ᒪᑐᔭᐅᓚᐅᖅᖢᓂ ᑳᓐᑐᕌᒃᑖᖅᑎᑦᑎᓇᓱᐊᕈᑕᐅᔪᖅ. 

ᒥᓂᔅᑕ ᐅᖃᕈᓐᓇᖅᐹ ᖃᑦᑎᐅᖕᒪᖔᑕ ᑖᒃᑯᐊ 

ᑭᒍᓯᕆᔩᑦ ᐃᒪᓐᓇ ᑳᓐᑐᕌᑖᖅᑎᑕᐅᓯᒪᔪᑦ ᑭᒍᓯᕆᔩᑦ 

ᑕᒪᒃᑯᐊ ᑐᒃᓯᕋᓚᐅᖅᑎᓪᓗᒋᑦ ᑲᓐᑐᕌᒃᑕᐅᒐᔭᖅᑐᒥᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐃᓄᒃ ᐊᐱᕆᖕᒪᑦ. 

ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᐱᓯᒪᖏᓐᓇᒃᑭᑦ 

ᐊᐃᑦᑖᖑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅ, 

ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᒪᓕᒐᓕᐅᕐᕕᖕᒧᑦ 

ᐅᓪᓗᒥ ᖃᑦᑎᓂᑦ ᑳᓐᑐᕌᒃᓯᒪᔪᓂᑦ ᐱᔪᒪᔪᓂᒃ 

ᐱᓚᐅᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅᑕ ᐃᓄᒃ ᖁᔭᓐᓇᒦᖅᐸᕋ 

ᐊᐱᖅᑯᑎᒋᔭᖓᓄᑦ. ᑕᐃᒪᓐᓇ ᔫᓂ 1-ᒧᑦ ᑕᒪᓐᓇ 

ᐅᐃᒍᒋᐊᖅᑕᐅᓯᒪᔪᖅ ᐅᑕᖅᑭᓂᐊᖅᐳᒍᑦ ᖃᑦᓯᑦ 

ᑖᒃᑯᐊ ᐱᔫᒥᓵᕈᑎᐅᔪᒧᑦ ᑭᐅᓚᐅᕐᒪᖔᑕ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑐᖃᐃ ᐅᖃᕈᓐᓇᖅᐸ ᐅᓪᓗᒥ ᑕᕝᕗᖓ 

ᑲᑎᒪᕕᐅᑉ ᐃᓗᐊᓄᑦ ᑳᓐᑐᓛᒃᑖᑎᑦᓯᓚᐅᖏᒻᒪᑖ 

ᑭᒍᓯᕆᔨᓂᒃ ᑐᒃᓯᕋᐅᑎᖃᓚᐅᖅᑎᓪᓗᒋᑦ 

ᐱᓕᕆᔨᒃᓴᐅᒐᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᒪᓐᓇ ᑐᑭᓯᐅᒪᔪᖓ ᑖᓐᓇ 

ᑳᓐᑐᓛᒃᑎᐅᔪᖅ ᒫᓐᓇ ᑭᒍᓯᕆᓂᕐᒧᑦ 

ᐃᓱᓕᓐᓂᐊᓚᐅᕋᓗᐊᕐᒪᑦ ᒫᑦᓯ ᓄᓐᖑᐊᓂ 

ᐅᐃᒍᒋᐊᖅᑕᓯᒪᓕᖅᑐᖅ ᔫᓐ 1-ᒧᑦ. ᐃᓛᒃ 

ᐱᓕᕆᔪᓐᓇᕋᔭᖅᑐᓂᒃ ᑐᒃᓯᕋᒃᑲᓐᓂᕋᓱᐊᖅᑐᒍᑦ. 

ᓄᑖᒥᒃ ᑳᓐᑐᓛᒃᑖᕐᓂᐊᖅᖢᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

6. ᐊᐱᖅᑯᑏᑦ ᐅᖃᐅᓯᒃᑯᑦ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 622 - 3(3): ᐃᓄᓕᒫᖅᓯᐅᑎᓄᑦ 

ᐃᒡᒍᓕᕆᓂᕐᒧᑦ ᐸᕐᓇᐅᑏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ 

ᖃᐅᔨᒃᑲᓐᓂᕈᒪᔪᖓ ᐊᐱᕆᒃᑲᓐᓂᕈᒪᔪᖓ 

ᐃᒡᓗᓕᕆᔨᒃᑯᓐᓄᑦ ᓄᓇᕗᒻᒥ ᒥᔅᑕ ᑰᓕᐅᑉ 

ᐊᐱᖅᑯᑎᒋᖅᑲᐅᔭᖓᑕ ᒥᒃᓵᓄᑦ. 

ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊᒎᖅ $100 ᒥᓕᐊᓐ 

ᐊᖏᖅᑕᐅᔭᕆᐊᖃᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᔫᓐ-ᖑᓂᐊᖅᑐᒥᒃ. $30 ᒥᓕᐊᓂᒃ 

ᐊᑐᖅᑕᐅᓂᐊᖅᖢᑎᒃ ᐊᕐᕌᒍᒥ ᑕᕝᕙᓂ ᐊᑐᖅᑐᒥ. 

ᑕᐃᒪᓐᓇ ᖃᓄᖅ ᑕᐃᒪ ᐊᑐᖅᑕᐅᓂᐊᖅᐸᑦ ᑖᒃᑯᐊ 

$30 ᒥᓕᐊᓐ ᑮᓇᐅᔭᑦ ᕿᓚᒥᑯᓗᒃ 

ᐊᐅᔭᐅᓂᐊᕐᒥᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕘᒥ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ. 

ᐸᕐᓇᒃᐸᓪᓕᐊᓪᓗᑕ ᖃᖓ 

ᐱᐊᓂᒋᐊᖃᕐᓂᐊᕐᒪᖔᑦᑎᒍᑦ 2014-ᒥ 

ᐸᕐᓇᒃᐸᓪᓕᐊᒋᐊᖃᕐᓂᐊᕋᑦᑕ ᓄᓇᒥᒃ 

ᑐᓐᖓᕕᒃᓴᖏᓐᓂᒃ ᐃᒡᓗᐃᑦ ᐱᕙᓪᓕᐊᓂᕐᒧᑦ. 

ᐅᖃᓪᓚᖃᑎᒋᔭᖅᐳᑦ ᖁᓪᓕᖅ 

ᐆᒪᖅᑯᑎᓕᕆᔨᒃᑯᖏᑦ, ᕼᐋᒻᓚᒃᑯᓪᓗ 

ᐊᑐᐃᓐᓇᐅᔪᓐᓇᖅᑐᖃᕋᔭᕐᒪᖔᑦ 

ᐃᒡᓗᓕᐅᕐᕕᐅᒐᔭᖅᑐᓂᒃ ᓄᓇᓂᒃ 

ᐸᕐᓇᒃᐸᓪᓕᐊᓗᒋᓪᓗ ᐊᒻᒪᓗ 

ᐃᒡᓗᑖᖅᐸᓪᓕᐊᔪᓐᓇᖁᓪᓗᒋᑦ ᓴᓇᔭᐅᖁᓪᓗᒋᓪᓗ 

ᐃᒡᓗᐃᑦ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐅᖃᖅᑲᐅᒋᓪᓗᓂᓗ ᑖᒃᑯᐊ ᑭᒃᑯᑐᐃᓐᓇᐃᑦ 

ᐊᑐᒐᒃᓴᖏᑦ ᐃᒡᓗᐃᑦ ᓴᓇᔭᐅᓂᐊᕐᒪᑕ  

ᐃᒡᓗᑭᓛᖑᔪᓂ ᓄᓇᓕᖕᓂ. ᑕᒪᕐᒥᓗᒃᑖᖅ 

ᑕᐃᒪᓐᓇᖃᐃ ᖃᑦᓰᓐᓇᐅᒐᓗᐊᖅᑐᓂᒃ 

ᐃᒡᓗᑖᖅᑎᑕᐅᒍᓐᓇᖅᐹᑦ ᓄᓇᓕᖕᓂ ᐊᑐᓂ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔨᐅᔪᖅ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᐃᒡᓗᓕᐅᕋᓱᐊᖅᑐᒍᑦ  

ᐊᒥᓲᓛᖑᓇᓱᐊᖅᑐᒥᒃ ᑕᐃᒪᓐᓇᐃᓕᐅᕐᓂᐊᕈᑦᑕ 

ᓄᓇᓕᖕᓂᒥᐅᑕᐅᔪᑦ ᐱᑎᑕᐅᓐᖏᑐᐃᓐᓇᕆᐊᖃᖅᑐᑦ 

ᐃᒡᓗᑖᖅᑎᑕᐅᓐᖏᑐᐃᓐᓇᕆᐊᖃᖅᑐᑦ, 

ᐃᒡᓗᓕᐅᕐᕕᐅᓐᖏᑐᐃᓐᓇᕆᐊᖃᖅᑐᑦ. ᑕᐃᒪ 

ᐅᖃᓚᐅᕋᒪᓗ ᑕᒪᒃᑯᐊ ᐃᒡᓗᑖᕆᐊᖃᓪᓚᑦᑖᖅᑐᑦ 

ᐱᑎᑕᐅᓂᖅᓴᐅᓂᐊᕐᒪᑕ ᐊᖑᒻᒪᑎᑎᑕᐅᖁᓪᓗᒋᓪᓗ 

ᐃᒡᓗᒃᓴᓄᑦ ᑕᒪᒃᑯᐊ ᐃᓚᖏᑦ ᓄᓇᓕᐅᔪᑦ ᐃᓚᖏᑦ 

ᐃᒡᓗᓕᐅᕐᕕᐅᓐᖏᑐᐃᓐᓇᕆᐊᖃᖅᑐᑦ. 

 

ᐱᔾᔪᑎᖃᖅᖢᑕ ᐊᒥᓱᒐᓚᖕᓂᒃ. ᑖᓐᓇ ᐱᓗᐊᖅᑐᒥᒃ 

ᑖᒃᑯᐊ ᖃᐅᔨᓴᖅᑕᐅᓚᐅᕐᒪᑕ ᐃᒡᓗᑖᕆᐊᖃᖅᑐᑦ 

ᓄᓇᓕᖕᓂ ᐃᒡᓗᑖᕆᐊᖃᕐᓂᖅᐹᖑᔪᑦ. ᑕᐃᒪᓐᓇ 

ᐃᓚᖏᑦ ᓄᓇᓖᑦ ᐃᒡᓗᖏᑦ 

ᓈᒻᒪᒐᓚᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪᓗ 

ᓴᓇᔭᐅᓂᖏᓐᓄᑦ ᐊᐅᔭᒥ ᑕᐃᒪᓐᓇ 

ᓴᓇᔭᐅᒋᐊᖃᕐᓂᖏᓪᓗ ᒪᓕᒡᓗᒋᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑲᐅᒐᒪ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ 

ᑖᒃᑯᐊ ᑮᓇᐅᔭᑦ ᔫᓐᒥ ᑭᓯᐊᓂ ᐊᖏᖅᑕᐅᓂᐊᕐᒪᑕ 

ᐅᒥᐊᕐᔪᐊᒃᑯᑦ ᑎᑭᑎᑕᐅᓂᐊᖅᑎᓪᓗᒋᓪᓗ. 

ᓴᓇᔾᔮᖏᑦᑐᖅᑲᐅᑯᐊᖃᐃ ᐃᒡᓗᓂᒃ ᓄᓇᓕᖕᓂ 

ᑭᓯᐊᓂ ᐊᕐᕌᒎᓛᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑲᒪᔪᖅ ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᓚᐅᕋᒪ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᕐᓂᐊᖅᑐᑦ $100 ᒥᓕᐊᓐ ᑖᒃᑯᐊ 

ᐊᖏᖅᑕᐅᓕᑕᐃᓐᓇᕐᓂᐊᕐᒪᑕ ᔫᓂᒥ. ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᖏᓐᓂ ᓴᓇᕙᓪᓕᐊᔾᔮᓐᖏᑦᑐᒍᑦ 

ᑕᕝᕙᓂ ᐊᕐᕌᒍᒥᑦ ᐊᑐᖅᑐᒥ ᐊᐅᔭᐅᓂᐊᖅᑐᒥ,  

ᐊᕐᕌᒎᓛᖅᑐᒥᖔᖅ ᐅᑭᐊᒃᓵᖑᓂᐊᖅᑐᒥ ᑖᒃᑯᐊ 

ᑳᓐᑐᕌᑦᑎᒃᓴᐃᑦ ᐱᔭᐅᓇᓱᐊᕐᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

6. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 623 - 3(3): ᑳᓐᑐᕌᑦ ᑭᒍᓯᕆᔾᔪᑎᓄᑦ 

(ᑰᓕ) 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᒃᑲᓐᓂᖅ ᐊᐱᖅᓱᒃᑲᓐᓂᕈᒪᔪᖓ ᑐᓄᓂᕐᒥ 

ᐊᐱᕆᔭᐅᖅᑲᐅᔪᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑭᒍᓯᕆᔨᑖᖅᑎᑦᑎᓯᒪᓂᖏᑦ ᐱᓪᓗᒋᑦ ᔮᓐᓄᐊᕆᒥ 

ᑖᓐᓇ ᐃᓱᓕᓚᐅᕐᒪᑦ. ᐱᒻᒪᕆᐅᓇᓱᒋᒐᒃᑯ 

ᖃᐅᔨᒪᑎᑦᑎᑦᑎᐊᕆᐊᖃᕋᑦᑕ ᑭᒃᑯᓕᒫᓂᑦ 

ᑭᒍᓯᕆᓂᕐᒧᑦ ᐱᔪᒪᔾᔪᑎᓂᒃ ᑐᒃᓯᕋᓚᐅᖅᑎᓪᓗᒋᑦ 

ᑳᓐᑐᕌᑦᑖᖅᑎᑕᐅᓂᐊᖅᑐᑦ ᑕᒪᒃᑯᐊ 

ᒪᑐᐃᖓᔭᕆᐊᖃᕐᒪᑕ. 

 

ᑕᒪᒃᑯᐊ ᐱᔪᒪᔾᔪᑎᓂᒃ ᑐᒃᓯᕋᐅᑎᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐱᔭᐅᓚᐅᕐᒪᑕ 

ᑳᓐᑐᕌᑖᖅᑎᑕᐅᓯᒪᓪᓗᑎᒡᓗ 

ᓄᓇᕗᒻᒥᐅᑕᐅᓐᖏᑦᑐᒧᑦ, ᕗᕆᑎᔅ 

ᑲᓚᒻᐱᐊᒥᐅᑕᐅᔪᒧᑦ. ᑕᐃᒃᑯᐊ ᑭᒍᓯᕆᓂᕐᒧᑦ. 

ᑖᓐᓇᖃᐃ ᒥᓂᔅᑕ ᑐᓴᖅᑎᑦᑎᑦᑎᐊᕈᓐᓇᖅᐸ ᑖᓐᓇ 

ᑳᓐᑐᕌ ᖃᐅᔨᓴᖅᑕᐅᓯᒪᓕᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒥᔅᑕ ᑰᓕ. 

ᑐᓴᐅᒪᓂᖅᓴᐅᕙᓪᓚᐃᔪᖅ ᐃᓐᓇ ᐅᕙᓐᓂᒃ ᑳᓐᑐᕌᑉ 

ᒥᒃᓵᓄᑦ. ᑕᒪᒃᑯᐊ ᑭᓱᓕᕆᖕᒪᖔᕐᓘᓐᓃᑦ 

ᑐᑭᓯᐅᒪᓐᖏᑕᕋ ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᒪᐃ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐱᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᒫᓐᓇ ᒥᓂᔅᑕᐃᑦ ᑲᑎᒪᔨᖏᑦ 

ᓴᖅᑭᔮᖅᑎᑦᑎᔭᕆᐊᖃᕐᓂᖏᑦ 

ᓯᕗᓪᓕᐅᔾᔨᓯᒪᔭᕆᐊᖃᖅᑐᑎᒃ. ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐳᖅ ᓱᖕᒪᑦ ᐱᕐᔪᐊᕆᔭᐅᔪᓂᑦ 

ᐱᔨᑦᑎᕋᐅᑎᓂᑦ ᓄᓇᕗᒥᐅᓄᑦ 

ᑐᓴᐅᒪᑎᑕᐅᓐᖏᒻᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᑰᓕ 

ᐊᐱᖅᑯᑎᖃᕐᒪᑦ. ᒥᔅᑕ ᑰᓕ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ 

ᒥᓂᔅᑕᐅᖃᑦᑕᖅᓯᒪᓪᓗᓂ ᖃᐅᔨᒪᑦᑎᐊᖅᑐᒃᓴᐅᕗᖅ 

ᒥᓂᔅᑕᐃᑦ ᓄᓇᕗᑦ ᒐᕙᒪᒃᑯᖏᑦᑕ ᑲᒪᕙᓐᖏᒻᒪᑕ 

ᐊᖏᖅᑕᐅᓯᒪᔪᓂᑦ ᒐᕙᒪᒃᑯᑦ ᓂᐅᕕᖃᑦᑕᕐᓂᕐᒧᑦ 

ᐃᓕᖅᑯᓯᖓᓂᒃ, ᑳᓐᑐᕌᒃᑖᖅᑎᑦᑎᓂᕐᒥᒃ 

ᕿᒥᕐᕈᔭᐅᔪᓂᓪᓗ. ᒐᕙᒪᒃᑯᑦ ᐃᒪᐃᓕᖓᐃᓐᓇᕐᒪᑕ 

ᐃᓕᖅᑯᓯᐅᔪᑦ ᒪᓕᑉᐸᑦᑐᑎᒍ ᒪᑐᐃᖓᑦᑎᐊᕐᓂᒃᑯᑦ, 

ᓴᖅᑭᔮᕐᓂᒃᑯᑦ ᑭᐅᔭᕆᐊᖃᕐᓂᒃᑯᓪᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐅᖃᖅᑏ, ᒥᓂᔅᑕ 

ᐅᖃᓐᓇᕋᐃᒋᐊᖃᓐᖏᑦᑐᖅ ᒪᓕᒐᓕᐅᖅᑎᑐᐃᓐᓇᕐᒥᒃ 

ᐃᓚᐅᖁᔨᑐᐃᓐᓇᖅᑎᓪᓗᑕ ᒥᓂᔅᑕᒥᒃ ᕿᒥᕐᕈᔭᐅᔪᒥᒃ 

ᐸᕐᓇᐅᑎᓂᓪᓘᓐᓃᑦ ᑖᓐᓇ ᐊᐱᖅᑯᑕᐅᖃᑖᓐᖏᒻᒪᑦ. 

ᐊᐱᖅᑯᑎᒋᖅᑲᐅᔭᕋ ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᕐᒪᖔᖅ ᑳᓐᑐᕌᑦ ᑕᐃᓐᓇ 

ᑐᓐᓂᖅᑯᑕᐅᓚᐅᕐᒪᖔᑦ. ᑐᒃᓯᕋᐅᑎᓕᐅᖁᔨᓂᖅ 

ᓴᖅᑭᑕᐅᓯᒪᕗᖅ, ᕿᒥᕐᕈᔭᐅᓪᓗᑎᓪᓗ 

ᑐᓂᔭᐅᓪᓗᑎᓪᓗ ᐊᒻᒪ ᑐᓴᐅᒪᔾᔪᑏᑦ ᒥᓂᔅᑕᐅᑉ 

ᑎᒍᒥᐊᓪᓗᐊᖅᖢᓂᒋᑦ.  

 

ᐅᕝᕙ ᑕᕝᕙ ᐊᐱᖅᑯᑎᒋᔪᒪᔭᕋ, ᓄᓇᕗᒻᒥᐅᑦ 

ᑐᓴᐅᒪᔪᒪᖕᒪᑕ ᐊᒻᒪᓗ ᐅᕙᒍᑦ  

ᒪᓕᒐᓕᐅᖅᑎᑐᐃᓐᓇᐅᔪᒍᑦ ᑕᐃᒃᑯᐊ ᐱᔪᒪᔾᔪᑎᓂᒃ 

ᑐᒃᓯᕋᐅᑏᑦ ᑭᒍᑎᓕᕆᓂᖅ ᑕᒪᓐᓇ 

ᐱᕐᔪᐊᒻᒪᕆᐊᓘᔪᖅ ᓄᓇᕗᒻᒥᐅᑦ ᐅᓄᖅᑐᓄᑦ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑎᒍᑦ ᑕᐃᒃᑯᑎᒎᓇᖅ 

ᐊᑭᓕᖅᓱᖅᑕᐅᖃᑦᑕᕐᒪᑕ. ᑕᐃᒃᑯᐊ ᐱᔨᑦᑎᕋᐅᑏᑦ 

ᑐᒃᓯᕌᕆᔭᐅᒃᐸᑕ ᑕᐃᒪ ᑐᑭᓯᐅᒪᔭᕆᐊᖃᖅᐳᒍᑦ 

ᑭᒃᑯᓐᓄᑦ ᑕᐃᓐᓇ ᑳᑦᑐᓛᒃ ᑐᓐᓂᖅᑯᑕᐅᓚᐅᕐᒪᖔᑦ. 

ᐱᔨᑦᑎᕈᓐᓇᕋᓗᐊᖅᑎᓪᓗᒍ ᐅᕝᕙᓘᓐᓃᑦ ᐋᒡᒐ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᒥᔅᑕ ᑰᓕ ᐊᐱᖅᑯᑎᒋᖕᒪᒍ 

ᑕᒪᓐᓇ. ᐄ, ᓄᓇᕗᒻᒥᐅᑦ ᐃᓚᖏᑦ 

ᐆᒃᑐᕈᒪᔪᒃᓴᐅᖕᒥᔫᒐᓗᐊᑦ ᑳᑦᑐᓛᓪᓗ ᐃᓗᓕᖏᓐᓂᒃ 

ᑐᓴᕈᒪᔪᒃᓴᐅᓪᓗᑎᒃ. 

 

ᐄ, ᑕᐃᒫᑐᐃᓐᓇᖅ ᑭᐅᖅᑲᐅᒐᒃᑯ ᒥᓂᔅᑕᐃᑦ 

ᑕᐃᒪᐃᑦᑐᓕᕆᕈᔪᒃᑐᓄᑦ 

ᐃᓚᒋᔭᐅᖃᑕᐅᖃᑦᑕᖏᑦᑐᑦ ᒪᑯᐊᓗ ᐱᔪᒪᔾᔪᑎᓂᒃ 

ᑐᒃᓯᕋᐅᑏᑦ ᑳᑦᑐᓛᒃᓗ ᑐᓐᓂᖅᑯᑕᐅᑎᖏᑦ. 

ᑕᒪᒃᑯᓂᖓ ᐱᓕᕆᖃᑦᑕᖏᑦᑐᒍᑦ ᓄᓇᕗᒻᒥᐅᓄᑦ 

ᑕᐃᒪᐃᓕᐅᖃᑦᑕᖁᔭᐅᖏᓐᓇᑦᑕ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᓄᑦ 

ᐅᑎᕐᓗᑕ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑎᑎᖃᑎᒍᑦ ᐊᐱᖅᑯᑕᐅᓚᐅᖅᑐᓄᒃ ᑭᐅᔾᔪᑏᑦ. 9. 

ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᓐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑎᓄᑦ ᑭᐅᔾᔪᑏᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᑦ ᐊᓯᖏᓪᓗ. 

13. ᑎᑎᖅᑲᑦ ᓴᖅᑭᑕᐅᓂᖏᑦ. ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᒥᓂᔅᑕᕆᔭᐅᔪᖅ, ᒥᓂᔅᑕ ᑯᓱᒐᖅ. 



ᕿᑎᖅᑰ, ᒪᐃ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 356 - 3(3): ᓄᓇᕗᑦ 

ᒐᕙᒪᒃᑯᑦ ᓄᓇᕗᒻ ᓇᓚᐅᒃᓵᒐᓕᕆᔨᒃᑯᑦ 

ᑮᓇᐅᔭᖏᑕ ᐅᓂᒃᑳᖏᑦ ᒫᔾᔨ 31-ᒧᑦ, 2013 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ ᒫᑦᓯ 31, 2012 

ᓴᖅᑭᑦᑐᓐᓇᕋᒃᑭᓐ. ᓲᓖᓛᖑᑯᐊ 

ᓴᓇᔭᐅᓚᐅᖅᓯᒪᖕᒪᑕ ᑲᑎᒪᔩᑦ 

ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ 

ᐊᒻᒪ ᖃᐅᔨᒪᓂᐊᖅᐸᕗᑦ. ᖁᔭᓐᓇᒦᒃ ᑕᒪᓐᓇ 

ᓇᓗᓇᐃᕋᕕᐅᒃ. 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᔅᑕ ᐊᐅᐸᓗᒃᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 357 - 3(3): ᓄᓇᕗᑦ 

ᒐᕙᒪᒃᑯᑦ ᐅᓂᒃᑳᓕᐊᖓᑦ ᑲᓇᑕᒥ 

ᐊᑭᑦᑐᕋᐅᑎᓂᕐᒧᑦ ᐊᑐᐊᒐᓂᑦ 

ᕿᒥᕐᕈᔨᒃᑯᓐᓄᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓴᖅᑭᑦᑐᒪᕙᕋ ᓄᓇᕗᑦ ᒐᕙᒪᒃᑯᑦ ᔮᓄᐊᕆ 

2008-ᒥ ᑎᑎᕋᓚᐅᖅᓯᒪᔭᖏᑦ ᑲᓇᑕᒥ 

ᐊᑭᑦᑐᕋᐅᑎᓂᕐᒧᑦ ᐊᑐᐊᒐᕐᒥᒃ ᕿᒥᕐᕈᓇᒃᑎᖏᓐᓂᒃ 

ᐱᔾᔪᑎᖃᖅᑐᖅ ᑲᓇᑕᐅᑉ ᓯᓚᑖᓂ 

ᐱᒋᔭᐅᔾᔪᑎᖃᕈᓐᓇᕐᓂᖏᓐᓄᑦ. ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓂᕐᒧᑦ ᑲᓇᑕᒥ ᒪᓕᖅ 

ᓄᖑᓱᐃᑦᑐᓂᑦ ᐅᔭᕋᓐᓂᐊᓂᕐᒧᑦ ᓄᖑᓱᐃᑦᑐᓂᓪᓗ 

ᐃᑯᒪᓕᐅᖅᑏᑦ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ  (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅ 

ᐅᒡᔪᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 358 - 3(3): 

ᑎᑎᖅᑲᐅᓯᐊᑦ ᐱᔾᔪᑎᓖᑦ ᐃᓄᓕᒫᖅᓯᐅᑎᓄᑦ 

ᐃᒡᓗᓄᑦ ᓄᓇᕗᒻᒥ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᑎᑎᖅᑲᑦᑖᕆᓚᐅᖅᑕᕗᑦ ᐊᔾᔨᖏᓐᓂᒃ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᒍᒪᔪᖓ ᓄᐊ 

ᑕᖅᑐᒦᓐᖔᖅᑐᖅ. ᑖᓐᓇ ᐃᓕᓐᓂᐊᕐᕕᐊᓗᒻᒥ 

ᑕᓗᕐᔪᐊᕐᒥ ᐃᓕᓐᓂᐊᖅᑐᖅ. 

 

ᑎᑎᕋᓚᐅᖅᑐᖅ ᐱᔾᔪᑎᒋᓪᓗᓂᒋᑦ ᑕᐃᒃᑯᐊ 

ᐅᓄᕐᖏᓗᐊᕐᒪᑕᒎᖅ ᐃᒡᓗᑦ ᓄᓇᕗᒻᒥ ᐊᒻᒪᓗ 

ᐊᔾᔨᖏᓐᓂᒃ ᑐᓂᓯᒻᒥᔪᖓ ᐃᒡᓗᓕᕆᔨᕐᔪᐊᑯᓐᓄᑦ 

ᒥᓂᔅᑕᕆᔭᐅᔪᒧᑦ. 

 

ᐊᒻᒪ ᓇᓗᓇᐃᖅᓯᓚᐅᕐᒥᔪᖅ ᐊᑎᓕᐅᖅᑕᐅᓯᒪᔪᓂᒃ 

ᑐᒃᓯᕋᐅᑎᓂᒃ ᐱᒋᐊᖅᑎᓚᐅᖅᑕᒥᓐᓂᒃ 

ᐃᑲᔪᖅᓱᖅᑕᐅᓪᓗᓂ ᑕᓗᕐᔪᐊᕐᒥ. ᖃᐅᑉᐸᑦ 

ᓈᒻᒪᓯᑉᐸᑦ ᑖᒃᑯᐊ ᓴᖅᑭᓂᐊᖅᑕᒃᑲ ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 13. 

ᑎᑎᖅᑲᑦ ᓴᖅᑭᑕᐅᓂᖏᑦ. ᑲᔪᓯᓗᑕ. 14. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 049 - 3(3): ᐊᑭᕋᖅᑐᕐᓂᖅ 

ᑕᕆᐅᑉ ᐊᑭᐊᓂ ᑲᑎᒪᔨᕐᔪᐊᑦ 

ᓂᕈᐊᕈᓐᓇᓐᖏᓪᓗᑎᑦ 

ᐃᒃᓯᕙᐅᑕᖅᑖᕈᒪᓂᖏᓐᓂᑦ ᐅᑭᐅᖅᑕᖅᑐᒥ 

ᑲᑎᒪᔨᕐᔪᐊᓄᑦ - ᖃᐅᔨᒃᑲᐃᒍᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᖅᓯᕗᖓ ᓇᒡᒐᔾᔭᒥ ᒪᐃ 13, 2013-

ᖑᓕᖅᐸᑦ ᐅᓇ ᐱᒋᐊᖅᑎᓐᓂᐊᕋᒃᑯ: 

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐅᖅᑯᒻᒥᐅᓄᑦ ᑖᒃᑯᐊ ᒪᓕᒐᓕᐅᖅᑏᑦ ᕼᐋᒻᓚᒃᑯᓐᓂᑦ  



ᕿᑎᖅᑰ, ᒪᐃ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔭᐅᖅᑐᐃᖁᓪᓗᒍ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑕᖅᑲᒃᑯᓄᖓ ᓴᖅᑭᔮᖅᑎᐊᕐᓗᑎᒃ 

ᐊᑭᕋᖅᑐᕐᓂᕐᒥᖕᓂᒃ ᑕᐃᒃᑯᓂᖓ ᓇᑦᑏᑦ 

ᕿᓯᖏᓐᓂᒃ ᓂᐅᕕᖃᑦᑕᕈᓐᓃᖁᔨᔪᑦ ᐊᒻᒪᓗ 

ᐅᑭᐅᖅᑕᖅᑐᒥ ᑲᑎᒪᔨᕐᔪᐊᓄᑦ 

ᐃᓚᒋᔭᐅᖃᑕᐅᔪᒪᓂᖓ ᐊᑭᕋᖅᑐᖅᑕᐅᖁᓪᓗᒍ.  

 

ᐅᖃᖅᑎ, ᓈᒻᒪᒃᓯᒃᐸᑦ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᐳᖓ ᑲᒪᒋᓂᐊᕋᑦᑎᒃᑯᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᓕᑦᑎᐊᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᒪᐃ 13, 2013-

ᖑᓕᖅᐸᑦ ᑖᓐᓇ ᒪᓕᒐᒃᓴᖅ 67, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᓱᓕᑦᑎᐊᕐᓂᕐᒧᑦ 

ᒪᓕᒐᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑎᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐱᖁᔨᕗᖔᓕᐊᕋ ᐅᓪᓗᒥ ᑲᒪᒋᔭᐅᔪᓐᓇᕐᓂᐊᕐᒪᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐱᖁᔨᕗᖔᓕᐊᒥᓂᒃ 

ᑲᒪᒋᔭᖃᕐᓂᐊᕋᒥ. ᐋᒡᒑᖅᑐᖃᖅᐸ? ᐱᑕᖃᖏᒻᒪᑦ. 

ᐊᑏ, ᑲᔪᓯᒋᑦ ᒥᔅᑕ ᓂᖏᐅᖓᓐ. 

 

ᐱᒋᐊᖅᑎᑕᖅ 049 - 3(3): ᐊᑭᕋᖅᑐᕐᓂᖅ 

ᑕᕆᐅᑉ ᐊᑭᐊᓂ ᑲᑎᒪᔨᕐᔪᐊᑦ 

ᓂᕈᐊᕈᓐᓇᓐᖏᓪᓗᑎᑦ 

ᐃᒃᓯᕙᐅᑕᖅᑖᕈᒪᓂᖏᓐᓂᑦ ᐅᑭᐅᖅᑕᖅᑐᒥ 

ᑲᑎᒪᔨᕐᔪᐊᓄᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᑦ.  

 

ᐃᒪᐃᒻᒪᑦ ᑖᒃᑯᐊ ᑕᕆᐅᑉ ᐊᑭᐊᓂ ᓇᑦᑎᑦ 

ᕿᓯᖏᓐᓂᒃ ᓂᐅᕕᖃᑦᑕᕈᒪᔪᓐᓃᖅᑐᑦ 

ᐃᓚᒋᔭᐅᖃᑕᐅᒍᒪᖕᒪᑕ ᐋᖅᑭᒌᖅᓯᒪᖏᒻᒪᓪᓗ, 

ᐅᖃᐅᓇᓂᓗ, ᓈᒻᒪᒋᔭᐅᓇᓂᓗ ᐃᓄᖕᓄᑦ, 

ᓄᓇᕗᒥᐅᑕᓄᓪᓗ, ᑲᓇᑕᒥᐅᓄᓪᓗ 

ᓄᓇᑯᑎᓕᒫᑎᒍᑦ;  

 

ᐃᒪᐃᒻᒪᓪᓗ ᒪᓕᒐᓕᐅᖅᑎᑦ ᐊᑭᕋᖅᑐᓚᐅᕐᒪᑕ 

ᐱᖁᔨᕗᖔᓕᐊᕆᔭᐅᓚᐅᖅᓯᒪᔪᒥᒃ ᒫᑦᓯ 25, 2009-

ᒥ ᑲᑎᒪᕐᔪᐊᑎᓪᓗᒋᑦ ᐊᒻᒪᓗ ᒫᑦᓯ 11, 2010-ᒥ; 

 

ᐊᒻᒪᓗ, ᐃᒪᐃᒻᒪᑦ ᒪᓕᒐᓕᐅᖅᑎᑦ 

ᓇᓗᓇᐃᖅᓯᒃᑲᓐᓂᖅᐳᑦ ᑖᒃᑯᐊ 

ᐱᖁᔨᕗᖔᓕᐊᕆᔭᐅᓚᐅᖅᑐᑦ 

ᓇᓗᓇᐃᒃᑲᓐᓂᖁᓪᓗᒋᑦ ᓄᖅᑲᖓᑎᑕᐅᑎᓪᓗᒋᑦ, 

ᐊᒻᒪᓗ ᐃᒥᐊᓗᐃᑦ ᑕᕆᐅᑉ ᐊᑭᐊᓃᓐᖔᖅᑐᑦ 

ᓂᐅᕕᖅᑕᐅᖃᑦᑕᖁᔪᓐᓃᖅᖢᒋᑦ, 

 

ᐊᒻᒪᓗ ᐃᒪᐃᒻᒪᓪᓗ, ᑕᕆᐅᑉ ᐊᑭᐊᓂ 

ᐃᖅᑲᖅᑐᐃᕕᔾᔪᐊᖅ ᐊᖏᓚᐅᓐᖏᒻᒪᑕ ᓇᑦᑎᐅᑉ 

ᕿᓯᖏᓐᓂᒃ ᓂᐅᕕᐊᒃᓴᖃᖃᑦᑕᕈᒪᔪᓐᓃᕐᓂᖅ 

ᐊᑭᕋᖅᑐᖅᑕᐅᓂᖓᓂᒃ ᐃᓄᐃᑦ ᑕᐱᕇᒃᑯᓐᓄᑦ 

ᑲᓇᑕᒥᓗ ᒥᖅᑯᓕᕆᔨᓄᑦ; 

 

ᐊᒻᒪᓗ ᐃᒪᐃᒻᒪᑦ ᐃᒃᓯᕙᐅᑕᕆᔭᐅᓪᓗᑎᒃ ᑲᓇᑕᐅᑉ 

ᐅᑭᐅᑕᖅᑐᒥ ᑲᑎᒪᔨᖏᓐᓄᑦ ᑕᖅᑭᑦᑕ ᐃᓱᐊᓂ; 

 

ᐊᒻᒪ ᐃᒪᐃᒻᒪᑦ ᑕᕆᐅᑉ ᐊᑭᐊᓂ ᑲᑐᔾᔨᖃᑎᒌᑦ 

ᑕᑯᓐᓇᖅᑎᒋᔭᐅᖃᑕᐅᔪᒪᔪᑦ ᐅᑭᐅᑕᖅᑐᒥ 

ᑲᑎᒪᔨᖏᓐᓂᒃ; 

 

ᐊᒻᒪᓗ ᐃᒪᐃᒻᒪᑦ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ 

ᐊᖏᕈᓐᓇᐅᑎᖓ ᑕᑯᓐᓇᖅᑎᐅᒍᒪᔪᓄᑦ 

“ᐅᐱᒍᓱᒋᐊᖃᒻᒪᑕ ᐊᖏᔫᑎᒋᔭᐅᔪᓂᑦ,  

ᐱᔪᒪᓂᕆᔭᐅᔪᓂᑦ, ᐃᓕᖅᑯᓯᕆᔭᐅᔪᓂᓪᓗ 

ᐅᑭᐅᖅᑕᖅᑑᑉ ᓄᓇᖃᖅᑳᖅᑐᖁᑎᖏᓐᓂᑦ 

ᐊᓯᖏᓐᓂᓪᓗ ᐅᑭᐅᖅᑕᖅᑐᒥᐅᑕᐅᔪᓂᑦ”; 

 

ᐊᒻᒪᓗ ᐃᒪᐃᒻᒪᑦ ᑕᕆᐅᑉ ᐊᑭᐊᓂᒥᐅᑦ 

ᐊᑭᕋᖅᑐᑦᒪᑕ ᑕᒪᑐᒥᖓ ᑎᓕᐅᕈᑎᒥᒃ; 

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐅᖅᑯᒥᐅᑦ ᒪᓕᒐᓕᐅᖅᑎᖓᓐᓄᑦ ᑖᒃᑯᐊ 

ᒪᓕᒐᓕᐅᖅᑎᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᖅᑲᒃᑯᓄᖓ 

ᓴᖅᑭᔮᕐᓗᑎᒃ ᐊᒃᓱᕉᑎᖃᕐᓗᑎᓪᓗ ᐊᑭᕋᖅᑐᖁᓪᓗᒋᑦ 

ᑕᕆᐅᑉ ᐊᑭᐊᓄᑦ ᑲᑐᔾᔨᖃᑎᒌᑦ 

ᑕᑯᓐᓇᖃᑕᐅᖃᑦᑕᕈᒪᑎᓪᓗᒋᑦ ᐅᑭᐅᑕᖅᑐᒥ 

ᑲᑎᒪᔨᑦ. 

 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐱᖁᔨᕗᖔᕈᑦ ᐋᖅᑭᒃᓯᒪᖕᒪᑦ. 

ᐅᖃᐅᓯᐅᓂᐊᓕᖅᑎᓪᓗᒍ 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᒪᓕᒐᓕᐅᖅᑎᓕᒫᑦ ᐃᓘᓐᓇᖏᑦ ᐊᑕᐅᓯᐊᕐᓗᑎᒃ 20 

ᒥᓂᖃᕈᓐᓇᖅᑐᑦ ᐱᒋᐊᖅᑎᑦᑎᔪᖅ ᓯᕗᓪᓕᐅᓗᓂ, 

ᐊᐃᑉᐱᖅᓯᔪᖅ ᑐᖏᓕᕆᓗᓂᐅᒃ ᐊᒻᒪ 

ᑭᖑᓪᓕᖅᐹᖑᓗᓂ ᓂᓪᓕᕐᕕᖃᕈᓐᓇᖅᑐᖅ ᑖᓐᓇ 

ᐱᒋᐊᖅᑎᑎᖅᑲᐅᔪᖅ ᒪᑐᓕᕐᓗᓂᐅᒃ ᓂᕈᐊᕈᑦ. 

ᐱᖁᔨᕗᖔᕈᒻᒧᑦ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐱᖁᔨᕗᖔᒥᒃ ᐱᒋᐊᖅᑎᑦᓯᑎᓪᓗᖓ ᐅᓪᓗᒥ 

ᓵᑦᑎᓃᑦᑐᒥᒃ ᖁᕕᐊᓱᒃᑐᖓ 

ᓂᓪᓕᕈᓐᓇᕐᕕᖃᖅᑎᑕᐅᒐᒪ ᑕᒪᑐᒪ ᒥᒃᓵᓄᑦ.  

 

ᐅᖃᖅᑎ, ᐱᒋᐊᕈᑎᖃᕈᒪᔪᖓ ᖁᔭᓐᓇᒦᕐᓗᒋᑦ 

ᐃᓘᓐᓇᖏᑦ ᒪᓕᒐᓕᐅᖅᑎᑦ ᑲᑐᔾᔨᖃᑎᒌᒃᖢᑎᒃ 

ᐊᑭᓴᖅᑐᓚᐅᕐᒪᑕ ᑕᕆᐅᑉ ᐊᑭᐊᓂ ᑲᑐᔾᔨᖃᑎᒌᑦ 

ᓂᐅᕕᖃᑦᑕᕈᒪᔪᓐᓃᑎᓪᓗᒋᑦ ᓇᑦᑎᕋᔭᖕᓂᒃ.  

 

ᐊᒻᒪ ᐅᖃᖅᑲᐅᒐᒪ ᒪᓕᒐᓕᐅᖅᑎᑦ ᒪᕐᕉᖕᓂᒃ 

ᐱᖁᔨᕗᖔᕈᑏᖕᓂᒃ ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ  

ᐱᔾᔪᑎᒋᓪᓗᒋᑦ ᑕᕆᐅᑉ ᐊᑭᐊᓂ ᑲᑐᔾᔨᖃᑎᒌᑦ.  

 

ᐅᓪᓗᒥ ᐱᖁᔨᕗᖔᓕᐅᖅᐳᒍᑦ 

ᓇᓗᓇᐃᖅᓯᒍᓐᓇᕐᓂᐊᕋᑦᑕ ᑲᑎᓐᖓᓪᓗᑕ 

ᐊᑕᐅᓯᐅᓪᓗᑕ ᓂᑯᕕᖓᓂᐊᕋᑦᑕ ᑭᒡᒐᖅᑐᕐᓗᑎᒃᑯᑦ 

ᓂᕈᐊᖅᑎᕗᑦ. 

 

ᐅᖃᖅᑎ, ᐃᖅᑲᐅᒪᔪᒃᓴᐅᒋᕗᓯ ᓄᓇᕗᑦ ᒐᕙᒪᒃᑯᑦ 

ᐄᐳᕈ 14, 2009-ᖑᑎᓪᓗᒍ ᐊᑭᕋᖅᑐᓚᐅᖅᓯᒪᔪᑦ 

ᑕᕆᐅᑉ ᐊᑭᐊᓂ ᑲᑐᔾᔨᖃᑎᒌᑦ ᐅᑭᐅᑕᖅᑑᑉ 

ᑲᑎᒪᕕᒡᔪᐊᒃᑯᑦ ᑲᑎᒪᔨᖏᓐᓂᒃ 

ᑕᑯᓐᓇᖅᑎᒋᔭᐅᔪᒪᓪᓗᑎᒃ.   

 

ᐅᓪᓗᒥ ᐱᖁᔨᕗᖔᕈᑦ ᓇᓗᓇᐃᖅᓯᒃᑲᓐᓂᖅᐳᖅ 

ᑕᐃᒃᑯᐊ ᐊᑭᕋᖅᑐᕋᑦᑎᒍᑦ 

ᖃᓄᐃᓕᐅᕐᓂᕆᓚᐅᖅᑕᖏᓐᓄᓪᓗ 

ᐊᑭᒋᐊᕈᓐᓇᕐᓂᑦᑎᓐᓂᒃ. 

 

ᐅᖃᖅᑎ, ᓇᓗᓇᐃᖅᓯᔪᒪᖕᒥᔪᖓ ᓄᓇᕗᑦ 

ᑐᓐᖓᕕᒃᑯᑦ ᐊᑭᕋᖅᑐᓪᓚᕆᖕᒪᑕ ᐅᑭᐅᖅᑕᖅᑐᒥ 

ᑲᑎᒪᔨᓄᑦ ᑖᒃᑯᐊ ᐃᓚᒋᔭᐅᔪᒪᓪᓕᖅᑎᓪᓗᒋᑦ. 

 

ᒫᓐᓇᕈᓘᓚᐅᖅᑐᖅ ᐃᖅᑲᖅᑐᐃᕕᒃᑎᒍᑦ ᑕᕆᐅᑉ 

ᐊᑭᐊᓂ ᐃᓱᒪᓕᐊᕆᔭᐅᓚᐅᖅᑐᖅ ᓇᓗᓇᐃᕐᓗᒍ 

ᑲᓇᑕᐅᑉ ᒐᕙᒪᒃᑯᖏᑦ ᐅᖃᓚᐅᖅᑐᑦ “ᑕᒪᓐᓇ 

ᓯᖁᒥᑦᑎᔪᖅ ᓄᓇᕐᔪᐊᕐᒥ ᑕᐅᖅᓰᓂᕐᒧᑦ 

ᑎᒥᖁᑎᖏᑦᑕ ᐊᖏᖅᓯᒪᔭᖏᓐᓂᒃ.” 

 

ᐅᖃᖅᑎ, ᖁᔭᓐᓇᒦᕈᒪᔭᒃᑲ ᐊᒥᓱᑦ ᓄᓇᕗᒻᒥᐅᑦ 

ᐃᑲᔪᖅᓱᐃᖕᒪᑕ. ᐃᒪᐃᓕᖓᔪᓂᒡᓗ ᐊᑐᖃᑦᑕᖅᖢᑎᒃ 

“ᓇᑦᑎᖃᖏᑉᐸᑦ ᐊᖏᖅᑕᐅᔾᔮᖏᑦᑐᑎᑦ”−ᓚᓪᓗᑎᒃ” 

ᐊᑭᕋᖅᑐᕐᒪᑕ ᑕᕆᐅᑉ ᐊᑭᐊᓂ ᑲᑐᔾᔨᖃᑎᒌᑦ 

ᐆᒃᑑᑎᖏᓐᓂᒃ. 

 

ᐅᖃᖅᑎ, ᐊᒻᒪᓗ ᖁᔭᓐᓇᒦᒃᑲᓐᓂᖅᐸᒃᑲ 

ᐃᓘᓐᓇᖏᑦ ᒪᓕᒐᓕᐅᖅᑎᑦ ᐊᒻᒪᓗ 

ᐊᔭᐅᖅᑐᐃᕗᖓ ᒪᓕᒐᓕᐅᖅᑎᓕᒫᓄᑦ ᑕᒪᓐᓇ 

ᐃᑲᔪᖅᓯᖅᑕᐅᖁᓪᓗᒍ. ᑖᓐᓇ ᐱᔾᔪᑎᒋᓪᓗᒍ 

ᓇᖏᖅᓯᖃᑦᑕᕐᓗᑕ ᓂᕈᐊᖁᔨᓂᐊᖅᑐᖓ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ. ᐱᖁᔨᕗᖔᕐᒧᑦ. ᒥᓂᔅᑕ ᐋᕆᐊᒃ. 

ᐊᖓᔪᖅᑳᖅ ᔮᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᔭᓐᓇᒦᒡᓗ ᑖᓐᓇ ᐱᒋᐊᖅᑎᑦᑎᔪᖅ 

ᑖᑦᓱᒥᖓ ᐱᖁᔨᕗᖔᕈᒻᒥᒃ. ᐊᒻᒪᑦᑕᐅᖅ 

ᖁᕕᐊᓱᒻᒪᕆᒃᑐᖓ ᐊᐃᑉᐲᒐᒪ ᑖᑦᓱᒥᖓ 

ᐱᖁᔨᕗᖔᕈᒻᒥᒃ.  ᑖᓐᓇ ᐃᑉᐸᒃᓴᖅ ᒥᓂᔅᑕᐃᑦ 

ᐅᖃᐅᓯᖏᓐᓂ, ᓇᓗᓇᐃᕆᐊᓚᐅᕐᒥᔭᕋ ᖃᓄᖅ 

ᓈᒻᒪᒋᖏᓐᓂᑦᑎᓐᓂᒃ ᑖᒃᑯᐊ ᐃᓚᓕᐅᑎᑐᐃᓐᓇᕈᒪᔭᒃᑲ 

ᑖᑦᓱᒧᖓ ᐱᖁᔨᕗᖔᕈᒻᒧᑦ ᐅᖃᐅᓯᕆᓚᐅᖅᑕᒃᑲ.  
 

ᐃᓛᒃ, ᑕᒪᒃᑯᐊ ᑕᐅᕙᒃᑯᐊᖏᓛᒃ European 

ᔫᓂᐊᓐᒥᐅᑕᐃᑦ ᑐᓵᖅᑰᔨᖃᑦᑕᖏᒻᒪᑕ ᖃᓄᖅ 

ᑕᒪᒃᑯᓂᖓ ᑕᒪᒃᑯᐊ ᒫᓂ ᐊᖑᓇᓱᒃᑎᐅᔪᑦ 

ᓂᕿᒃᓴᒥᓂᒃ ᐱᖃᑦᑕᕐᒪᑕ, ᐃᓚᒌᑦ ᓂᕿᒃᓴᖏᓐᓂᒃ, 

ᓄᓇᓕᑦ ᓂᕿᒃᓴᖏᓐᓂᒃ. ᐊᒻᒪᑦᑕᐅᖅ ᑕᒪᒃᑯᐊ 

ᓂᕿᒃᓴᕆᓐᖏᑕᖏᑦ ᐊᖑᓇᓲᑎᖕᒥᓄᑦ ᐊᒻᒪᓗᑦᑕᐅᖅ 

ᐃᓚᒥᓄᑦ ᒪᑭᑕᔾᔪᑎᒃᓴᒃᑲᓐᓂᖏᓐᓄᑦ 

ᑮᓇᐅᔭᖃᐅᑎᒃᓴᒃᑲᓐᓂᖏᓐᓄᑦ 

ᐊᑑᑎᖃᖃᑦᑕᕋᓗᐊᕐᒪᑕ. 
 

ᐊᖑᓇᓱᒃᑎᓄᑦ ᐅᖃᓪᓚᓕᕌᖓᑦᑕᓕ ᑕᒫᓂ, 

ᐊᑕᐅᓯᐊᕐᓗᓂᓘᓐᓃᑦ ᒪᕐᕈᐊᖅᑎᕐᓗᓂᓘᓐᓃᑦ 

ᐊᕐᕌᒍᓕᒫᖅ ᐊᖑᓇᓱᖃᑦᑕᖏᒻᒪᑕ. 

ᐊᖑᓇᓱᒃᑎᐅᓂᕋᖅᑕᕗᓪᓕ, hunter-ᖑᓂᕋᖅᑕᕗᑦ 

ᖃᐅᑕᒫᑦ ᐱᓇᓱᐊᕈᓯᖅ, ᐅᓪᓗᑦ 6-ᓯᑦ ᐊᖑᓇᓱᒃᑐᑎᒃ 

ᐊᕐᕌᒍᓕᒫᖅ ᑕᐃᒫᒃ ᐊᖑᓇᓱᒃᑎᐅᖃᑦᑕᖅᑐᑦ ᐊᒥᓱᑦ 

ᑕᒫᓂ ᓄᓇᑦᑎᓐᓂ. ᐊᖑᓇᓱᑲᐃᓐᓈᕐᔪᑐᐃᓐᓇᕐᓗᑎᒃ 

ᐊᑕᐅᓯᐊᕐᓗᑎᒃ ᐊᕐᕌᒍᒥ ᑕᐃᒪᐃᖏᑦᑐᑦ. 

ᐃᓅᓯᓪᓚᕆᖓᓄᑦ ᑕᒪᓐᓇ ᐊᒃᑐᐊᖕᒪᑦ. ᐊᒻᒪᓗᑦᑕᐅᖅ 

ᒫᓐᓇᐅᓕᖅᑐᖅ ᑕᒪᒃᑯᐊ ᓱᓕ ᓂᕆᔭᐅᕙᑦᑐᑦ ᓂᕐᔪᑎᑦ 

ᓂᕿᖏᑦ, ᓇᑦᑏᑦ ᓂᕿᖏᑦ. ᑭᓯᐊᓂ ᓂᐅᕕᐅᑎᒃᓴᖅ 

ᐱᔭᒃᓴᐅᑦᑎᐊᖃᑦᑕᕈᓐᓃᕐᖓᑕ 

ᓱᕙᓕᑭᐊᕆᔭᐅᕈᔪᖃᑦᑕᓕᕐᒪᑕᐃᓛᒃ 

ᐱᔪᒪᔭᐅᑦᑎᐊᖏᓐᓂᖏᓐᓄᑦ. ᕿᓯᐅᔪᑦ ᐊᒥᓱᑦ 

ᐃᒋᑕᐅᑐᐃᓐᓇᖃᑦᑕᓕᕐᒪᑕ ᑕᒪᐅᖓᑐᐃᓐᓇᖅ 

ᐊᑐᕈᓐᓃᖅᑐᑎᒡᓗ, ᑭᓯᐊᓂ ᓂᕐᔪᑎᑦ 

ᐱᔭᐅᖏᓐᓂᖅᓴᐅᖏᑦᑐᑦ ᓇᑦᑏᑦ ᒫᓐᓇᒧᑦ ᑎᑭᑦᑐᒍ.  
 

ᑐᑭᓯᓯᒪᑦᑎᐊᖁᔭᒃᑲ ᑕᐃᒃᑯᐊ ᓯᕐᓈᖅᑎᓂᒃ 

ᐊᖏᖅᓯᒪᓪᓗᑎᒃ ᒪᓕᒃᓴᖅᓯᒪᔪᑦ ᑕᒪᒃᑯᓂᖓ 

ᐱᔭᐅᖏᓐᓂᖅᓴᐅᓂᐊᖅᑐᒋᑦᑎᒡᓗᑎᒃ 

ᐱᔭᐅᔪᒪᒍᓐᓃᖅᑕᓂᒃ ᓂᐅᕐᕈᑕᐅᖃᑦᑕᕈᓐᓃᖅᐸᑕ ᕿᓰᑦ. 

ᑕᐃᒪᐃᖏᑦᑐᖅ ᒫᓂ ᓄᓇᕗᒻᒥ, ᓄᓇᑦᑎᓐᓂ. 

ᐊᒻᒪᑦᑕᐅᖅ ᐃᑲᔪᖅᓱᐃᑦᑎᐊᕋᓗᐊᖅᐳᖓ ᑖᒃᑯᐊ 

ᒐᕙᒪᒃᑯᑦ ᐃᓄᐃᑦ ᑕᐱᕇᒃᑯᓪᓗ, ᐃᓛᒃ 

ᖁᔭᓕᑦᑎᐊᖅᐳᖓ ᐃᑲᔪᖅᓰᖕᒪᑕ ᐅᕙᑦᑎᓐᓂᒃ 

ᓄᓇᕗᒻᒥᐅᓂᒃ. ᐊᒻᒪᓗᑦᑕᐅᖅ ᑲᔪᖏᖅᓴᐃᒃᑲᓐᓂᖅᐳᖓ 

ᒐᕙᒪᖏᓐᓂᒃ ᑲᓇᑕᐅᑉ ᑕᒪᓐᓇ 

ᑲᔪᓯᑎᒋᐊᓪᓚᒃᑕᐅᖁᓪᓗᒍ.  

 

ᐅᖃᖅᑎᑦᑎᔨ, ᑖᓐᓇ ᐱᖁᔨᕗᖔᕈᑎᐅᔪᖅ 

ᐃᓕᔅᓯᓐᓄᓕᒫᖅ ᑕᕝᕙᓂ ᑲᑎᒪᔨᐅᖃᑎᓐᓄᑦ 

ᐃᑲᔪᖅᓯᖅᑕᐅᖁᒐᓗᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐱᒋᐊᖅᑎᑕᒧᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᕕᐊᓱᒃᐳᖓ ᓂᓪᓕᕈᓐᓇᖅᑎᑕᐅᒐᒪ ᐱᒋᐊᖅᑎᑕᒧᑦ 

ᐅᓪᓗᒥ ᒐᕙᒪᒃᑯᑦ ᐊᑭᕋᖅᑐᕐᓂᖓᓄᑦ ᑕᕆᐅᑉ 

ᐊᑭᐊᓂ ᑲᑐᔾᔨᖃᑎᒌᒡᔪᐊᒃᑯᑦ ᑲᑎᒪᓂᕐᓄᑦ 

ᑕᐅᑐᒃᑎᐅᖃᑕᐅᔪᒪᓂᖏᓐᓄᑦ ᐅᑭᐅᖅᑕᖅᑑᑉ 

ᑲᑎᒪᔨᕐᔪᐊᖏᓐᓄᑦ. 

 

ᖃᐅᔨᒪᔪᐃᓐᓇᐅᒐᑦᑕ ᑕᕆᐅᑉ ᐊᑭᐊᓂ 

ᑲᑐᔾᔨᖃᑎᒌᒡᔪᐊᒃᑯᑦ ᓄᖅᑲᖓᑎᑦᑎᓂᖓᑦ 

ᐳᐃᔨᕋᔭᖕᓂᑦ ᐋᓐᓂᕈᑕᐅᓯᒪᖕᒪᑦ ᐃᓄᖕᓂᑦ 

ᐳᐃᔨᓐᓂᐊᖅᑎᓂᒡᓗ ᓄᓇᕘᓕᒫᒥ. ᓴᓂᑭᓗᐊᕐᒥ, 

ᑕᑯᓯᒪᓪᓚᑦᑖᖅᐳᖓ ᑕᒪᑐᒪᐅᑉ 

ᐋᓐᓂᕈᑎᒋᓯᒪᔭᖓᓂᒃ ᐊᒥᓱᓄᑦ ᓂᕈᐊᖅᑎᖁᑎᓐᓄᑦ. 

 

ᓄᓇᓕᕗᑦ ᒥᑭᑦᑑᓪᓗᓂ ᐃᖅᑲᓇᐃᔮᖅᓴᑭᑦᑑᓪᓗᓂᓗ 

ᐊᒥᓱᑦ ᓂᕈᐊᖅᑎᖁᑎᒃᑲ ᓂᐅᕐᕈᑎᖃᖃᑦᑕᕐᒪᑕ 

ᕿᓯᕋᔭᖕᓂᑦ ᒪᑭᒪᑎᑦᑎᓇᓱᒃᖢᑎᑦ ᖃᑕᓐᖑᑎᒥᓂᑦ. 

ᐅᖃᖅᑎ, ᑕᒪᒃᑯᐊᓗ ᕿᓯᕋᔭᐃᑦ 

ᐊᑭᑭᒡᓕᒋᐊᖅᓯᒪᑎᓪᓗᒋᑦ ᑕᐃᒃᑯᐊ ᑕᕆᐅᑉ ᐊᑭᐊᓂ 

ᑲᑐᔾᔨᖃᑎᒌᒡᔪᐊᒃᑯᑦ ᓄᖅᑲᖅᑎᑦᑎᓯᒪᓂᖏᓐᓄᑦ 

ᐳᐃᔨᕋᔭᖕᓂᑦ, ᓴᓂᑭᓗᐊᕐᒥᐅᑦ ᐊᒃᓱᕈᖅᑎᑕᐅᓯᕗᑦ. 

 

ᐅᖃᖅᑎ, ᑭᖑᓪᓕᖅᐹᕆᓗᒍ ᐅᖃᕈᒪᔪᖓ ᑕᒪᓐᓇ 

ᐱᒋᐊᖅᑎᑕᐅᔪᖅ ᐃᑲᔪᖅᑐᑦᑎᐊᕋᒃᑯ ᐊᒻᒪᓗ 

ᐱᒃᑯᒋᓪᓗᒍ ᓂᕈᐊᖅᑕᐅᓯᒪᖃᑎᒃᑲ ᓂᓪᓕᕈᑎᖃᕐᒪᑕ 

ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐱᒋᐊᖅᑎᑕᒧᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᑐᑭᓯᓐᖏᑦᑎᐊᖅᐸᕋ ᐱᖁᔨᕗᖔᕈᑎ 

ᐊᑭᓂᐊᕋᓱᖕᓂᐊᕈᑦᑕ ᐃᓄᒃᑎᒍᑦ. ᑖᒃᑯᐊ 

ᒪᓕᒐᓕᐅᖅᑎᕐᔪᐊᑦ ᑕᕆᐅᑉ ᐊᑭᐊᓂ 

ᐃᒃᓯᕙᐅᑕᖃᖁᓐᖏᓪᓗᑎᒍᑦ ᑐᓵᖁᓐᖏᓪᓗᑎᒍᑦ 

ᑖᓐᓇ ᐊᑭᓇᓱᖕᓂᕐᒥᒃ ᑐᑭᓕᒃ ᑕᐃᒪᓐᓇ ᑐᑭᓯᔭᕋ. 

ᑐᑭᓯᒐᒃᑯ, ᓇᑦᑎᕐᒥᒃ ᓂᐅᕐᕈᑎᖃᖃᑦᑕᕐᓂᕐᒧᑦ 

ᐱᖁᔨᓐᖏᓐᓇᔅᓯ ᐃᒃᓯᕙᐅᑕᖃᖁᓐᖏᓚᔅᓯ ᑕᒫᓂ 

ᑲᑎᒪᔨᕐᔪᐊᑦ ᐅᑭᐅᖅᑕᖅᑐᒥ ᑐᓵᖁᓐᖏᓚᔅᓯ?  



ᕿᑎᖅᑰ, ᒪᐃ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐊᑭᓂᐊᕐᓂᖅ ᐃᓄᐃᑦ ᐱᐅᓯᖓᑦᑕ 

ᐃᓕᖅᑯᓯᖏᓐᓄᑦ ᑕᐃᒪᓐᓇ ᑐᓐᖓᕕᖃᓐᖏᒻᒪᑕ. 

ᐃᓱᒪᒋᔭᕋ, ᐅᖃᖅᑎᑦᑎᔨ, ᐅᕙᒍᑦ 

ᐱᕈᖅᓴᕙᓪᓕᐊᑎᓪᓗᑕ ᖃᓪᓗᓈᑦ ᐱᐅᓯᖏᓐᓂᒃ 

ᐃᓕᖅᑯᓯᖏᓐᓂᑦ ᑐᑭᓯᐅᒪᓐᖏᑦᑎᐊᖅᖢᑕ ᑕᐃᑯᓄᓐᖓ 

ᐃᓕᔭᐅᓯᒪᒐᑦᑕ ᓱᕋᒃᑕᐅᓯᒪᓪᓗᑕᓗ. ᐃᒻᒪᖄ 

ᑐᑭᓯᐅᒪᓚᐅᕈᑦᑕ ᑕᒪᒃᑯᓂᖓ ᓯᕗᓂᕆᓂᐊᖅᑕᑦᑎᓐᓂᒃ 

ᖃᓄᐊᓘᕋᔭᒃᓴᑦᑎᓐᓂᒃ ᐱᐅᓂᖅᓴᐅᓇᔭᓚᐅᖅᑐᖅ. 

ᐅᖃᖅᑎᑦᑎᔨ, ᑖᓐᓇ ᐱᖁᔨᕗᖔᕈᑎᒃ ᐃᓱᒪᒋᔭᕋ 

ᐊᑭᓂᐊᕋᓱᑐᐃᓐᓇᖅᑐᖅ ᑖᒃᑯᓂᖓ ᕿᓯᖕᓂᑦ 

ᓂᐅᕐᕈᑎᖃᖃᑦᑕᖁᔨᓐᖏᒻᒪᑦ ᑕᕆᐅᑉ ᐊᑭᐊᓂᕐᒥᐅᑕᐃᑦ, 

ᑕᐃᒪ ᐃᒃᓯᕙᐅᑕᖃᖁᓐᖏᓚᕗᑦ. ᐅᕙᖓᓕ ᐃᓱᒪᒋᔭᕋ, 

ᐅᖃᖅᑎᑦᑎᔨ, ᑖᒃᑯᐊ ᑐᑭᓯᔭᕆᐊᖃᕐᒪᑕ ᑕᕆᐅᑉ 

ᐊᑭᐊᓂᒥᐅᑕᐃᑦ ᖃᓄᖅ ᐃᓄᐃᑦ ᐱᐅᓯᖃᕐᒪᖔᑕ 

ᐃᓕᖅᑯᓯᖃᕐᒪᖔᑕᓗ ᑕᕝᕙᓂ ᐃᒃᓯᕚᖃᑕᐅᑎᓪᓗᒋᑦ 

ᐃᓕᓐᓂᐊᖅᑎᑦᑐᓐᓇᕋᑦᑎᒍᑦ ᖃᓄᐃᓘᕐᒪᖔᑦᑎᓐᓂᒃ. 

ᓂᕈᐊᕈᓐᓇᔾᔮᖏᑦᑐᑦ, ᑭᓯᐊᓂ ᑐᓵᔪᓐᓇᕐᓂᐊᖅᑐᑦ 

ᑕᐃᒪᓐᓇ ᑐᑭᓯᐅᒪᓪᓗᒍ. 
 

ᐅᖃᖅᑎᑦᑎᔨ, ᑖᓐᓇ ᐱᔾᔪᑎᒋᓪᓗᒍ ᓂᕈᐊᔾᔮᓐᖏᑦᑐᖓ 

ᑖᔅᓱᒧᖓ ᓂᕈᐊᖁᔨᖅᑲᐅᔫᒐᓗᐊᖅ ᐊᓐᓄᕌᖃᑎᒐ 

ᑖᓐᓇ ᑕᒪᕐᒥᓕᒫᖅ ᐊᖏᖅᑕᐅᖁᓪᓗᓂᐅᒃ ᑕᕝᕙᓂ 

ᐃᒃᓯᕚᖅᑐᓄᑦ, ᑭᓯᐊᓂ ᐅᖃᖅᑎᑦᑎᔨ, ᑖᓐᓇ 

ᐊᑭᓂᐊᕐᓂᕐᒧᑦ ᑕᐅᑐᒃᑲᒃᑯ ᑖᓐᓇ 

ᓂᕈᐊᕈᑎᒋᔪᓐᓇᓐᖏᑕᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐱᒋᐊᖅᑎᑕᒧᑦ. ᒥᔅᑕ ᓯᐊᓪ. 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᓘᓐᓇᓯ 

ᖃᐅᔨᒪᔪᒃᓴᐅᕗᓯ ᐱᓇᓱᐊᕈᓯᑦᑎᓐᓂ 

ᑐᓴᕈᑎᓕᐅᖅᑎᑎᒍᑦ ᑕᕆᐅᑉ ᐊᑭᐊᓂ 

ᑲᑐᔾᔨᖃᑎᒌᕐᔪᐊᒃᑯᑦ ᓇᓗᓇᐃᖅᓯᓂᐅᓴᖕᒪᑕ 

ᐅᖅᓱᐊᓗᖃᖅᑐᑦ ᓯᐅᕋᐃᑦ ᐋᓪᐴᑕᒥ 

ᓴᓗᒪᓐᖏᑦᑐᐊᓘᓂᕋᕐᓂᐊᕐᓗᒋᑦ. ᑕᕆᐅᑉ ᐊᑭᐊᓂ 

ᑲᑐᔾᔨᖃᑎᒌᕐᔪᐊᑦ 

ᐅᖅᓱᐊᓗᒃᑖᖅᐸᓐᖏᒃᑲᓗᐊᖅᑎᓪᓗᒋᑦ ᑲᓇᑕᒥᒃ, 

ᐊᒃᓱᐊᓗᒃ ᐋᓐᓂᕈᑕᐅᓂᐊᕐᒪᑕ ᐅᖅᓱᐊᓘᑉ ᐊᑭᖓᓂᒃ 

ᐋᓪᐴᑕᒥ. ᑕᐃᒪᓐᓇᓗ ᓇᓗᓇᐃᕈᒪᓂᖓᑦ 

ᐊᖏᖅᑕᐅᒍᓂ ᑕᕆᐅᑉ ᐊᑭᐊᓂ 

ᑲᑐᔾᔨᖃᑎᒌᕐᔪᐊᒃᑯᓐᓄᑦ, ᐊᒃᑐᐃᔪᒻᒪᕆᐅᓂᐊᕐᒪᑦ 

ᐅᖅᓱᐊᓘᑉ ᐊᑭᖓᓂᒃ ᐋᓪᐴᑕᒥ. ᑕᒪᓐᓇ 

ᐊᔾᔨᑐᐃᓐᓇᐸᓗᖓ ᓇᑦᑎᕐᓄᑦ 

ᓄᖅᑲᖅᑎᑦᑎᓂᖏᓐᓄᑦ, ᐃᓄᐃᑦ 

ᐊᒃᑐᖅᑕᐅᓐᖏᓐᓂᕋᖅᑕᐅᒐᓗᐊᖅᖢᑎᒃ ᐊᖏᔪᒥᒃ 

ᐋᓐᓂᕈᑎᖃᖅᓯᒪᕗᖅ ᕿᓰᑦ ᐊᑭᖏᓐᓂᒃ. 

 

ᐊᕐᕌᒎᒃ ᒪᕐᕉᒃ ᖄᖏᓚᐅᖅᑐᓂᒃ 

ᐱᖁᔨᕗᖔᓕᕆᑎᓪᓗᑕ 

ᓂᐅᕕᖃᑦᑕᔾᔮᓐᖏᓐᓂᕋᖅᖢᑕ ᐃᒥᐊᓗᓕᐊᕕᓂᕐᓂᑦ  

ᑕᕆᐅᑉ ᐊᑭᐊᓂᒃ, ᐊᒃᑐᐃᒻᒪᕆᓚᐅᖅᓯᒪᓐᖏᒻᒪᑦ 

ᑕᕆᐅᑉ ᐊᑭᐊᓂᒥᐅᑦ ᑮᓇᐅᔭᓕᐊᖏᓐᓂᑦ. ᑖᓐᓇ 

ᑕᑯᑎᑦᑎᒍᑎᑐᐃᓐᓇᐅᓚᐅᖅᓯᒪᔪᖅ ᑕᒪᓐᓇᓗ 

ᑕᐃᒪᓐᓇᔅᓴᐃᓐᓇᖅ ᑐᕌᖓᓂᖃᖅᑐᖅ 

ᖃᐅᔨᑎᑦᑎᒍᑕᐅᓂᐊᕐᓗᓂ ᖃᐅᔨᒪᓂᐊᕐᒪᑕ ᑕᕆᐅᑉ 

ᐊᑭᐊᓂ ᑲᑐᔾᔨᖃᑎᒌᕐᔪᐊᖏᑦ ᐊᑐᖅᑕᖏᑦ 

ᓈᒻᒪᖏᒻᒪᑕ ᐊᒻᒪ ᐃᓱᒪᒃᑲᓐᓂᕆᐊᖃᕐᒪᑕ. 

ᑕᐃᒪᓐᓇᐃᓐᓂᖓᓄᑦ ᐃᑲᔪᖅᑐᕐᓂᐊᖅᑐᖓ 

ᐱᖁᔨᕗᖔᕈᑎᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᖁᔨᕗᖔᕈᑦ, ᐄ ᐃᓄᐃᑦ ᑕᐃᒪᓐᖓᓂᑦ 

ᐃᖅᑲᐅᒪᓇᓐᖏᑦᑐᕐᓘᓐᓃᑦ ᑕᒫᓃᓯᒪᓕᕋᑦᑕ 

ᐊᑕᐅᓯᐊᕐᓇᑕᓘᓐᓃᑦ ᐅᓇᑕᓚᐅᖅᓯᒪᓐᖏᓚᒍᑦ 

ᑭᓇᒥᒃ ᐊᒻᒪᓗ ᑐᓐᖓᓇᓐᖏᑦᑑᓚᐅᖅᓯᒪᓐᖏᖦᖢᑕ 

ᐊᓯᑦᑎᓐᓄᑦ. ᒫᓐᓇ ᑕᐅᖅᓰᓂᕐᒥᑦ, 

ᑕᐅᖅᓰᖃᑦᑕᕐᓂᕐᒥᒃ ᐅᖃᐅᓯᖃᓕᕋᑦᑕ ᐊᒻᒪᓗ 

ᐊᑐᐊᒐᑦ ᓄᓇᕐᔪᐊᕐᒥ ᐊᑐᖅᑕᐅᔪᑦ ᑕᐅᖅᓰᓂᕐᒧᑦ 

ᑕᐃᒃᑯᓄᖓᓗᒃᑖᖅ ᓄᓇᖅᑲᑎᒌᓐᖏᑦᑐᐊᓗᖕᓄᑦ 

ᐋᖅᑭᒃᑕᐅᖃᑦᑕᖅᑐᑦ. ᐅᕙᓂᒥᐅᑕᖅ ᓄᓇᕐᔪᐊᓕᒫᒥ. 

 

ᑕᕆᐅᑉ ᐊᑭᐊᓂ ᑕᐅᖅᓰᔨᐊᓗᖕᓂᒃ 

ᐃᖅᑲᓇᐃᔭᖃᑎᖃᖅᑐᒍᑦ 30-ᓗ 

ᓄᓇᖅᑲᑎᒌᓐᖏᑦᑐᐊᓗᐃᑦ ᑕᕝᕙᓂ 

ᑲᑐᔾᔨᖃᑎᒌᖕᓂᕐᒥᑦ ᐃᒃᓯᕚᖃᑕᐅᓪᓗᑎᒃ 

ᐊᑐᐊᒐᖃᖅᖢᑎᒡᓗ ᓄᓇᕗᒻᒦᓐᖔᖅᑐᓂᒡᒎᖅ 

ᓂᐅᕕᔾᔮᖏᑦᑐᑦ, ᓄᓇᕗᑐᐃᓐᓇᐅᓐᖏᑦᑐᒥᑦ 

ᑲᓇᑕᒦᓐᖔᖅᑐᑦ ᐱᖃᑦᑕᔾᔮᔪᓐᓃᖅᑐᒡᒎᖅ. 

ᑕᐃᒪᐃᑦᑐᑦ ᒪᓕᒃᑲᒥᒃ ᑕᐃᒃᑯᓄᖓ ᐊᑭᕋᖅᑐᖅᑐᓂᒃ 

ᑐᖁᕋᐃᖁᔨᓐᖏᑦᑐᓂᒃ ᐆᒪᔪᓂᒃ ᐅᕙᒍᑦ 

ᓂᕆᕙᒃᑕᑦᑎᓐᓂᑦ ᑕᐃᒪᐃᑦᑑᖕᒪᑦ ᐊᔭᐅᖅᑐᖅᑕᐅᔪᑦ 

ᑎᒥᐅᔪᓄᑦ ᓂᕐᔪᑎᓂᒃ ᓯᕐᓈᖅᑎᓄᑦ ᖃᐅᔨᒪᓪᓗᑕᓗ, 

ᓲᕐᓗᓕ ᐊᓯᖅᑯᕝᕕᒃᓴᖃᓐᖏᑦᑐᒦᑦᑐᐊᓘᒐᒪ. 

 

ᐅᓇ ᐱᖁᔨᕗᖔᕈᑦ ᐃᑲᔪᖅᓱᖅᑕᕋ 

ᐅᕙᓐᓃᓐᖔᑐᐃᓐᓇᖏᑦᑐᒍᑦ, ᒐᕙᒪᒃᑯᑦ ᐊᑐᐊᒐᖓᑦ, 

ᒐᕙᒪᒃᑯᑦ ᐊᑐᐊᒐᖃᖅᐳᑦ ᑕᒻᒪᖏᑦᑑᓐᖏᑦᑑᒐᓗᐊᖅ. 

ᐄ, ᐊᑭᕋᖅᑐᖅᑕᕗᑦ. ᑕᕆᐅᑉ ᐊᑭᐊᓂᕐᒥᐅᑦ 

ᐃᑲᔪᖅᓯᒪᔭᕗᑦ ᐊᕐᕖᑦ ᑕᐃᒃᑯᐊ 

ᓄᖑᑕᐅᔪᐊᓘᓕᖅᑎᓪᓗᒋᑦ ᑕᐃᒃᑯᓄᖓ 

ᓄᖑᓕᓚᐅᖅᓯᒪᖕᒪᔾᔪᑦ. ᑕᐃᒃᑯᐊ ᓯᑳᑦᓚᓐᒥᐅᑕᐃᑦ  

ᑕᕆᐅᑉ ᐊᑭᐊᓂᕐᒥᐅᑦ ᐊᓯᖏᓪᓗ ᒪᐅᖓ 

ᐊᕐᕙᖕᓂᐊᕆᐊᖃᑦᑕᓚᐅᖅᓯᒪᖕᒪᑕ ᑰᑕᖃᖅᖢᑎᒃ 

ᑭᒡᒐᖅᑐᖅᑐᓂᔾᔪᑦ ᐃᓄᐃᑦ. 

 

ᑕᐃᒪᐃᑦᑑᓂᖓᓄᑦ ᐃᑲᔪᖅᓱᖅᓯᒪᑐᖃᓗᐊᓕᕋᑦᑎᒍᑦ 

ᑭᓱᑦ ᐊᐃᕙᐅᑎᓐᖏᖦᖢᑎᒃᑯᑦ, 

ᐊᑭᕋᖅᑐᓐᖏᖦᖢᑎᒃᑯᑦ. 

ᐃᓃᕈᔾᔭᐅᕙᓪᓕᐊᑐᐃᓐᓇᓕᕋᑦᑕ ᓄᓇᕐᔪᐊᖅ 

ᐊᖏᒡᓕᕙᓪᓕᐊᓐᖏᒻᒪᑦ, ᒥᒃᖠᕙᓪᓕᐊᖔᖅᑐᖅ. 

ᓄᓇᓖᑦ ᓄᓇᕗᒻᒥᐅᑕᐃᑦ ᐊᒃᑐᖅᑕᐅᕙᓪᓕᐊᓕᖅᑐᑦ 

ᑕᖅᑲᒃᑯᓄᖓ ᑕᕆᐅᑉ ᐊᑭᐊᓂᕐᒥᐅᑕᐅᔪᓅᒐᓗᐊᖅ, 

ᓇᑦᑏᑦ ᑕᐃᒃᑯᑎᒎᓇᑐᐃᓐᓇᐅᓐᖏᑦᑐᖅ ᐊᒻᒪᓗ 

ᓇᓄᐃᑦ. ᑕᕆᐅᑉ ᐊᑭᐊᓂᕐᒥᐅᑦ ᑲᑐᔾᔨᖃᑎᒌᖏᑦ 

ᓇᓐᓄᖃᑦᑕᖁᔨᓐᖏᑦᑐᑦ ᑕᐃᒃᑯᐊᓗ ᒥᐊᓕᒐᕐᓂᑦ 

ᐃᑲᔪᖅᓱᓚᐅᖅᖢᑎᒃ ᓇᓄᓕᕆᑎᓪᓗᑎᑦ. 

 

ᑕᐃᒪᐃᑦᑑᖕᒪᑦ ᐅᕙᒍᑦ 

ᑕᐃᒪᐃᑦᑐᓕᕆᖃᑦᑕᖁᔨᓐᖏᑦᑐᖓ ᐊᒻᒪᓗ 

ᑕᑯᓐᓇᖃᑎᒋᔭᐅᔪᒪᓐᖏᖦᖢᒋᑦ ᐅᑭᐅᖅᑕᖅᑐᒥ 

ᑲᑎᒪᔨᕐᔪᐊᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐱᖁᔨᕗᖔᕐᒧ? ᐊᑎᖁᑎᖃᕈᓐᓃᕋᒪ. ᒥᔅᑕ 

ᓂᖏᐅᖓᓐ, ᐃᓱᓕᑦᑎᓕᕐᓗᒍ ᓂᓪᓕᐅᑎᒋᔪᒪᕕᐅᒃ? 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. 

ᑲᓇᑕᒥᐅᑕᐅᓪᓗᑕ ᐅᕝᕙᓘᓐᓃᑦ 

ᓄᓇᕗᒻᒥᐅᑕᐅᓪᓗᑕ ᓇᖏᖅᓯᖃᑦᑕᕆᐊᖃᖅᑰᕋᑦᑕ 

ᐅᓪᓗᒥᐅᓕᖅᑐᖅ, ᑕᐃᔅᓱᒪᓂᐅᓚᐅᖅᑑᑉ 

ᐊᔾᔨᒋᒍᓐᓃᕐᒪᒍ ᐃᓅᓪᓗᑕᓗ ᓯᕗᓕᖅᑎᐅᓂᕐᒧᑦ 

ᐊᔾᔨᒋᓐᖏᓪᓚᕆᒃᑖᓂ ᓯᕗᓕᖅᑎᐅᖃᑦᑕᓚᐅᖅᑐᑦ 

ᑕᐃᔅᓱᒪᓂ ᐃᑎᕐᕕᖃᖃᑦᑕᖅᓯᒪᓕᕋᑦᑕ.  

ᑕᒪᓐᓇ ᐱᔾᔪᑎᒋᓪᓗᒍ, ᓇᖏᑐᐃᓐᓇᕐᓗᑕ 

ᒪᓂᑐᐃᓐᓇᕐᓗᑕᓘᓐᓃᑦ 

ᐱᖅᑯᓯᖃᕋᓱᖃᑦᑕᕋᓱᒃᓯᒪᓂᑰᒐᓗᐊᕋᑦᑕ ᑭᓯᐊᓂ 

ᐊᐅᓚᑕᐅᑐᐃᓐᓇᕐᒧᑦ 

ᐱᕙᓪᓕᐊᑐᐃᓐᓇᕐᓂᒃᑰᓗᐊᕐᒪᑕ. ᒫᓐᓇ 

ᓇᑦᑎᓕᕆᓂᕐᒧᑐᐃᓐᓇᐅᓐᖏᑦᑐᖅ ᓱᓇᓕᕆᓂᕐᒧᑦ, 

ᒐᕙᒪᓕᕆᓂᕐᒧᓪᓘᓐᓃᑦ 

ᓇᖏᖅᓯᒋᐊᕆᐊᖅᓯᒪᓂᑰᓕᖅᖢᑕᓗ.  

 

ᐅᐱᒋᒋᐊᖃᕋᑦᑎᒍᑦ ᐃᓅᓪᓗᑕ ᑕᒪᓐᓇ, ᐃᓛᒃ 

ᓄᓇᕗᒻᒥᐅᑕᐅᓪᓗᑕ ᐃᓄᑐᐃᓐᓇᐅᖏᑦᑑᒐᓗᐊᑦ. 

ᑕᒪᓐᓇ ᐱᔾᔪᑎᒋᓪᓗᒍ ᐊᓯᖏᑎᒍᑦᑕᐅᖅ 

ᑐᑭᓯᕚᓪᓕᕈᑎᒃᓴᐅᒐᔭᖅᑐᓂᒃ 

ᓯᓚᕐᔪᐊᕐᒥᐅᖑᖃᑎᑦᑎᓐᓄᑦ  

ᐱᓕᕆᐊᖃᕈᓐᓇᕋᓗᐊᕋᑦᑕ ᑕᒪᓐᓇ 

ᓯᕗᓂᕆᔪᒪᓂᐊᕈᑦᑎᒍᑦ ᑐᑭᓯᔭᐅᔪᒪᑦᑎᐊᕈᒪᓂᖅ 

ᑕᕐᕆᔭᐅᑎᑎᒍᓪᓘᓐᓃᑦ, ᐅᓂᒃᑳᓕᐊᖑᓯᒪᓗᑎᒃ.  

ᑕᒪᓐᓇ ᐱᔾᔪᑎᒋᓪᓗᒍ, ᑕᒪᒃᑯᐊ ᐃᓛᒃ 

ᓅᑦᑎᒋᐊᕐᓂᖅ ᑖᓐᓇ ᑲᔪᓯᑎᒋᐊᕈᒪᓚᐅᕋᒃᑯ 

ᓇᓗᓇᐃᖅᓯᔭᕆᐊᖃᕋᑦᑕ ᒐᕙᒪᐅᓗᑕ ᐃᒫᒃ 

ᓱᓕᓪᓚᕆᒃᑐᒥᒃ, ᐱᓐᖑᐊᖏᓪᓚᕆᒡᓗᑕᑦᑕᐅᖅ 

ᐅᖃᕋᓱᖃᑦᑕᕋᓗᐊᕐᓂᑦᑎᓐᓂᒃ. 

ᐅᒃᐱᕆᔭᐅᔪᒪᓪᓗᑕᑦᑕᐅᖅ.  

 

ᑕᒪᓐᓇ ᐱᔾᔪᑎᒋᓪᓗᒍ ᑕᕝᕗᖓ ᑲᔪᓯᓂᖃᕐᓂᐊᖅᐸᑦ 

ᓂᕈᐊᕐᓂᕆᓂᐊᖅᑕᕗᑦ ᖁᔭᓐᓇᒦᖅᐸᒌᖅᖢᒋᑦ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᒪᑐᔭᐅᕗᖅ ᐱᖁᔨᕗᖔᕐᒧᑦ 

ᓂᕈᐊᕐᓂᐊᓕᕋᑦᑕ. ᐊᑎᓯ ᑕᐃᔭᐅᖃᑦᑕᕐᓂᐊᖅᑐᓐ. 

ᑕᐃᒃᑯᐊ ᐊᖏᖅᑐᐃᓐᓇᐃᑦ ᓇᖏᖅᓯᖁᕙᒃᑲ. ᐊᒻᒪ 

ᐊᑏᑦ ᑕᐃᔭᐅᒃᐸᑦ ᐃᖏᒃᑲᓐᓂᕐᓂᐊᖅᐳᑎᑦ. 

ᐃᑲᔪᖅᓱᖅᑐᑦ ᓇᖏᖅᓯᓕᑦ. 

 

ᒥᔅᑕ ᓂᖏᐅᖓᓐ.  

 

ᒥᔅᑕ ᓂᓐᖓᖅ.  

 

ᒥᔅᑕ ᐊᐅᐸᓗᒃᑐᖅ.  

 

ᒥᔅᑕ ᕋᒻᐴᑦ.  

 

ᒥᔅ ᐅᒡᔪᒃ.  

 

ᒥᔅᑕ ᐅᓲᑖᐱᒃ.  

 

ᒥᔅᑕ ᐃᐊᓕᐊᑦ.  

 

ᒥᔅᑕ ᑰᓕ.  

 

ᒥᔅᑕ ᐃᓄᒃ.  

 

ᒥᔅᑕ ᓯᐊᓪ.  

 

ᒥᔅᑕ ᐋᕆᐊᒃ.  

 

ᒥᔅᑕ ᓯᐅᑦᓴᒃ.  

 

ᒥᔅᑕ ᑕᑉᑑᓇ.  

ᓯᕗᓕᖅᑎ.  

 

ᒥᓂᔅᑕ ᐃᐊᓪ.  

 

ᒥᔅᑕ ᑯᓱᒐᖅ.  

 

ᒥᔅᑕ  ᐱᑕᓴᓐ. 

 

ᑕᐃᒃᑯᐊ ᐊᑭᕋᖅᑐᖅᑐᑦ ᐱᖁᔨᕗᖔᕐᒥᒃ ᓂᑯᕕᓪᓕᑦ. 

ᐊᑏᑦ ᑕᐃᒍᒃᑯ ᐃᖏᕐᓂᐊᖅᐳᑎᑦ. 

 

ᑕᐃᒃᑯᐊ ᓂᕈᐊᖏᑦᑐᑦ ᓇᖏᖅᓯᓕᑦ. 

ᐃᖏᕐᓂᐊᖅᐳᑎᑦ ᑕᐃᒍᒃᑭᑦ. 

 

ᒥᔅᑕ ᑕᐹᕐᔪᒃ. 

 

17 ᐃᑲᔪᖅᓱᐃᔪᑦ ᐱᖁᔨᕗᖔᕈᒻᒥᒃ. 

ᐊᑭᕋᖅᑐᖅᑐᖃᖏᑦᑐᖅ. ᐊᑕᐅᓯᖅ ᓂᕈᐊᖏᑦᑐᖅ. 

ᑲᔪᓯᕗᖅ ᐱᖁᔨᕗᖔᕈᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᖅᑎᒋᔭᐅᓪᓗᖓ ᑖᓐᓇ ᐱᖁᔨᕗᖔᕈᑎᑎᑦ 

ᑐᓐᓂᖅᑯᑕᐅᓂᐊᖅᑐᑦ ᑕᐃᒃᑯᓄᖓ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑕᐃᒪᐃᑦᑐᓕᕆᔨᐅᔪᓄᑦ. ᑕᕝᕙᑐᖅ 

ᐃᑲᔫᑎᒋᔭᐅᕚᓪᓕᕐᓂᐊᖅᐳᖅ. 

 

>>ᐃᓪᓚᖅᑐᑦ 

 

16. ᐱᖁᔨᕗᖔᕈᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐ, ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥ ᐅᖃᓕᒫᕐᓂᖅ 

ᒪᓕᒐᒃᓴᓂᒃ 

 

ᒪᓕᒐᒃᓴᖅ 63 - ᒪᓕᒐᖅ ᑐᑭᓕᐊᖅᑐᖅ 

ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 2013-ᒥ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᕐᒧᑦ ᒪᓕᒐᒃᓴᖅ 63, ᒪᓕᒐᖅ ᑐᑭᓕᐊᖅᑐᖅ  

ᒐᕙᒪᒃᑯᑦ ᐋᖅᑭᒋᐊᕆᓂᖓᓐᓄᑦ 2013-ᒥ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓈᒻᒪᒃᓴᖅᑐᑦ? ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 

63 ᐅᖃᓕᒫᖅᑕᐅᒌᖅᐳᖅ ᓯᕗᓪᓕᖅᐹᖓᓂᒃ. 

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᐃᐊᓕᐊᑦ. 

 

ᒪᓕᒐᒃᓴᖅ 65 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᓯᕗᓕᖅᑏᑦ 

ᑲᑎᒪᔨᖏᓐᓄᓪᓗ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐃᐅᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᕐᒧᑦ ᒪᓕᒐᒃᓴᖅ 65, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᒪᓕᒐᓕᐅᖅᑏᑦ ᐊᒻᒪᓗ 

ᓯᕗᓕᖅᑏᑦ ᑲᑎᒪᔨᖏᓐᓄᓪᓗ ᒪᓕᒐᖅ, 

ᓯᕗᓪᓕᖅᐸᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᖅ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᐊᖏᓐᖏᑦᑐᑦ? ᑲᔪᓯᕗᖅ. ᒪᓕᒐᖅᓴᖅ 65 

ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᓯᒪᓕᖅᐳᖅ.  

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒃᖣᒍ 

62(2) ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᖁᔨᕗᖓ 

ᐅᓪᓘᒃ ᒪᕐᕉᒃ ᑕᐃᓐᓇ ᐅᑕᖅᑭᒋᐊᓕᒃ 

ᓴᓂᕐᕙᑦᑕᐅᖁᓪᓗᒍ ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ 

ᒪᓕᒐᒃᓴᖅ 67. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ ᒪᓕᒐᒃᓴᖅ 65. 

ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 



ᕿᑎᖅᑰ, ᒪᐃ 9, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ, ᐊᑏᒃ, ᒥᔅᑕ 

ᕋᒻᐴᑦ. 

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᓕᑦᑎᐊᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ 

ᑲᑎᒪᔨᐅᖃᑎᒃᑲᓗ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᕐᒧᑦ ᒪᓕᒐᒃᓴᖅ 67, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐊᑲᐅᓐᖏᓕᐅᖅᑕᐃᓕᓂᕐᒧᑦ 

ᒪᓕᒐᖅ, ᓯᕗᓪᓕᖅᐸᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐱᒋᐊᖅᑎᑕᖅ ᓈᒻᒪᖕᒪᑦ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᑦ? ᑲᔪᓯᕗᖅ. ᒪᓕᒐᒃᓴᖅ 67 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. 

 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᔅᓴᓂᒃ. 18. 

ᑐᒡᓕᐊᓂᒃ ᐅᖃᓕᒫᕐᓂᖅ ᒪᓕᒐᔅᓴᓂᒃ. ᒥᔅᑕ 

ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒪᓕᒡᓗᒍ 62(2) ᑐᒃᓯᕋᕋᒪ ᐊᖏᖅᑕᐅᔪᒪᓪᓗᖓ 

ᒪᓕᒐᓕᐅᕐᕕᖕᒧᑦ ᐅᑕᖅᑭᒋᐊᖃᕐᓂᐊᖏᒻᒪᑦ  

ᐱᓕᕆᐊᕆᔭᐅᓂᖓ ᑯᒡᓕᐊᓂᒃ ᐅᖃᓕᒫᖅᑕᐅᓗᓂ 

ᒪᓕᒐᒃᓴᖅ 65, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ 

ᒪᓕᒐᓕᐅᖅᑏᑦ ᐊᒻᒪᓗ ᓯᕗᓕᖅᑏᑦ 

ᑲᑎᒪᔨᖏᓐᓄᓪᓗ ᒪᓕᒐᖅ. ᖁᔭᓐᓇᒦᕐ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᖏᖅᑕᐅᔪᒪᒻᒪᑦ ᑖᒃᑯᐊ ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒋᑦ 65. ᐊᖏᖅᐱᑖ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᒐᕕᑦ ᒥᔅᑕ 

ᐃᐊᓕᐊᑦ, ᑲᔪᓯᒋᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ 

ᑲᑎᒪᔨᐅᖃᑎᒃᑲᓗ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᕐᒧᑦ ᒪᓕᒐᒃᓴᖅ 65, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᒪᓕᒐᓕᐅᖅᑏᑦ ᐊᒻᒪᓗ 

ᓯᕗᓕᖅᑏᑦ ᑲᑎᒪᔨᖏᓐᓄᓪᓗ ᒪᓕᒐᖅ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᒪᓕᒐᒃᓴᖅ 65 ᐋᖅᑭᒋᐊᕆᔪᖅ ᒪᓕᒐᓕᐅᕐᕕᒻᒧᑦ 

ᖁᑦᑎᓐᓂᖅᒑᑦ ᑲᑎᒪᔨᖏᓐᓄᑦ ᒪᓕᒐᕐᒥᒃ 

ᐋᖅᑭᒋᐊᖅᑕᐅᓪᓗᓂ ᐊᖏᕐᓂᐅᕙᒃᑐᖅ 

ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ, ᐊᐅᓚᑦᑎᓂᕐᒧᑦ 

ᐱᔨᑦᑎᕋᐅᑎᓄᓪᓗ ᑲᑎᒪᔩᑦ 

ᑎᓕᐅᕈᑎᓕᐅᕈᓐᓇᖁᓪᓗᒋᑦ ᐊᒻᒪᓗ ᐊᔾᔨᒌᒥᒃ 

ᐊᖏᕐᓂᖅᑕᖃᖁᓪᓗᒋᑦ ᐃᓛᒃᑰᖓᔪᑦ 

ᑎᒃᑯᐊᖅᑕᐅᓯᒪᔪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓈᒻᒪᓈᕐᒪᑦ ᐱᖁᔨᕗᖔᕈᑦ. ᓂᕈᐊᕈᒪᔪᖃᕐᒪᑦ. 

ᐊᖏᖅᑐᓕᒫᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᐳᖅ 

ᒪᓕᒐᒃᓴᖅ 65 ᐊᒻᒪ 

ᑲᑎᒪᑐᐃᓐᓇᖅᑐᓅᖅᑕᐅᓂᐊᓕᖅᑐᖅ. 

 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒡᓗᒍ 

62(2) ᑐᒃᓯᕋᕋᒪ ᐊᖏᖅᑕᐅᔪᒪᓪᓗᖓ 

ᒪᓕᒐᓕᐅᕐᕕᖕᒧᑦ ᐅᑕᖅᑭᒋᐊᖃᕈᒪᓇᖓ ᒪᓕᒐᒃᓴᖅ 

67, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᒪᓕᒐᖅ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ ᒪᓕᒐᔅᓴᖅ 67. ᐊᖏᖅᐱᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ ᑲᔪᓯᓗᑎᑦ ᒥᔅᑕ 

ᕋᒻᐴᑦ. 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᓕᑦᑎᐊᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᕐᒧᑦ ᒪᓕᒐᒃᓴᖅ 67, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐊᑲᐅᓐᖏᓕᐅᖅᑕᐃᓕᓂᕐᒧᑦ 

ᒪᓕᒐᖅ, ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑎ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᕗᖅ 

ᐃᓕᖅᑯᓯᐅᔪᒥᒃ ᕿᒥᕐᕈᓂᕐᒥᒃ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓴᓇᓂᒃ ᐃᓚᖓ 36 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᒪᓕᒐᕐᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᓈᒻᒪᓈᖅᑐᖅ ᐱᖁᔨᕗᖔᕈᑦ. ᓂᕈᐊᕈᒪᔪᖃᓕᕐᒪᑦ. 

ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᖅᐹ? ᑲᔪᓯᕗᖅ ᐊᒻᒪ 

ᒪᓕᒐᒃᓴᖅ 67 ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᐳᖅ 

ᐊᒻᒪᓗ ᒪᓕᒐᒃᓴᖅ 65 ᐱᖅᑲᐅᖕᒪᑦ 

ᑲᑎᒪᑐᐃᓐᓇᖅᑐᓅᖅᑕᐅᓂᐊᓕᖅᑐᖅ. 

 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ. 19. 

ᑲᑎᒪᑐᐃᓐᓇᑎᓪᓗᒋᑦ ᐃᓱᒪᒃᓴᖅᓯᐅᕈᑎᓂᒃ 

ᒪᓕᒐᕐᓂᒃ ᐊᓯᖏᓐᓂᒡᓗ, ᒪᓕᒐᒃᓴᖅ 65 ᐊᒻᒪᓗ 

ᒪᓕᒐᒃᓴᖅ 67 ᐱᓕᕆᐊᖑᓂᐊᕐᓗᑎᒃ, ᒥᔅᑕ ᑕᐹᕐᔪᒃ 

ᐃᒃᓯᕙᐅᑕᐅᓂᐊᕐᓗᓂ. 

 

ᑲᔪᓯᓚᐅᖏᓐᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ 20 

ᒥᓂᔅ ᓄᖅᑲᖓᑲᐃᓐᓇᕐᓂᐊᖅᑯᑦ.  

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:10-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:37-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ 

ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ 

ᑲᑎᒪᑐᐃᓐᓇᖅᑎᓪᓗᑕ ᑕᕝᕗᓐᖓᕋᔅᓯ. ᒫᓐᓇ 

ᑲᑎᒪᒋᐊᕐᓂᐊᓕᕋᑦᑕ ᑕᕝᕙᓂ ᑲᑎᒪᔾᔪᑎᒃᓴᑦᑎᓐᓂᑦ 

ᒪᓕᒐᒃᓴᖅ 65 ᐊᒻᒪᓗ 67. 

ᑲᑎᒪᑐᐃᓐᓇᖅᑎᓪᓗᓯᑭᐊᖅ ᖃᓄᐃᓕᐅᕈᒪᕕᓯ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᕿᒥᕐᕈᒍᒪᔭᕗᑦ ᒪᓕᒐᒃᓴᖅ 65 ᑐᒡᓕᕆᓂᐊᕐᓗᓂᐅᒃ 

ᒪᓕᒐᒃᓴᖅ 67. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑕ ᑖᓐᓇ ᒪᓕᒐᒃᓴᖅ 65 ᐊᒻᒪᓗ 67 

ᑲᒪᒋᔪᒪᓪᓗᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᒪᓕᒐᒃᓴᖅ 65 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᓯᕗᓕᖅᑏᑦ 

ᑲᑎᒪᔨᖏᓐᓄᓪᓗ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗᑦᑕᐅᖅ ᑕᕝᕗᖓ 

ᑲᑎᒪᓂᑦᑕ ᐃᓗᐊᓂ ᑐᓐᖓᓱᖁᔨᕗᖓᑦᑕᐅᖅ 

ᐱᒋᐊᓚᐅᓐᖏᓂᑦᑎᓐᓂᑦ, ᑖᓐᓇ ᓰᓚ ᒪᒃᕘᓴᓐ ᑖᓐᓇ 

ᒪᓕᒐᓕᐅᖅᑎᓄᑦ ᒪᓕᒐᓕᕆᔨ ᓄᓇᑦᓯᐊᕐᒥ 

ᒪᓕᒐᓕᐅᕐᕕᖕᒥ. ᑖᓐᓇ ᐃᑲᔪᕐᓂᐊᕐᒪᑦ ᖃᐅᑉᐸᒧᑦ 

ᐱᒋᐊᕐᓗᓂ ᐅᕙᑦᑎᓐᓂᒃ ᑕᕝᕗᖓ 

ᐃᓱᓕᑦᑎᓇᓱᖕᓂᑦᑎᓐᓄᑦ. ᑐᓐᖓᓱᒋᑦ ᒥᔅ ᓰᓚ 

ᒪᒃᕘᓴᓐ.  

 

>>ᐸᑦᑕᑐᖅᑐᑦ 

  

ᖁᔭᓐᓇᒦᒃ. ᑖᓐᓇ ᐅᖃᖅᑎ, 

ᐊᐱᖅᓱᖅᑕᐅᕕᖕᒧᐊᕈᓐᓇᕈᕕᑦ ᑖᒃᑯᐊ ᐅᖃᐅᓯᒃᓴᑎᑦ 

ᒪᑐᐃᕈᑎᓂᐊᕋᕕᒋᑦ. ᐅᖃᖅᑎ.  

ᖁᔭᓐᓇᒦᒃ, ᐅᖃᖅᑎ. ᒪᑐᐃᕈᑎᖕᓂᒃ 

ᐅᖃᐅᓯᒃᓴᖃᕈᕕᑦ ᒫᓐᓇ ᐱᒋᐊᕈᓐᓇᖅᓯᕗᑎᑦ. 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, 

ᒪᓕᒐᓕᐅᖅᑏᓪᓗ. ᖁᕕᐊᓱᒻᒪᕆᒃᑐᖓ ᑕᕝᕙᓂ 

ᐅᓪᓗᒥ ᓯᕗᕋᔅᓯᓐᓃᒍᓐᓇᕋᒪ ᑲᑎᒪᑐᐃᓐᓇᖅᑐᓂᑦ. 

ᑖᒃᑯᓂᖓ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᖅ 

65, ᒪᓕᒐᖅ ᐋᖅᑭᒋᐊᕈᑕᐅᓂᐊᖅᑐᖅ 

ᒪᓕᒐᓕᐅᕐᕕᐅᑉ ᐊᐅᓚᑦᓯᔩᓪᓗ ᒪᓕᒐᖓᓄᑦ. 

 

ᐃᒃᓯᕙᐅᑖᖅ, ᑖᓐᓇ ᒪᓕᒐᒃᓴᖅ 65 ᐋᖅᑭᒋᐊᕆᔪᖅ 

ᒪᓕᒐᓕᐅᕐᕕᐅᑉ ᐊᐅᓚᑦᓯᔩᓪᓗ ᒪᓕᒐᖏᓐᓂᒃ 

ᐊᔾᔨᒌᖏᑦᑐᒐᓚᖕᓂᒃ.  

 

ᑖᓐᓇ ᓇᓗᓇᐃᖅᓯᒋᐊᖅᑐᖅ 65 ᑲᑎᒪᔨᓕᕆᔨᑦ 

ᐱᔪᓐᓇᐅᑎᖏᓐᓂᒃ ᐃᒪᓐᓇ ᑐᓂᓯᒍᓐᓇᕐᓗᑎᒃ 

ᒪᓕᒋᐊᖃᕐᓂᖏᓐᓂᒃ ᑮᓇᐅᔭᓕᕆᓂᕐᒧᑦ ᑮᓇᐅᔭᓂᒃ 

ᐊᒻᒪᓗ ᐃᖅᑲᓇᐃᔭᖅᑎᑦ ᒪᓕᒐᖏᓐᓂᒃ ᑕᒪᒃᑯᓇᓂ 

ᓂᕈᐊᖅᑕᐅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᑖᓐᓇ 

ᖃᓄᐃᓕᐅᕆᐊᕈᑕᐅᔪᖅ ᐃᓚᒋᐊᕈᑕᐅᓂᐊᖅᑐᖅ 

ᑲᑎᒪᔨᑦ ᐱᔪᓐᓇᐅᑎᖏᓐᓄᑦ ᐊᖏᕈᓐᓇᕐᓂᖏᓐᓄᑦ 

ᐊᕐᕌᒍᑕᒫᖅᓯᐅᑎᓂᒃ ᐊᒻᒪᓗ ᓴᓐᖏᒃᑎᑉᐸᓕᐊᓪᓗᒍ 

ᓵᑕᐅᔾᔪᑎᒃᓴᐅᔪᑦ ᑕᕝᕙᓂ ᒪᓕᒐᓕᐅᕐᕕᖕᒥ 

ᐊᒡᓚᒡᕕᖕᒥᓗ ᐊᐅᓚᑕᖏᓐᓂᒃ.  

 

ᒪᓕᒐᒃᓴᖅ 65 ᓇᓗᓇᐃᔭᐃᔪᖅ ᐃᒪᓐᓇ 

ᐊᖏᖅᑎᑕᐅᒋᐊᖃᕐᓂᖏᓐᓄᑦ ᐊᐅᓚᑦᓯᔨᑦ 

ᑲᑎᒪᔨᖏᑦ. ᐱᑕᖃᑦᑎᑦᓯᖕᒥᔪᑦ ᒪᓕᒃᑕᐅᒋᐊᓕᖕᓂᒃ, 

ᐋᖅᑭᒋᐊᖅᑕᐅᓯᒪᔪᓂᒃ ᐊᖏᖅᑎᑦᓯᓂᕐᒧᑦ 

ᓂᕈᐊᖅᑕᐅᓯᒪᔪᓂᒃ ᑕᒪᒃᑯᓄᖓ 

ᑎᒃᑯᐊᖅᑕᐅᓯᒪᖃᑦᑕᖅᑐᓄᑦ ᒪᓕᒐᓕᐅᕐᕕᖕᒧᑦ. 

 

ᑖᒃᑯᐊ ᓴᓗᒻᒪᖅᓴᐃᔾᔪᑕᐅᔪᑦ ᐃᓚᒋᐊᖅᑕᐅᓪᓗᑎᒡᓗ 

Schedule B ᐋᖅᑭᒋᐊᖅᑕᐅᓯᒪᔪᑦ 

ᓂᕈᐊᖅᑕᐅᓯᒪᕕᖕᒧᑦ ᐊᑭᓕᐅᑕᐅᖃᑦᑕᖅᑐᑦ 

ᒪᓕᒡᓗᒋᑦ ᑖᒃᑯᐊ 22 ᐊᑐᓕᕐᓂᐊᖅᑐᑦ ᑖᓐᓇ 

ᒪᓕᒐᓕᐅᕐᕕᒃ ᐃᓱᓕᓚᐅᖅᑎᓪᓗᒍ.  

 

ᐃᒃᓯᕙᐅᑕᖅ, ᑕᕝᕙ ᒪᑐᐃᖅᓯᔾᔪᑎᒃᑲ. ᑕᐃᒪ 

ᑭᐅᔪᓐᓇᕐᓂᐊᖅᐳᖓ ᐊᐱᖅᓲᑎᒃᓴᖃᕈᑦᓯ ᑕᕝᕗᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐃᖅᑲᓇᐃᔭᖅᑎᒥᒡᓘᓐᓃᑦ ᑕᕝᕙᓃᖃᑎᖃᕈᒪᕕᑦ 

ᐊᐱᖅᓱᖅᑕᐅᕕᖕᒥ, ᐅᖃᖅᑎᑦᑎᔨ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᑖᒃᑯᐊ 

ᐃᖅᑲᓇᐃᔭᖅᑎᖓᓂᒃ ᑕᕝᕗᓐᖓᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᑲᑎᒪᐅᑎᑦᑎᓐᓂ 

ᓇᓗᓇᐃᖅᓯᒪᓂᐊᕐᒥᖕᒪᑦ ᐅᖃᖅᑎᑦᑎᔨ, 

ᓇᓗᓇᐃᕌᓪᓚᓚᐅᕈᒃ ᑭᓇᐅᖕᒪᖔᑦ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑎᑎᕋᖅᑕᐅᓯᒪᓂᐊᕐᒪᑕ, ᑖᓐᓇ ᐱᖃᑎᒋᔭᕋ 

ᑕᓕᖅᐱᒐᓂ, ᒥᔅᑕ ᔮᓐ ᑯᐊᒃ, ᑖᓐᓇ ᒪᓕᒐᓕᐅᕐᕕᐅᑉ 

ᐊᒡᓚᒃᑎᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᑐᓐᖓᓱᒋᑦ, ᒥᔅᑕ ᑯᐊᒃ. 

ᐅᖃᐅᓯᒃᓴᖃᖅᑐᖃᖅᐸ ᑖᒃᑯᓄᖓ 

ᑲᒪᒋᓂᐊᖅᑕᖓᓄᑦ ᒪᓕᒐᒃᓴᖅ 65. 

ᐅᖃᐅᓯᒃᓴᖃᖅᑐᖃᖏᑉᐸᑦ ᑖᒃᑯᐊ 

ᑲᒪᒋᓚᐅᕐᓂᐊᕋᑦᑎᒍᑦ ᐃᓄᒃᑎᑑᖓᔪᖓ ᒪᓕᒐᒃᓴᖅ 

65 ᑕᕝᕙᓂ ᑕᐅᑐᖅᑰᕋᑦᓯᐅᒃ. ᒪᓕᒐᒃᓴᖅ 

ᐋᖅᑭᒋᐊᖅᑕᐅᕗᑦ ᒪᓕᒐᓕᐅᕐᕕᖕᒥ ᐊᒻᒪ ᓯᕗᓕᖅᑎᑦ 

ᑲᑎᒪᔨᖏᑦ ᒪᓕᒐᒃᓴᖅ, ᐃᓚᖓ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᓚᖓ 2. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 3. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᐃᓚᖓ 6, ᑭᖑᓪᓕᖅᐹᒥᒃ 

ᑕᑯᒋᐊᕋᔭᕈᑦᓯᐅᒃ Schedule B, Section 6, 

ᑕᕝᕙᓂ ᓇᓗᓇᐃᖅᓯᒪᖕᒪᑦ ᑭᒃᑰᖕᒪᖔᑕ ᑖᓐᓇ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᖓ 6. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪ ᐃᓚᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒃᑲᓐᓂᕐᓗᒍ ᐃᓚᖓ 

10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍ. 

 

ᐃᒃᓯᕙᐅᑕᖅ: ᐃᓚᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 14, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᖏᖅᑰᓵᖅᑕᕗᑦ 

ᒪᓕᒐᒃᓴᖅ 65 ᑲᑎᓕᒫᖅᑐᒋᑦ ᓈᒻᒪᒋᕕᑎᒍᑦ, 

ᐊᖏᖅᐱᑎᒍᑦ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᖅᑰᕋᑦᑕ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓂᐊᓕᖅᑎᓪᓗᒍ  

ᑖᓐᓇ ᒪᓕᒐᒃᓴᖅ 65. ᖁᔭᓐᓇᒦᒃ, ᐅᖃᖅᑎ ᑖᓐᓇ 

ᐅᖃᓕᒫᖅᑕᐅᔪᓐᓇᕐᓂᐊᓕᕐᒥᖕᒪᑦ ᒪᓕᒐᒃᓴᖅ 65.  

ᐊᒻᒪᓗ ᐅᖃᖅᑎᑦᑎᔩᖅᑲᐃ ᒪᑐᔾᔪᑎᖕᓂᒃ ᑖᑦᓱᒪ 

ᒥᒃᓵᓄᑦ ᐅᖃᐅᓯᒃᓴᖃᕈᕕᑦ ᒫᓐᓇ ᓂᓪᓕᕈᓐᓇᖅᐳᑎᑦ. 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᕈᒪᑐᐃᓐᓇᖅᑐᖓ ᐊᒡᓚᒡᕕᖕᒥᓗ ᑕᐃᒃᑯᐊ 

ᐃᖅᑲᓇᐃᔭᖅᑏᓪᓗ, ᒪᓕᒐᓕᕆᔩᓪᓗ ᑕᐃᒃᑯᐊ 

ᑎᑎᕋᓚᐅᕐᒪᑕ ᒪᓕᒐᒃᓴᒥᒃ ᑖᑦᓱᒥᖓ ᐊᒻᒪᓗ 

ᓯᕗᓕᖅᑎᐅᑉ ᐊᒡᓚᒡᕕᖓ ᐱᑕᖃᖅᑎᑦᑎᓚᐅᕐᒪᑕ 

ᑐᑭᒧᐊᒍᑎᒃᓴᓂᑦ ᑖᒃᑯᓄᖓ ᒪᓕᒐᓕᐅᕐᕕᐅᑉ 

ᐋᖅᑭᒋᐊᖅᑕᐅᓂᐊᕐᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. ᐃᖅᓱᒃᑎ ᐅᓇ 

ᐃᖅᑲᓇᐃᔭᖅᑎᖓ ᐱᐊᓂᒃᑲᑦᑎᒍᑦ 

ᐊᓂᑎᐊᓪᓚᓚᐅᕈᒃ.  

 

ᐅᖃᖅᑎᑦᑎᔨ, ᑕᕝᕗᖓ ᒪᓕᒐᒃᓴᖅ 67-

ᒨᕐᓂᐊᓕᕋᑦᑕ ᐃᖅᑲᓇᐃᔭᖅᑎᒥᖅᑲᐃ 

ᑕᕝᕗᓐᖓᖁᔨᕗᑎᑦ ᐅᖃᖅᑎᑦᑎᔨ?  

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᓕᑦᑎᐊᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎ. 

ᐊᖏᖃᑎᒌᒃᐱᑕ ᑖᓐᓇ ᐃᖅᑲᓇᐃᔭᖅᑎᒥᒃ 

ᑕᕝᕗᖓᖅᑎᑦᑎᓂᐊᕐᓂᖓᓂᒃ, ᐊᖏᖃᑎᒌᒃᐱᑕ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, 

ᐃᖅᑲᓇᐃᔭᖅᑎᖓᓂ ᑕᕝᕗᖓᖅᑎᑦᑎᐊᓪᓚᓚᐅᕐᒥᒋᑦ.  

 

ᖁᔭᓐᓇᒦᒃ, ᐃᖅᓱᒃᑎ. ᒪᑐᐃᕈᑎᖕᓂᒃ 

ᐅᖃᐅᓯᒃᓴᖃᖅᐱᑦ ᐅᖃᖅᑎᑦᑎᔨ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᑖᓐᓇ ᐅᖃᕆᐊᓚᐅᓐᖏᓐᓂᖓᓐᓂᒃ, 

ᓂᐱᓕᐅᖅᑕᐅᓯᒪᓂᐊᕐᒪᑦ, ᑖᓐᓇ ᓇᓗᓇᐃᕈᒪᒐᒃᑯ  

ᐅᖃᕆᐊᖅᑐᖅᑎᖁᑎᒋᓯᒪᔭᕋ. ᑕᓕᖅᐱᓐᓃᑦᑐᖅ ᒥᔅᑐ 

ᐹᑐᕆᒃ ᐅᐊ. ᑖᓐᓇ ᒪᓕᒐᒃᓴᒥᒃ ᑎᑎᕋᓚᐅᕐᒪᑦ 

ᑖᔅᓱᒥᖓ ᐋᖅᑭᒋᐊᕈᑎᒃᓴᒥᒃ ᐊᒻᒪᓗ 

ᒪᓕᒐᓕᕆᔨᐅᓪᓗᓂ ᒪᓕᒐᓕᐅᕐᕕᖕᒧᑦ. 

ᑕᐃᒪᐃᑎᓪᓗᒍ ᑖᓐᓇ ᒪᑐᐃᖅᓯᔾᔪᑎᒐ 

ᐅᖃᓕᒫᕐᓂᐊᕋᒃᑯ.  

 

ᐃᒃᓯᕙᐅᑕᖅ, ᖁᕕᐊᓱᒃᑐᖓ ᑕᐃᒪ 

ᓯᕗᕋᔅᓯᓐᓃᑦᑐᓐᓇᕋᒪ ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᖅ 67 ᑖᓐᓇ 

ᐋᖅᑭᒋᐊᕈᑕᐅᓂᐊᖅᑐᖅ ᓱᓕᑦᑎᐊᕆᐊᖃᕐᓂᕐᒧᑦ 

ᒪᓕᒐᓂᒃ. 

 

ᑖᓐᓇ ᒪᓕᒐᒃᓴᖅ 67 ᐋᖅᑮᒋᐊᕈᑎᐅᔪᖅ ᑖᒃᑯᓂᖓ 

ᓱᓕᑦᑎᐊᕆᐊᖃᕐᓂᕐᒧᑦ ᒪᓕᒐᓂᒃ ᐋᖅᑭᒋᐊᖅᑐᒋᑦ 

ᑖᒃᑯᐊ ᕿᒥᕐᕈᖃᑦᑕᕆᐊᖃᕐᓂᖓ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇᐅᑉ ᑎᑎᕋᖅᓯᒪᓂᐊᒍᑦ 

36 ᑖᒃᑯᓂᖓ ᖃᓄᐃᓕᐅᕆᐊᕈᑎᖃᕐᓗᓂ ᒪᓕᒐᓂᒃ. 

ᑖᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᓴᖅᑭᑕᐅᔪᑦ 

ᐅᖃᐅᓯᖃᕈᑕᐅᓪᓗᑎᒃ ᖃᑦᑎᑲᓪᓚᖕᓂᒃ 

ᓴᖅᑭᓯᒪᓕᖅᑐᓂᒃ ᑖᓐᓇ ᓱᓕᑦᑎᐊᕆᐊᖃᕐᓂᕐᒧᑦ 

ᑲᒥᓴᓇᐅᑉ ᕿᒥᕐᕈᓂᕆᓚᐅᖅᑕᖓ ᐱᔾᔪᑎᒋᓪᓗᒍ 

ᑕᕝᕘᓇ ᒪᓕᒐᑎᒍᑦ.  

 

ᑖᓐᓇ ᒪᓕᒐᒃᓴᖅ 67 ᐃᓚᐅᑎᑦᑎᖏᑦᑐᖅ 

ᑕᒪᒃᑯᓂᖓ ᐊᖏᔪᖅᑲᐅᑎᖏᓐᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᑐᒃᓯᕋᕈᓐᓇᐃᓪᓕᑎᑕᐅᓪᓗᑎᒃ 

ᕿᒥᕐᕈᖁᔭᐅᓗᑎᒃ ᒪᓕᒐᓕᐅᖅᑎᐅᑉ 

ᖃᓄᐃᓕᐅᕈᑎᖏᓐᓂᒃ. ᑕᒪᒃᑯᐊ ᐃᓱᒪᒋᓪᓗᒋᑦ 

ᖃᓄᐃᓐᓂᖏᑦ ᐱᓕᕆᖃᑎᒌᑦᑎᐊᕐᓂᖏᑦ ᑖᒃᑯᐊ 

ᑕᒪᕐᒥᓕᒫᑲᓴᒃ ᐊᖏᔪᖅᑳᖑᔪᑦ ᐊᒻᒪᓗ 

ᐃᖅᑲᓇᐃᔭᖅᑎᑦ ᐊᒻᒪᓗ ᓂᕈᐊᖅᑕᐅᓯᒪᔪᑦ ᑕᕝᕙᓂ 

ᒪᓕᒐᓕᐅᕐᕕᖕᒥ, ᑕᐃᒪ ᓈᒻᒪᖕᒪᑦ ᑖᒃᑯᐊ 

ᐊᖏᔪᖅᑲᐅᑎᖏᑦ ᐃᓂᖓᓅᖅᑕᐅᒋᐊᖃᓐᖏᒻᒪᑦ 

ᑐᒃᓯᕋᕈᓐᓇᕐᓗᓯ ᑕᐃᒪᓐᓇ.  

 

ᐃᒃᓯᕙᐅᑕᖅ, ᐱᒻᒪᕆᐅᕗᖅ ᑕᐃᒪ 

ᓇᓗᓇᐃᖅᓯᑦᑎᐊᕆᐊᖃᖅᑐᒍᑦ ᐊᖓᔪᖅᑲᐅᑎᑦ 

ᐃᓱᒪᖅᓱᕐᒪᑕ ᑭᓱᑐᐃᓐᓇᕐᓂᒃ ᐃᓱᒫᓘᑎᖃᕈᑎᒃ 

ᐃᒪᓐᓇ ᐊᑭᕋᖅᑐᖅᑑᔮᖅᑐᒥᒃ ᒪᓕᒐᕐᓂᒃ 

ᐅᖃᐅᑎᒋᓗᒍ ᑕᕝᕗᖓ ᒥᓂᔅᑕᒧᑦ ᐅᕝᕙᓘᓐᓃᑦ 

ᓯᕗᓕᖅᑎᒧᑦ, ᑖᓐᓇ ᐃᓱᒪᒃᓴᖅᓯᐅᓕᕋᔭᕐᓗᓂ 

ᐃᓱᒫᓘᑎᒋᔭᐅᔪᖅ ᐃᒪᓐᓇ ᑐᒃᓯᕋᐅᑕᐅᒋᐊᖃᕐᒪᖔᖅ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇᒧᑦ.  

ᐃᒃᓯᕙᐅᑕᖅ, ᐅᖃᐅᓯᖄᕐᔪᒍᒪᒐᒪ ᐅᕙᖓ ᓇᖕᒥᓂᖅ 

ᖃᐅᔨᓯᒪᔭᖓᓂᒃ ᑕᒪᓐᓇ ᐱᓪᓗᒍ. ᖃᐅᔨᒪᒐᔅᓯ 

ᑖᓐᓇ ᑎᑎᕋᖅᑕᐅᓯᒪᓂᐊᕐᖓᑦ ᑐᒃᓯᕋᓚᐅᖅᓯᒪᒐᒪ 

ᑖᓐᓇ ᒪᓕᒃᑐᒍ. ᑖᓐᓇ ᑎᑎᕋᖅᑕᐅᓯᒪᓂᐊᕐᖓᑦ 

ᑐᒃᓯᕋᓚᐅᖅᓯᒪᒐᒪ ᑖᓐᓇ ᒪᓕᒃᑐᒍ ᑎᑎᕋᖅᓯᒪᓂᐊ 

36 ᒪᓕᒐᕐᓂ ᐱᖓᔪᐊᓂ 

ᒪᓕᒐᓕᐅᖅᑎᐅᓕᖅᑎᓪᓗᒋᑦ. ᑕᐃᒪᐃᒻᒪᑦ 

ᐃᓱᒫᓗᒋᔭᐃᑦ ᐱᔾᔪᑎᒋᓪᓗᒍ ᑖᓐᓇ 

ᓴᖅᑭᑎᑕᐅᓚᐅᖅᑐᖅ ᐅᕙᓐᓄᑦ ᐊᖏᔪᖅᑲᐅᑎᒐ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᖅ ᐱᔾᔪᑎᒋᓪᓗᒍ 

ᖃᓄᐃᓕᐅᓚᐅᕐᓂᖓᓄᑦ ᒪᓕᒐᓕᐅᖅᑎᐅᑉ. 

ᑕᐃᒪᓐᓇᐃᑦᑐᒥᒃ ᓇᒻᒪᖅᑰᕐᒪᑦ ᑖᒃᑯᐊ 

ᓂᕈᐊᖅᑕᐅᓯᒪᔪᑦ ᐊᖏᕈᑎᖃᕈᓐᓇᖁᓪᓗᒋᑦ 

ᑐᓂᓯᒋᐊᖃᕐᓗᑎᒃ ᑐᒃᓯᕋᐅᑎᓂᒃ ᑖᑦᓱᒧᖓ 

ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇᒧᑦ.  

 

ᐃᒃᓯᕙᐅᑕᖅ, ᓂᕈᐊᖅᑕᐅᓯᒪᓪᓗᑕ ᑕᕝᕙᓂ 

ᒪᓕᒐᓕᐅᕐᕕᖕᒥ ᐃᒪᓐᓇ ᐅᒃᐱᕆᔭᐅᒐᑦᑕ ᐃᓘᓐᓇᑕ 

ᑖᒃᑯᐊ ᐅᕙᓐᓅᖅᑕᐅᒃᐸᑕ ᖃᓄᐃᓕᐅᕐᓂᕋᖅᑕᐅᔪᑦ 

ᐅᕙᖓ ᖃᓄᐃᓕᐅᕈᑎᒋᒋᐊᖃᕋᒃᑯ 

ᒪᓕᒐᓕᐅᖅᑎᐅᖃᑕᐅᓪᓗᖓ ᑕᕝᕙᓂ. 

 

ᒪᓕᒐᒃᓴᖅ 67 ᓴᓐᖏᒃᑎᒋᐊᕐᒥᔪᖅ 

ᐱᔪᓐᓇᐅᑎᖏᓐᓂᒃ ᓱᓕᑦᓯᐊᕆᐊᖃᕐᓂᕐᒧᑦ ᑲᒥᓴᓇ 

ᖃᐃᖁᔨᒍᓐᓇᕐᓗᓂ ᐅᖃᕆᐊᖅᑐᖁᔨᓗᓂ. ᑖᒃᑯᐊᓗ 

ᓴᖅᑭᑎᑦᓯᒍᓐᓇᕐᓗᒋᑦ ᐃᒪᓐᓇ ᐊᑑᑎᖃᖅᑐᑦ 

ᕿᒥᕐᕈᔭᐅᔪᒧᑦ. ᑖᓐᓇ ᓱᓕᑦᓯᐊᕆᐊᖃᕐᓂᕐᒧᑦ ᑲᒥᓴᓇ 

ᐱᔪᓐᓇᐅᑎᖃᖅᑎᑕᐅᔪᖅ ᐃᒪᓐᓇ ᑐᓂᓯᒍᓐᓇᖅᖢᓂ 

ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐃᒪᓐᓇ 

ᖃᐃᖁᔨᓂᐊᕐᓗᓂ ᑲᑎᖅᓱᐃᓂᐊᕐᓗᓂᓗ 

ᖃᐅᔨᔾᔪᑎᒃᓴᓂᒃ. 

 

ᒪᓕᒐᒃᓴᖅ 67 ᐱᑕᖃᖅᑎᑦᑎᖕᒥᔪᖅ ᐃᒪᓐᓇ 

ᒪᓕᒃᑎᑦᓯᒋᐊᖃᕐᓂᕐᒥᒃ ᑖᒃᑯᓂᖓ ᖃᐃᖁᔨᔾᔪᑎᓂᒃ 

ᐊᓯᖏᓐᓂᒡᓘᓐᓃᑦ ᑎᓕᐅᕈᑕᐅᔪᓂᒃ ᓴᖅᑭᑕᖏᓐᓂᒃ 

ᓱᓕᑦᓯᐊᕆᐊᖃᕐᓂᕐᒧᑦ ᑲᒥᓴᓇ 

ᕿᒥᕐᕈᓂᖃᖅᑎᓪᓗᒋᑦ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᔾᔪᑎᒋᕙᒃᑲ 

ᒪᑐᐃᖅᓯᔾᔪᑎᒃᑲᓄᑦ. ᕿᓚᓈᕈᑎᖃᖅᑯᖓ 

ᑭᐅᒍᓐᓇᕐᓂᐊᕐᓗᖓ ᐅᖃᐅᓯᒃᓴᓄᑦ 

ᐊᐱᖅᑯᑎᒋᔭᐅᔪᓄᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᐅᓯᒃᓴᑐᐃᓐᓇᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔪᕆᖅᓲᑎᓂᐊᕋᕕᖓ, ᐅᕙᓂ ᑭᖑᓪᓕᖅᐹᒥᒃ 

ᑕᕝᕙᓂ ᒪᒃᐱᖅᑐᒐᖓᓂ 1 ᑕᑲᓇᓂ 

ᑎᑎᕋᖅᓯᒪᓂᖓᓂᒃ ᑭᖑᓪᓕᖅᐹᒥ ᐊᑖᓂ. ᐅᓇ 

ᐅᖃᖅᓯᒪᔪᖅ ᑭᖑᓪᓕᖅᐹᑦᑎᐊᖅ ᑕᐃᓐᓇᒎᖅ 

ᐃᓱᒪᒃᓴᖅᓯᐅᕋᔭᖅᑐᖅ ᑕᒪᓐᓇ 

ᑲᔪᓯᓂᖃᕆᐊᖃᕐᒪᖔᑦ. ᐃᒃᓯᕙᐅᑖᖅ, ᒫᓐᓇ 

ᐊᐱᖅᑯᑎᒃᓴᖃᕐᕕᒋᒐᒃᑯ ᑖᓐᓇ. ᒫᓐᓇ 

ᐊᐱᕆᖁᒍᕕᖓᓘᓐᓃᑦ ᐅᕝᕙᓘᓐᓃᑦ 

ᐊᕗᓐᖓᒃᑲᓐᓂᕈᑦᑕ ᐊᐱᕆᖁᒍᕕᖓ 

ᐊᔪᕆᒃᓲᑎᖅᑳᓚᐅᑲᓐᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐅᖃᖅᓯᒪᔪᓂᑦ ᐅᖃᓕᒫᖅᐸᓪᓕᐊᓕᕈᑦᑕ 

ᐊᐱᖅᑯᑎᒃᓴᖃᕐᓂᐊᕈᕕᑦ ᐊᐱᖅᑯᑎᒃᓴᒥᒃ ᒫᓐᓇ 

ᐅᖃᐅᓯᒃᓴᑐᐃᓐᓇᕐᓂᒃ ᑐᒃᓯᕋᖅᐳᖓ ᐃᓕᑦᓯᓐᓂᒃ 

ᑖᓐᓇ ᒪᑐᐃᕈᑎᓂᒃ. ᐱᑕᖃᓐᖏᒻᒪᑦ. ᑖᒃᑯᐊ ᑕᐃᒪ 

ᐃᖅᑲᐅᒪᓂᐊᖅᐳᑎᑦ ᒥᔅᑕ ᐃᓄᒃ, ᓈᒻᒪᒃᓯᒃᐸᑦ 

ᐊᐱᖅᑯᑎᒃᓴᐃᑦ ᑕᕝᕙᓂ ᐅᖃᖅᓯᒪᔪᓂᑦ 

ᐅᖃᓕᒫᖅᐸᓪᓕᐊᓕᕈᑦᑕ ᐊᐱᕆᔪᓐᓇᕐᓂᐊᕋᕕᑦ. 

 

ᐱᖁᔭᒃᓴᖅ 67, ᐱᖁᔭᕐᔪᐊᖅ ᐋᖅᑭᒋᐊᕈᑦ 

ᓱᓕᑦᓯᐊᕐᓂᕐᒥᒃ ᐱᖁᔭᐅᔪᒧᑦ ᓇᐃᓴᐅᑖ 1, 

ᐊᖏᕈᑎᒋᕕᑎᒍᑦ? ᓈᒻᒪᒋᕕᓯᐅᒃ? ᐃᓚᖓ 1?  

ᒥᔅᑕ ᐃᓄᒃ. 

 

ᐃᓄᒃ: ᑕᕝᕗᖓ, ᑕᕝᕙᓃᒻᒪᕆᖕᒪᖔᑦ 

ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ ᓇᓃᓪᓚᑦᑖᕐᒪᖔᑦ 

ᖃᐅᔨᒪᖏᓐᓇᒃᑯ. ᑖᓐᓇ 

ᐊᐱᖅᑯᑎᒋᑲᐃᓐᓇᕐᓚᒍᐊᐃᑦ? ᐃᒃᓯᕙᐅᑖᖅ ᐅᓇ 

ᑐᑭᓯᒋᐊᕈᑎᑐᐃᓐᓇᑦᑎᐊᕋ ᖃᓪᓗᓈᑎᑑᖓᔪᓂᒃ 

ᑕᐅᑐᒃᑲᒃᑯ ᐅᖃᖅᓯᒪᔪᖅ ᐅᓇ, 

ᐅᖃᓕᒫᖅᐸᓪᓕᐊᓗᒍᑦ 

ᐃᓄᒃᑎᑑᖓᓕᖅᑎᒋᐊᓚᐅᕐᓚᒍᐊᐃᑦ... ᑖᓐᓇᒎᖅ 

ᐃᖅᑲᓇᐃᔭᖅᑏᒡᒎᖅ ᐃᓱᒫᓘᑎᒋᔭᒥᖕᓂᒃ 

ᐅᖃᐅᓯᖃᕈᓐᓇᕐᒪᑕ ᒪᓕᒐᕐᒥᒃ 

ᓱᕋᐃᔪᖃᕋᓱᒋᓐᓈᒍᑎᒃ ᑖᔅᓱᒧᖓ ᒥᓂᔅᑐᖑᔪᒧᑦ 

ᐅᕝᕙᓘᓐᓃᑦ ᓯᕗᓕᖅᑎᒧᑦ, ᑖᓐᓇᓗᒎᖅ 

ᐃᓱᒪᒃᓴᖅᓯᐅᕋᔭᖅᖢᓂ ᑖᓐᓇ ᐃᓱᒫᓘᑎᒋᔭᐅᔪᖅ 

ᑕᑯᓇᒃᑕᐅᔭᕆᐊᖃᕐᒪᖔᑦ ᑖᔅᓱᒧᖓ 

ᑕᑯᓇᒃᑎᐅᔪᓐᓇᖅᑐᒧᑦ. 

ᑐᑭᓯᒋᐊᒃᑲᓐᓂᕈᒪᑐᐃᓐᓇᑦᑎᐊᖅᑐᖓ ᖃᓄᖅ ᑖᓐᓇ 

ᑐᑭᖃᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᑐᑭᖃᖅᑐᖅ ᑖᒃᑯᐊ ᐃᓄᐃᑦ ᐃᒪᓐᓇ 

ᐃᓚᐅᑎᑕᐅᖏᑦᑐᑦ ᑖᒃᑯᐊ ᓱᓕᑦᓯᐊᕆᐊᖃᕐᓂᕐᒧᑦ 

ᑲᒥᓴᓇᒧᑦ ᐅᖃᕈᓐᓇᖅᑎᑕᐅᖏᒻᒪᑕ ᑖᒃᑯᓄᖓ 

ᒥᓂᔅᑕᒧᑦ ᐅᖃᕈᓐᓇᖅᑎᑕᐅᖁᓪᓗᒋᑦ ᐊᒻᒪᓗ 

ᓱᓕᑦᓯᐊᕆᐊᖃᕐᓂᕐᒧᑦ ᑲᒥᓴᓇᒧᑦ. ᑕᒪᓐᓇ 

ᓇᓗᓇᐃᖅᓯᔪᑦᓴᐅᕗᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓄᖑᕈᑎᖕᒥᒐᒪ. ᑕᕝᕗᖓ 

ᐊᖏᖃᑎᒌᒃᐱᑕ ᑖᓐᓇ ᒪᓕᒐᒃᓴᖅ 67 ᑕᒪᕐᒥᒃ 

ᐃᓗᐃᑦᑑᓗᒍ ᐊᖏᖃᑎᒌᖕᒪᖔᑦᑎᓐᓂᒃ ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᓐᓇ ᒪᓕᒐᖅ 

ᐊᑐᕐᓗᒍ 62(2), (ᑐᓵᔨᑎᒍᑦ) ᒪᓕᒐᒃᓴᖅ 67 

(ᑐᓵᔨᑎᒎᕈᓪᓃᖅᑐᖅ) ᒫᓐᓇ ᑖᒃᑯᓄᖓ 

ᐱᖓᔪᐊᓐᓄᑦ ᐅᖃᓕᒫᖅᑕᐅᔪᓐᓇᖅᓯᑎᑖᓗᒃᐴᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐄᑦᑎᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ 

ᒪᑐᔾᔪᑎᓐᓂᒃ ᐅᖃᐅᓯᒃᓴᖃᕈᕕᑦ ᒫᓐᓇ 

ᐱᕕᖃᖅᐳᑎᑦ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᐆᒃᑑᑎᒋᒍᓐᓇᕐᒥᔭᕗᑦ ᑖᒃᑯᐊ ᒪᓕᒐᒃᓴᓂᒃ 

ᐋᖅᑭᒃᓯᔪᖃᕌᖓᑦ ᑭᓱᓕᒫᑦ 

ᐃᓚᓕᐅᑎᒐᓱᖃᑦᑕᕋᑦᑎᒍᑦ ᐃᒪᓐᓇ ᐊᑐᖅᑕᐅᓕᖅᑲᑦ 

ᐆᒃᑑᑕᐅᓕᕈᓂ ᑭᓯᐊᓂ ᑖᓐᓇ 

ᖃᐅᔨᑦᑎᐊᓛᕐᒥᒐᑦᑎᒍᑦ 

ᐋᖅᑭᑦᑎᐊᒃᑲᓐᓂᕈᑎᒃᓴᖏᓐᓂᒃ. 

 

ᐄ, ᑕᐃᒃᑯᐊ ᒪᓕᒐᓕᐅᖅᑎᓕᒫᑦ ᖁᔭᓐᓇᒦᕈᒪᒐᒃᑭᑦ 

ᐃᓱᒫᓘᑎᒥᓂᒃ ᓴᖅᑭᑦᑎᓚᐅᖅᑐᑦ ᑕᒪᒃᑯᓂᖓ 

ᐅᖃᐅᓯᒃᓴᒥᓂᒡᓗ. ᑖᒃᑯᐊ ᐋᖅᑭᒋᐊᕈᑎᒃᓴᑦ 

ᐱᔾᔪᑎᒋᓪᓗᒍ ᕿᒥᕐᕈᓂᕐᒧᑦ. ᐄ, ᓴᓐᖏᓂᖅᓴᒥᒃ 

ᐱᖁᔭᖃᕐᓂᐊᓕᖅᐳᒍᑦ ᑖᓐᓇ ᓱᓕᑦᓯᐊᕆᐊᖃᕐᓂᕐᒧᑦ 

ᑲᒥᓴᓇ ᐃᒪᓐᓇ ᓴᓐᖏᓂᖅᑖᑎᑉᐹᓪᓕᕐᓗᒍ 

ᑕᒪᒃᑯᓂᖓ ᑐᑭᓯᒋᐊᕈᑎᒋᔭᕆᐊᖃᖅᑕᖏᓐᓂᒃ 

ᐱᒍᓐᓇᖁᓪᓗᒍ. ᐱᓕᕆᐊᒃᓴᒥᓂᒃ 

ᐱᓕᕆᑦᑎᐊᕈᓐᓇᕐᓂᐊᕐᒪᑦ.  

 

ᑕᐃᒪ ᖁᔭᓐᓇᒦᖅᐸᕋ ᒥᔅᑕ ᐅᐊ ᐊᓯᖏᓪᓗ ᑖᒃᑯᐊ 

ᐃᖅᑲᓇᐃᔭᖅᑏᑦ ᑎᑎᕋᓚᐅᖅᑐᑦ ᑖᒃᑯᓂᖓ 

ᐱᖁᔭᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ ᐊᒻᒪᓗ ᒥᔅᑕ 

ᐅᐊᕐ. ᐃᖅᓱᒃᑏ, ᐅᑯᐊ ᐊᓂᑎᐊᓪᓚᓚᐅᒃᑭᑦ 

ᐱᐊᓂᒃᑲᑦᑎᒍᑦ. ᖁᔭᓐᓇᒦᒡᓗ. 

 

ᖁᔭᓐᓇᒦᒃ. ᒫᓐᓇ ᑖᓐᓇ ᐊᖏᕈᑎᒋᖅᑲᐅᒐᑦᑎᒍᑦ 

ᒪᓕᒐᒃᓴᖅ 67 ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᕐᓂᐊᓕᕐᒥᖕᒪᑦ. 

ᖃᓄᐃᑦᑐᒪᓕᖅᐱᑕᑭᐊᖅ? ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᐱᖁᔨᕗᖔᕈᒪᒐᒪ ᑖᒃᑯᐊ 

ᓄᖅᑲᐅᑎᔪᒪᓕᖅᖢᒋᑦ. ᐅᓂᒃᑳᕈᒪᓕᖅᑐᖓ 

ᐅᖃᖅᑎᒧᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᕈᑎᖃᕐᒪᑦ 

ᐊᒻᒪᓗ ᓂᕈᐊᕐᓂᒃᑯᑦ ᑕᐃᒪ ᓇᓗᓇᔾᔮᓐᖏᓚᖅ 

ᐊᖏᕐᒪᖔᑕ. ᐱᖁᔨᕗᖔᕈᑎᒧᑦ ᓈᒻᒪᒃᓴᖅᑐᑦ 

ᐅᓂᒃᑳᕈᓐᓇᖅᓯᖁᓪᓗᒋᑦ ᐅᖃᖅᑎᑦᑎᔨᑦᑎᓐᓄᑦ. 

ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᑕᐃᒪᓕ 

ᒫᓐᓇ ᑖᓐᓇ ᑲᔪᓯᖕᒪᑦ. ᒫᓐᓇ 

ᓇᖏᖅᓯᓂᐊᓕᑲᓚᐅᕐᒥᒐᒪ ᐅᖃᖅᑎᑦᑎᔨᒧᑦ 

ᐅᓂᒃᑳᕐᓂᐊᕐᓗᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᖅᓱᒃᑏ. ᑖᒃᑯᐊ 

ᑲᑎᒪᔾᔪᑎᒃᓴᕗᑦ ᐊᑐᕐᓗᒋᑦ. ᑲᑎᒪᔾᔪᑎᒃᓴᖅ 20, 

ᑖᒃᑯᐊ ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ. ᒥᔅᑕ ᑕᐸᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ 

ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᐱᖁᔭᒃᓴᓂᒃ 65 

ᐊᒻᒪᓗ ᐱᖁᔭᒃᓴᖅ 67. ᐊᒻᒪᓗ ᑖᓐᓇ ᐱᖁᔭᒃᓴᖅ, 

ᑖᒃᑯᐊ ᐱᖁᔭᒃᓴᐃᑦ 65 ᐊᒻᒪᓗ 67 

ᐅᖃᓕᒫᖅᑕᐅᔪᓐᓇᖅᓯᖕᒪᑕ ᐱᖓᔪᐊᓐᓂ ᑖᒃᑯᓇᓂ 

ᑲᑎᒪᐅᑎᒃᓴᑦᑎᓐᓂ ᐊᒻᒪᓗ, ᐅᖃᖅᑎᑦᑎᔨ, 

ᐱᒋᐊᖅᑎᑦᑎᔪᒪᕗᖓ ᑲᑎᒪᔨᐅᖃᑎᑦᑎᑦ 

ᐅᓂᒃᑳᓕᐊᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅᑕ ᐊᐅᐸᓗᒃᑐᖅ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ᐱᖓᔪᐊᓐᓂᒃ. 

ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 65 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᓯᕗᓕᖅᑏᑦ 

ᑲᑎᒪᔨᖏᓐᓄᓪᓗ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᖅᑐᐃᔪᖅ  

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 

65, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᖕᒧᑦ ᓯᕗᓕᖅᑏᑦ ᑲᑎᒪᔨᖏᓐᓄᓪᓗ 

ᒪᓕᒐᖅ, ᐱᖓᔪᐊᓐᓂᒃ ᐅᖃᓕᒫᖅᑕᐅᓛᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 65 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ᐱᖓᔪᐊᓐᓂᒃ. 

ᒥᔅᑕ ᕋᒻᐴᑦ. 

 

ᒪᓕᒐᒃᓴᖅ 67 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᓕᑦᑎᐊᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 

67, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐊᑲᐅᓐᖏᓕᐅᖅᑕᐃᓕᓂᕐᒧᑦ ᒪᓕᒐᖅ, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓛᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᓈᒻᒪᒃᓴᖏᑦᑐᑦ? ᑲᔪᓯᕗᖅ. ᒪᓕᒐᒃᓴᖅ 67 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ 

ᐊᖏᖅᑕᐅᔪᓐᓇᖅᓯᓪᓗᓂ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ ᐱᖓᔪᐊᓐᓂᒃ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒪᐃ 10-ᒧᑦ: 

 

1. ᑐᒃᓯᐊᕐᓂᖅ 

2. ᑮᓇᐅᔭᓕᕆᓂᕐᒧᑦ ᒪᑐᐃᕈᑎᒃ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 63 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᓐᖑᕋᓱᖕᓂᖓᓂ, ᒪᐃ 10 9:00-

ᒧᐊᖅᐸᑦ ᐅᓪᓛᒃᑯᑦ. ᓂᕆᐅᒃᐳᖓ 

ᖁᕕᐊᓱᒃᑲᓐᓂᖅᑐᖃᕐᓂᐊᖅᑐᖅ ᕼᐋᑭᖅᑐᓂᑦ 

ᑕᑯᕋᓐᓈᖅᑎᓂᒃ ᐅᓐᓅᓂᐊᖅᑐᒥ. 

 

>>ᐃᓪᓚᖅᑐᑦ 

 

ᑕᐃᒪᐃᓐᖏᒃᑯᑎᑦ ᖃᐅᒃᐸᑦ 

ᖁᕕᐊᓱᔾᔮᓐᖏᑦᑎᐊᒻᒪᕆᓛᕐᒪᑕ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 16:03-ᒧᐊᖅᑎᓪᓗᒍ



 

 

 


